
NSN – Suliap nr. 2010-040884 

 

Inatsisartut Suleriaasianni § 33, imm. 6, nr. 4 malillugu aalajangiiffigisassatut siunnersuut una 

Naalakkersuisunit matumuuna saqqummiunneqarpoq: 

 

Uunga siunnersuut: Meeqqanut inatsisip Kalaallit Nunaanni meeqqat inatsisitigut inissi-

simanerat pillugu inatsit nr. 197, 16. juuni 1962-imeersoq naapertorlugu allannguutis-

sap atuutilernissaanut aalajangiiffigisassatut siunnersuut kiisalu inatsit nr. 154, 27. maa-

ji 1964-imeersoq Kalaallit Nunaanni kingornussisarnermut tunngasoq pillugu Inatsisar-

tunut aalajangiiffigisassatut siunnersuut. 

(Naalakkersuisut Siulittaasuat) 

 

Tunngavilersuutit 

Aalajangiiffigisassatut siunnersuut Meeqqanut inatsisip Kalaallit Nunaanni meeqqat inatsisiti-

gut inissisimanerat pillugu inatsit nr. 197, 16. juuni 1962-meersoq naapertorlugu allannguutis-

sap atuutilernissaanut aalajangiiffigisassatut siunnersuut kiisalu inatsit nr. 154, 27. maaji 

1964-imeersoq Kalaallit Nunaanni kingornussisarnermut tunngasumut (Meeqqanut uersakka-

nut ataatassarsiuussinermut tunngasoq meeqqanut inatsit Kalaallit Nunaanni meeqqat inatsisi-

tigut inissisimanerat pillugu inatsit il.il. ) siunnersuummut Kalaallit Nunaanni Namminersor-

lutik Oqartussanit oqaaseqaataavoq. 

 

Naalagaaffeqatigiit 2010-mi ataatsimiinneranni Naalakkersuisut siulittaasuata Statsministeril-

lu isumaqatigiissutigaat oqaluttuarisaanermi meeqqat inatsisit naapertorlugit ataataqanngitsut 

pillugit qulaajaasoqassasoq. 

 

Tamatuma kingorna Kalaallit Nunaanni meeqqat inatsisitigut inissisimanerat kiisalu kingor-

nussisarneq pillugu inatsisip allannguutissaatut siunnersuut Social- og Integrationsministeriap 

suliaraa. 

 

Kalaallit Nunaata Kitaani meeqqat uersakkat 1. juni kiisalu Kalaallit Nunaata Avannaani Tu-

numilu 1. juli 1963 sioqqullugu inuusimasut inatsisitigut inissisimanerat naapertuutinngitsoq 

inatsisissatut siunnersuummi aaqqiiviginiarneqarpoq. Aamma meeqqat uersakkat inatsisip 

atuutilereernerata kingorna inunngornikunut tunngavoq, tassanili angut, imaluunniit angutit, 

akilersuisussaatitaasutut isigineqartut. 

  

Inatsisissatut siunnersuutip imarisai 

 

§ 23a nutaaq ilanngunneqassasoq siunnersuutaavoq, taamaalinikkut meeraq uersagaq eqqar-

tuussiviit aqqutigalugit ataatassarsiuussinermik suliassanngortitsisinnaanngorlugu. Taamatut-

taaq meeqqap toqukkut qimagulluni pigisaanik meeqqallu anaanaanut imaluunniit anaanaata 

toqukkut qimagunnerata kingorna pigisaanut assinganik periarfissiissaaq. 

 

Ataatassarsiuussinermi suliat suliareqqinneqartarnerat pillugu malittarisassat nalinginnaasut 

akerliannik siunnersuutigineqarpoq imaassasoq, tassalu suliani makkunani immikkuullarissu-

ni meeqqap najugaani eqqartuussivimmi suliassanngortitseqqiisoqarsinnaalissasoq. Aammat-

taaq siunnersuutigineqarpoq meeraq eqqartuussinermi pisinnaatitaasumik sinniisoqassasoq 

akeqanngitsumik eqqartuussivikkoortitsinissaq pillugu piumasaqaatit eqquutsissimanngikka-

luarlugit. 

Pisuni ataataasup toqukkut qimagussimanerani ataatassarsiussisarneq pillugu suliamik sulias-

sanngortitseqqiisarneq pillugu immikkut malittarisassiuunneqanngilaq. Periarfissaq taanna 

malittarisassani atuuttuni pioreerpoq. 

 

Aammattaaq siunnersuutigineqarpoq § 4, imm. 2 aamma § 36 maanna atuuttut atorunnaarsin-

neqassasut. 

 

Kalaallit Nunaanni kingornussisarneq pillugu inatsit atuuttoq malillugu meeraq meeqqat ina-

tsisitigut inissisimanerat pillugu inatsisip atulinngikkallarnerani inuusimasut ataataminnit ina-

tsisit malillugit kingornussisussaatitaanngillat. Aammattaaq eqqartuussiviup aalajangersinnaa-

vaa suliani inatsisit naapertorlugit kingornussisoqarsinnaatillugu kingornussisussaatitaaneq 

taanna atorunnaarsissallugu, kingornussisussat allat atugaannut akerliuppat (§ 36 atuuttoq). 

Taassuma aalajangersakkap atorunnaarsinneqarnissaa siunnersuutaavoq. 

 

Siunnersuutip siunertaa tassaavoq meeqqat inatsisitigut inissisimanerat naapertorlugu malitta-

risassat nalinginnaasut malillugit meeqqat ilaqutaanerat aalajangerneqarsimappat taava meeq-

qat ilaqutaasut allat assigalugit kingornussisussaatitaalernissaat. 

 

Europamiut Inuit Pisinnaatitaaffii pillugit Isumaqatigiissutaanni imm. 8-p Danmarkimit ator-

tinneqarnera isornartorsiorneqarpoq meeqqat immikkoortitaanerat maanna atuuttoq eqqarsaa-

tigalugu. Qallunaat naalakkersuisuisa isumaat tassaavoq apeqqut taanna inatsisissatut siunner-

suut atorlugu aaqqinneqarsinnaasoq. 

 

Siunnersuutilli pisinnaatitsinngilaq ataatassarsiuussinerup suliareqqilernerata kinguneranik to-

qusut pigisaannik suliat naammassereernikut suliareqqinneqarsinnaanissaannik, tak. siunner-

suutaasoq § 23a. 

 

Tassa imaappoq, inuit ataatassarsiuussinermik suliamik suliassanngortitseqqittut, ataatassar-

siuussinerlu naammassineqarluni, ataataasumit kingornusseqataasinnaanngillat, toqusup pigi-

saanik suliaq naammassereersimappat. 

 

Qallunaat naalakkersuisui isumarput toqusup pigisaanik suliaq malittarisassat malillugit sulia-

rineqareersoq suliareqqilerneqassappat tamanna ileqqunut periaatsinullu nalinginnaasunut 

naapertuutinngitsoq. 

 

Tusarniaaneq 

Ilinniartitaanermut, Ilageeqarnermut, Kulturimut Naligiissitaanermullu Naalakkersuisoqarfiu-

simasumut inatsisissatut siunnersuut tusarniussutigineqareerpoq. Naalakkersuisoqarfiup tusar-

niaanermi akissutini Social- og Integrationsministeriamut 4. december 2012-imi tunniuppaa. 

 

Inatsisit naapertorlugit ataataqanngitsut inatsisitigut inissisimanerat pillugu immikkoortut pi-

ngaarutillit inissinneqarnissaat siunnersuummi saqqummiunneqartumi naammassineqassap-

put, Naalakkersuisullu inassuteqaatigaat Inatsisartunit suliarineqarnissaa kiisalu siunnersuuti-

galugu siunnersuut Ilaqutareeqarnermut Peqqissutsimullu Ataatsimiititaliamut ingerlateqqin-

neqassasoq. 

Social- og Integrationsministeriet 


Familieret 


9. april 2013  


J.nr. 2012-165/LTH 


UKA2013/17 


Ilanngussaq 2 


 


MISSINGIUT 


 


Meeqqat inatsiseqartitaanerannik Kalaallit Nunaanni inatsisip aamma kingornussisarnermik 


Kalaallit Nunaannni inatsisip allanngortinneqarnerat pillugu inatsisissatut 


 


Siunnersuut 


 


(Meeqqat inatsiseqartitaanerannik Kalaallit Nunaanni inatsisip il.il. atuutilersinneqarnera 


sioqqullugu meeqqanut aappariinnerup avataatigut inunngorsimasunut ataataassutsimik 


aalajangersaasarneq) 


 


§ 1 


 


Meeqqat inatsiseqartitaanerannik Kalaallit Nunaanni inatsimmi nr. 197-imi, 16. juni 1962-


imeersumi makku allannguutigitinneqassapput: 


 


1.  § 5, imm. 3 imaattunik oqaasertaqassaaq: 


  ”Imm. 3. Kalaallit Nunaanni eqqartuussisarneq pillugu inatsimmi § 278, imm. 4-mi piumasaqaatit 


eqqortinneqarsimappata suliaq imm. 2-mi piffissaliussat naanerisa ki-ngornatigut 


suliassanngortinneqassasoq Kalaallit Nunaanni Eqqartuussisuuneqarfiup akuersissutigisinnaavaa.” 


 


2.  § 6, imm. 2 atorunnaarsinneqarpoq. 


 


3.  § 10, imm. 2-mi ”Pisortat qullersaasut” ”Naalagaffiup Sinniisua”-nik taarserne-qassaaq. 


 


4.  § 23-p kingornatigut una ikkunneqassaaq: 


 


  ”§ 23 a. Meeraq Kitaani 1. juni 1963 imaluunniit Avannaani Tunumiluuniit 1. juli 1974 


sioqqullugit inunngorsimasoq § 26 apeqqutaatinnagu ataatassarsiuussinermik 


suliassanngortitsisinnaavoq. 


  Imm. 2. Taamatuttaaq meeqqap kingorsassatut qimatai meeqqallu anaanaa anaa-naasulluunniit 


kingornussassatut qimatai imm. 1 tunngavigalugu qinnuteqarsinnaap-put. 

  Imm. 3. Meeqqat inatsiseqartitaanerannik Kalaallit Nunaanni inatsimmi kapitali 1-imi meeqqanut 


appariinnerup avataatigut inunngorsimasunut ataatassarsiuussisarneq pillugu aalajangersakkat 


aamma Kalaallit Nunanni eqqartuussisarneq pillugu inatsimmi ataatassarsiuussinerit pillugit 


aalajangersakkat imm. 1 tunngavigalugu suliani aamma taamatut atorneqassapput, taamaattorli tak. 


imm. 4 aamma 5. 


  Imm. 4. Imm. 1 tunngavigalugu suliaq sumiiffimmi meeqqap angerlarsimaffittut na-jugarisaani 


eqqartuussivikkut suliassanngortinneqassaaq. Meeraq Kalaallit Nunaanni angerlarsimaffittut 


najugaqanngippat suliaq sumiiffimmi angutip meeqqamit ataata-misut oqaatigisaata 


angerlarsimaffittut najugarisaani eqqartuussivikkut suliassanngor-tinneqassaaq, imaluunniit angut 


pineqartoq toqukkut qimagussimappat eqqartuus-sivikkut angutip kingornussassatut qimataasa 


suliarineqarfiatigut. Oqaaseqatigiit siulliit aappaallu tunngavigalugit 


suliassanngortitsivissaqanngippat suliaq Nuummi Eqqartuussivikkut suliassanngortinneqassaaq. 


  Imm. 5. Tamanna pisariaqarpat meeqqap imm. 1 tunngavigalugu qinnutigisamik saqqummiussisup 


eqqartuussivimmi suliarinnitsitsinerani fuldmægtigimik ikiortissaanik eqqartuussivik 


toqqaasinnaavoq.” 


 


§ 2 


 


Kingornussisarnermik Kalaallit Nunaanni inatsimmi nr. 154-imi, 27. maj 1964-imeer-sumi, makku 


allannguutigitinneqassapput: 


 


1.  § 4, imm. 2 atorunnaarsinneqarpoq. 


 


2.  § 36 atorunnaarsinneqarpoq. 


 


§ 3 


 


Inatsit manna 1. januar 2014-imi atuutilerpoq. 


 


§ 4 


 


  “Imm. 1. Meeraq ataatassarsiuunneqartoq meeqqat inatsiseqartitaanerannik Kalaal-lit Nunaanni 


inatsit tunngavigalugu angummik ataasimik angutinilluunniit arlalinnik meeqqamut akilersuutinik 


akilersuissaatitsisoqarneranik aalajangiivigineqarsimasoq Kalaallit Nunaanni eqqartuussisarneq 


pillugu inatsimmi § 278, imm. 1 apeqqutaatin-nagu ataatassarsiuussineq pillugu suliap 


suliarileqqinneqarnissaanik qinnuteqarsin-naavoq. 


  Imm. 2. Taamatuttaaq meeqqap kingorsassatut qimatai meeqqallu anaanaa anaa-naasulluunniit 


kingornussassatut qimatai imm. 1 tunngavigalugu qinnuteqarsinnaap-put. 


  Imm. 3. Meeqqat inatsiseqartitaanerannik Kalaallit Nunaanni inatsimmi kapitali 1-imi meeqqanut 


appariinnerup avataatigut inunngorsimasunut ataatassarsiuussisarneq pillugu aalajangersakkat 

aamma Kalaallit Nunanni eqqartuussisarneq pillugu inatsimmi ataatassarsiuussinerit pillugit 


aalajangersakkat imm. 1 tunngavigalugu suliani aamma taamatut atorneqassapput, taamaattorli tak. 


imm. 4 aamma 5. 


  Imm. 4. Tamanna pisariaqarpat meeqqap imm. 1 tunngavigalugi qinnutigisamik saqqummiussisup 


eqqartuussivimmi suliarinnitsitsinerani fuldmægtigimik ikiortissaanik eqqartuussivik 


toqqaasinnaavoq. 


 


§ 5 


 


Ataataassutsip, inatsimmi matumani § 1, nr. 4 imaluunniit § 4 tunngavigalugu aalaja-


ngersarneqarsimasup, piffissami ataatassarsiuussinerup aallartinnerata nalaani inaarlugit 


suliarineqarsimasunik imaluunniit ataatassarsiuussinermik suliamik inaarlugu 


suliarineqarsimasumik suliarinneqqileqqusilluni qinnutigisap saqqummiunneqarnerata 


kingornusassatut qimatat suliareqqilerneqarnissaat tunngavissalersinnaanngilaa. 

Inatsisissatut siunnersuut pillugu oqaaseqaatit 


Oqaaseqaatit nalinginnaasut 


 


Imai 


1. Aallaqqaasiut tunuliaqutaalu 


1.1. Aallaqaasiut 


1.2. Tunuliaqutaa 


1.3. Oqaluttuarisaanikkut qulaajaaneq 


 


2. Inatsisissatut siunnersuutip siunertaa 


 


3. Inatsisissatut siunnersuutip imarisaa 


3.1. Ataataassuseq 


3.1.1. Danmarkimi ataataassuseq pillugu malittarisasssat 


3.1.1.1. Inatsit 1908-meersoq 


3.1.1.2. Inatsit 1937-meersoq 


3.1.1.3. Inatsit 1960-imeersoq 


3.1.1.4. Inatsit 2001-imeersoq (Inatsit atuuttoq) 


3.1.2. Kalaallit Nunaanni ataatassarsiuussisarneq pillugu malittarisassat 


3.1.2.1. Maleruaqqusat 1929-meersut 


3.1.2.2. Meeqqat inatsiseqartitaanerannik Kalaallit Nunaanni inatsit – 1962-imeersoq (Inatsit 


atuuttoq) 


3.1.3. Nunat tamat eqqarsaatigalugit Danmarkip pisussaaffiinut tunngasut 


3.1.4. (Danmarkimi) Naalakkersuisut isumaliutersuutaat 


3.1.5. Aqqiissutissatut siunnersuutigineqartoq 


 


3.2. Sulianik ataatassarsiuussinermut tunngasunik suliarinnittarneq 


3.2.1. Kalaallit Nunaanni sulianik ataatassarsiuussinermut tunngasunik suliarinnittar-neq pillugu 


malittarisassat (Inatsit atuuttoq) 


3.2.2. (Danmarkimi) Naalakkersusiut isumaliutersuutaat 


3.2.3. Aqqiissutissatut siunnersuutigineqartoq 


 


3.3. Kingornussisarneq pillugu inatsit 


3.3.1. Kalaallit Nunaanni kingornussisarneq pillugu inatsimmi aamma suliarinneqqi-lertarneq 


pillugu malittarisassat (Inatsit atuuttoq) 


3.3.1.1. Kingornussisarneq pillugu inatsimmi malittarisassat 


3.3.1.2. Suliarinneqqilertarneq pillugu malittarisassat 


3.3.2. Nunat tamat eqqarsaatigalugit Danmarkip pisussaaffiinut tunngasut 


3.3.3 (Danmarkimi) Naalakkersuisut isumaliutersuutaat 


3.3.4. Aqqiissutissatut siunnersuutigineqartoq 

4. Kalaallit Nunaanni ilaqutariinnermut tunngasut pillugit inatsiseqartitsinermik nutar-terineq 


5. Naligiissitaanermut tunngasutigut kingunerisassai 


6. Pisortanut aningaasaqarnikkut aqutsinikkullu kingunerisassai 


7. Inuussutissarsiornermut aningaasaqarnikkut aqutsinikkullu kingunerisassai 


8. Aqutsinikkut innuttaasunut kingunerisassai 


9. Avatangiisinut kingunerisassai 


10. EU pillugu inatsiseqartitsinermut tunngasut 


11. Oqartussaasut, kattuffiit/suliniaqatigiiffiit tusarniaavigineqartut 


12. Inatsisissatut siunnersuutip kingunerisassaanik ataatsimut naliliiviginninneq 


 


1. Aallaqqaasiut tunuliaqutaalu 


1.1. Aallaqqaasiut 


 


Inatsisissatut siunnersuutip pingaarnertut siunertaa tassaavoq Kalaallit Nunaanni meeqqat 


aappariinnerup avataatigut inunngorsimasut inatsisitigut inissisimanerisa pit-


sanngorsarneqarnissaat. Tamanna ilaatigut pissaaq meeqqat inatsiseqartitaanerannik Kalaallit 


Nunaanni inatsisip 1. juni 1963-imi (taamaattorli Avannaani Tunumilu aatsaat 1. juli 1974-mi) 


atortuulernera sioqqullugu meeqqap Kalaallit Nunaanni aappariin-nerup avataatigut 


inunngorsimasup kina ataataginerlugu paasiniaanermik suliap su-liassanngorteqqunissaanut 


periarfissinneqarneratigut, ilaatigullu pissalluni inatsisip atortuulernerata kingornatigut Kalaallit 


Nunaanni meeqqap aappariinnerup avataatigut inunngorsimasup, ataatassarsiuunneqarnera 


angummik ataatsimik arlalinnilluunniit meeqqamut akilersuisussaalersitsinikkut 


aalajangiivigineqarsimasup, suliamik suliarin-nileqqeqqusilluni qinnuteqarnissamut 


periarfissinneqarneratigut, ataatassarsiuussine-rup suliarileqqinneqarnissaanut piumasaqaatit 


eqqortinneqarsimanngikkaluarpata-luunniit. Immikkoortumi 1.2-mi tunuliaqutaanut tunngasumi, 


matumani meeqqat inat-siseqartitaanerannik Kalaallit Nunaanni inatsisip atortuulerneranut 


tunngasut ilan-ngullugit eqqarsaatigalugit, allaaserineqartut aamma innersuussutigineqarput. 


 


Taamaalilluni siunnersuutigineqarpoq meeqqanut pineqartunut ataataasunngortitsineq meeqqat 


inatsiseqartitaanerannik Kalaallit Nunaanni inatsimmi ataataasunngortitsilluni aalajangersaanertut 


inatsiseqartitsinikkut sunniuteqassasoq, matumani meeqqap a-taataminit taassumalu ilaqutaanit 


kingornussisinnaatitaalernera ilanngullugu eqqar-saatigalugu. Ataataasunngortitsinerulli 


kingornussassatut qimatat piffissami ataatas-sarsiuussinerup aallartinneqarnerata nalaani inaarlugit 


suliarineqarsimasut suliarine-qaqqilernissaat tunngavissalersinnaanngilaa. 


 


1.2. Tunuliaqutaa 


 


Meeqqat inatsiseqartitaanerannik Kalaallit Nunaanni inatsit nr. 197, 16. juni 1962-imeersoq 


(matuma kingornatigut Kalaallit Nunaanni meeqqat pillugit inatsimmik taaneqartartussaq) Kitaani 

1. juni 1963-imi atortuulerpoq. Inatsist taanna meeqqat inatsiseqartitaanerannik Kalaallit Nunaanni 


inatsisip Avannaani Tunumilu atortuuler-sinneqarnera pillugu Kunngip peqqussutaatigut nr. 241-


kkut, 6. maj 1974-imeersuk-kut Avannaanut Tunumullu 1. juli 1974-imi atortuulersinneqarpoq. 


 


Kalaallit Nunaanni meeqqat pillugit inatsit meeqqamut ataataassuseq pillugu aalaja-ngersakkanik 


imaqarpoq, meeqqap appariinnerup iluani avataatigulluunniit inunngor-simanera apeqqutaatinnagu. 


Inatsit angajoqqaat meeqqaminnut pilersuisussaatitaa-nerat pillugu aalajangersakkanissaaq 


imaqarpoq. 


 


Inatsisikkut tassuuna meeqqanut Kalaallit Nunaanni appariinnerup avataatigut inun-ngortunut 


ataataassuserpiaap aalajangernissaanut periarfissaqalerpoq. Tamanna ilaa-tigut isumaqarpoq 


meeqqat pineqartut ataataminnit taassumalu ilaqutaanit kingor-nussisarnermik inatsit Kalaallit 


Nunaanni atuuttoq, tak. inatsit nr. 190, 7. juni 1958-imeersoq (kingornussisarnermik inatsimmik 


1958-imeersumik matumani kingornatigut taaneqartartussaq) tunngavigalugu 


kingornussisinnaatitaalermata. Taamaaliornikkut meeqqat Kalaallit Nunaanni aappariinnerup 


avataatigut inunngortut eqqarsaatigalugit inatsiseqartitsinikkut atuuttut meeqqat Danmarkimi 


aappariinnerup avataani inun-ngortut eqqarsaatigalugit meeqqat aappariinnerup avataatigut 


inunngortut pillugit inatsisikkut nr. 131-ikkut, 7. maj 1937-imeersukkut Danmarkimi 


atortuulersiinneqar-tunut naligitinneqalerput. 


 


Kalaallilli Nunaanni meeqqat pillugit inatsimmi meeqqanut aappaariinnerup avataati-gut 


inunngortunut ataataassuseq pillugu malittarisassat taamaallaat meeqqanut inatsisip 


atuutilersinneqarnerata kingornatigut inunngortunut atuupput. Inatsisip a-tortuulersinneqarnera 


sioqqullugu meeqqamut aappariinnerup avataatigut inunngor-tumut ataataasinnaasoq meeqqamut 


akilersuisussaasunngortinneqarsinnaavoq, angul-li meeqqamut ataataasutut 


eqqartuunneqarsinnaanngilaq meeraq pineqartoq angum-mit tassannga 


kingornussisinnaatitaalersillugu. Inatsisissatut siunnersuummi matuma-ni ilaatigut meeqqat taakku 


eqqarsaatigalugit taaguut “meeqqat inatsisitigut ataata-qanngitsut” atorneqarpoq. 


 


Kalaallit Nunaata tungaanit kissaatitut oqaatigineqarpoq meeqqat inatsiseqartitaa-nerannik Kalaallit 


Nunaanni inatsisip atuutilersinneqarnera sioqqullugu meeqqat Ka-laallit Nunaanmni aappariinnerup 


avataatigut inunngorsimasut ataataasa aalajanger-neqarnissaannut periarfissamik 


pilersitsisoqassasoq, meeqqallu taakku ataataminnit kingornussisinnaatitaalissasut. 


 


Kissaatigisaq taanna inatsisissatut siunnersuutikkut matumuuna eqquutsinneqarpoq, tassami 


“meeqqat inatsisitigut ataataqanngitsut” ataatassarsiuussinermik aallartitsi-nissaminnut 


periarfissaqalersinneqarmata. Meeqqap ataatami taassumalu ilaqutaasa kingornussassatut toqukkut 


qimataani massakkut siunissamilu suliarineqartuni ki-ngornussisinnaatitaalernera ataataassutsip 


periaatsikkut tassuuna aalajangerneqar-tup nassataraa. 

Tamatumunnga peqatigitillugu siunnersuutigineqarpoq meeraq meeqqat pillugit inat-sisip 


atuutilernerata kingornatigut aappariinnerup avataatigut inunngorsimasoq a-taataasorpiamik 


aalajangiivineqarsimanngitsoq angummilli ataasimik angutinilluunniit arlalinnik meeqqamut 


akilersuutinik akilersuisussaatitsisoqarneranik aalajangiivigine-qarsimasoq ataatassarsiuunneqarnini 


pillugu suliap suliarileqqinneqarnissaanik qinnu-teqarnissaminut periarfissaqalissasoq, 


suliarinneqqusilluni qinnuteqarnissamut piu-masaqaatit atuuttut 


eqqortinneqarsimanngikkaluarpataluunniit. Siunnersuutigineqar-poq taaguut “meeqqat inatsisitigut 


ataataqanngitsut” meeqqanut taamaattunut aam-ma atorneqartassasoq. Meeqqap ataatami 


taassumalu ilaqutaasa kingornussassatut toqukkut qimaataani kingornussisinnaatitaalernera 


ataataassutsip periaatsikkut tas-suuna aalajangerneqartup ilaatigut nassataraa. 


 


1.3. Oqaluttuarisaanikkut qulaajaaneq 


 


Kalaallit Nunaanni Naalakkersuisut aamma taamani Danmarkimi Naalakkersuisut (Venstre aamma 


Det Konservative Folkeparti) “meeqqat inatsisitigut ataataqanngit-sut” eqqarsaatigalugit 


inatsiseqartitsinikkut atugaasa pitsanngorsarneqarnissaannik isumaliutersuutinut ilagitillugu 


meeqqat inatsiseqartitaanerannik Kalaallit Nunaanni inatsisip atuutilersinneqarnerata tungaanut 


Kalaallit Nunaanni meeqqat aappariin-nerup avataatigut inunngorsimasut inatsiseqartitsinikkut 


atugaannik qulajaaneq sulia-rineqassasoq isumaqatigiissutigaat. Qulaajaanermi makku 


suliassiissutigineqassasut isumaqatigiissutigineqarpoq: 


 


“Danmarkimi Naalakkersuisut – Kalaallit Nunaanni Naalakkersuisut oqaloqati-gereerlugit – 


professor Linda Nielsen, adjunkt Sniff Andersen-Nexø aamma cand. mag. Jens Heinrich 


qinnuigaat meeqqat inatsiseqartitaanerannik Kalaallit Nu-naanni inatsisip nr. 197-ip, 16. juni 


1962-imeersup Kitaani 1963-imi Tunumilu 1974-imi atuutilersinneqarnerata tungaanut 


meeqqat aappariinnerup avataati-gut inunngorsimasut inatsiseqartitsinikkut atugaasa Kalaallit 


Nunaanni Danmarki-milu assigiinngissuteqarnerannut tunuliaqutaasoq pillugu 


oqaluttuarisaanikkut qulaajaaneq suliareqqullugu. 


Qulaajaanermi allaaserineqartariaqartut tassapput meeqqat aappariinnerup ava-taatigut 


inunngorsimasut eqqarsaatigalugit 1914-ip missaaniit tulleriinneri malillugit Kalaallit 


Nunaanni aamma Danmarkimi inatsiseqartitsinikkut atuuttut, taamanimi aalajangersakkat 


ilorraap tungaanoortut siulliit Kalaallit Nunaanni pigineqalersimammata, aamma tulleriinneri 


malillugit 1963-ip aamma 1974-ip tungaanut, kiisalu inatsiseqartitsinikkut atuuttunik 


imminnut sanilliussilluni mi-sissueqqissaarneq. Qulaajaanermittaaq ilaatigut makku 


allaaserineqartariaqar-put, tassalu Kalaallit Nunaani piffissami tassani inatsiseqartitsinikkut 


atuuttut tul-leriinneri malillugit attatiinnarnissaannut allanngortinnissaannullu isumaliutersuu-


tit suut tunngaviusimanersut kiisalu Kalaallit Nunaanni oqartussat Danmarkimilu oqartussat 


tamanna pillugu qanoq annertutigisumik oqaloqatigiittarsimanersut. 


 


... 

Paasissutissatut atorneqartut 


 


Misissuisut taakku misissuinerannut tunngaviusut ilaatigut tassaassapput alla-gaatit, 


naalagaaffimmi oqartussaasuni  suliamut attuumassuteqartuni pigineqar-tut, pingaartumik 


Kalaallit Nunaannut Ministereqarfiusimasumi, Justitsministere-qarfimmi, 


Statsministereqarfimmi aamma Naalagaaffiup Kalaallit Nunaanni Sin-niisoqarfiani 


(siusinnerusukkut Kalaallit Nunaanni Landshøvdingimi) pigineqarsi-masut. Misissuisut 


taakku oqartussat allat allagaataannik pissarsiumallutik aammattaaq 


qinnuteqarsinnaasussaapput. 


 


Misissuisut taakku oqartussat allagaataannik pissarsinisinnaassapput, matumani Rigsarkivimi 


allagaatigineqartut ilanngullugit eqqarsaatigalugit. Oqartussat tama-tumunnga atatillugu 


allagaatinik tunniussiniartussaassapput sapinngisartillu ta-maat annertusisamik 


paasissutissiiniartussaallutik, misissuisullu qulaajaaner-minnik saqqummiussinerannut 


atatillugu paasissutissanik tamanut saqqummius-seqataanissartik piareersimaffigissallugu. 


 


Kalaallit Nunaanni Namminersorlutik Oqartussat oqaatigaat Namminersorlutik Oqartussat 


allagaataat misissuinermut tunngasut misissuisut qinnuteqarnerisigut misissuisunut 


atugassanngortinneqassasut, Namminersorlutik Oqartussat piuma-saqaatigisaat 


tunngavigalugit. 


Misissuisut Danmarkimi oqartussat allagaataannik pissarsisinnaanerannut atuinerannullu 


tunaartarisassat suliassiissummut ilanngussami takuneqarsinnaapput.” 


 


Qulaajaaneq Statsministereqarfimmut 1. juni 2011-mi saqqummiunneqarpoq, “Histo-risk udredning 


om retsstillingen for børn født udenfor ægteskab i Grønland 1914-1974”-imik qulequtserlugu. 


Qulaajaaneq eqqikkaanermik ataani ilanngunneqartumik imaqarpoq. Kingusinnerusukkut 


immikkoortut 3.1.1. aamma 3.1.2. aamma innersuus-sutigineqarput. 


 


“Qulaajaanerup takutippaa 1914-imit 1963-imut/1974-imut meeqqat aappariin-nerup 


avataatigut inunngorsimasut eqqarsaatigalugit inatsiseqartitsinikkut atuut-tut tulleriinneri 


malillugit Kalaallit Nunaanni aamma Danmarkimi piffissat ilaanni 


assigiinngitsorujussuusarsimasut. 


 


Danmarkimi inatsit 1908-meersoq tunngavigalugu siullertut pingaarnertullu ataa-taassuseq 


pillugu malittarisassani akuersinikkut eqqartuussutikkulluunniit  ataa-taasoq 


ataataasinnaasulluunniit meeqqamut akilersuutinik akilersuinissamut pi-


sussaatinneqartarsimapput. Aningaasaqarnikkut pilersuineq qitiutinneqarsima-voq. 


Qitiutinneqartoq 1937-imit inatsisiliornikkut “pissusissamisoortumik ilaquta-riinneq”-mik 


ilaneqarsimavoq, taamaalilluni meeqqanut aappariinnerup avataati-gut inunngortunut 


ataataassutsimik aalajangiineq pinngitsoorani pisartussan-ngorluni. Ataataasup meeqqallu 

ilaqutariinnerannik piviusoqartoq uppernarsaa-serneqarsimappat ataataassuseq 


eqqartuussutikkut aalajangersarneqarsinnaa-simavoq. Taamaattoqarpat meeraq 


kingornussassat ataataasullu kinguliaanik kinguliaqarsinnaatitaaneq eqqaarsatigalugit 


meeqqatut aappariinnerup iluani i-nuunngorsimasutut inatsiseqartitsinikkut inissisimalissaaq – 


taamaalilluni “ataa-taasup ilaqutaanut pissusissamisoortumik ilaalissalluni”, tamannalu 


“naapertuil-luassusermik piumasaqaatitut” isigineqarluni. “Meeqqat aappariinnerup iluani 


inunngorsimasut” aamma “meeqqat aappariinnerup avataatigut inunngorsima-sut” 


eqqarsaatigalugit malittarisassat assigiinngitsut atuussimapput, tassami ataataassuseq 


akilersuisussaatitaanerlu eqqartuussutigineqarsinnaasimammata. Ataataasinnaasutut 


isigineqartut arlallit meeqqamut akilersuisussanngortinne-qarsinnaapput, anaanaasulli 


akilersuutit ataasiinnaat tigusinnaallugit. Akilersui-sussaatitaaneq meeqqap 


kingornussisinnaatitaanermik ataataasullu kinguliaanik kinguliaqarsinnaatitaanermik 


inatsiseqartitsinikkut nassataqarneq ajorpoq. Qitiu-tinneqartoq meeqqat pillugit inatsisikkut 


1960-imeersukkut annertusineqarpoq, meeqqap pisinnaatitaaffii meeqqamullu 


pitsaanerusussaq ilaatilerlugit, tamannalu tunngavigalugu meeqqat aappariinnerup iluani 


inunngorsimasut aamma meeqqat aappariinnerup avataatigut inunngorsimasut 


naligiissitaanerat atulersinneqarsi-mavoq. Ataataassuseq inatsiseqatitsinikkut tamakkiisumik 


sunniuteqartoq ima-luunniit pinngitsuutitsineq eqqartuussutigineqarsinnaavoq. 


 


Meeqqap ataataqalernissaanik pingaartitsineq meeqqat pillugit inatsisikkut 2001-imeersukkut 


suli malunnarnerulerpoq; aatsaallu tassani ataataqarnerup meeqqap misigissusaanut 


kinaassuseqarneranullu pingaaruteqarnera pingaartillugu isigi-niarneqalersimalluni. 


 


Meeqqamut ataataasoq kinaluunniit meeqqamut akilersuutinik meeqqamut aki-lersuissasoq 


Kalaallit Nunaanni maleruaqqusat 1914-imeersut aalajangersarpaat. Meeqqamut akilersuutit 


ataataasup qallunaajunera kalaaliuneraluunniit apeqqu-taatinnagu akilerneqartussaapput, 


pineqartunulli marlunnut taakkununnga amer-lassusiliussat assigiinngitsuupput. Meeqqamut 


akilersuutit sparekarsimut nak-kartussanngorlugit akilerneqartarput. Qitiusoq Danmarkimi 


1908-mit inatsisilior-nermi qitiusoq assigalugu tassaavoq aningaasatigut pilersuineq. 


Maleruaqqusat taakku 1929-mi allanngortinneqarput, malittarisassatoqqalli annertuutigut assi-


galugit. Ataataassuseq pillugu malittarisassaqanngilaq. Inatsit 1937-imeersoq Kalaallit 


Nunaannut atortuulersinneqanngilaq. Qitiutinneqartoq taamaaliornikkut 


“pissusissamisoortumik ilaqutariinnermik” ilallugu annertusineqanngilaq, taama-tuttaarlu 


meeqqanut aappariinnerup iluani inunngorsimasunut “naapertuilluas-susermik piumasaqaat”-


mik tunngaveqartumik naligiilersitsisoqarani. Kalaallit Nunaaannut inatsisilerinikkut 


1948/1949-mi ilisimasassarsiortut kaammattuu-tigaat meeqqat aappariinnerup iluani 


inunngorsimasut pillugit malittarisassamik ilanngussisoqassasoq, inatsisip 1937-imeersup 


pissuseqataanik, meeqqanulli aappariinnerup avataatigut inunngorsimasunut ataataassutsimik 


aalajangiisarneq pillugu Danmarkimi malittsarisassat eqqunneqarnissaat 


tunuarsimaarfigineru-jussuullugu. Aatsaat meeqqat inatsiseqartitaanerannik inatsisikkut 1962-

imeer-sukkut ataataassuseq tamatumalu nassatarisaanik kingornussisinnaatitaaneq pillugu 


malittarisassanik Danmarkimi malittarisssat pissuseqataannik atuler-sitsisoqarsimavoq. 


Taamaalilluni piffissap taamaalinerani qitiutinneqartoq “pis-susissamisoortumik 


ilaqutariinnermik” aamma “naligiissitaanermik” ilaneqarpoq, “naapertuilluassusermik 


piumasaqaammik” tunngaveqartumik. Taamaattorli aki-lersuisussaatitaanermik 


eqqartuussuteqarsinnaanneq suli aalajangiusimaneqar-poq, ilaatigut uppernarsaatit 


aassiunikkut suussusiliinermut tunngasunik atuiner-mi ajornartorsiuteqarsinnaanera 


pissutigalugu. 


 


Kalaallit Nunaanni meeqqat pillugit inatsit ikaarsaariarnermi inatsisitut ajornar-torsiutit 


aassiuinermut tunngasut aaqqinneqarniariarpata Danmarkimi inatsimmit taarserneqartussatut 


siullermik isigineqarpoq. Taamaaliorniarnerli naatsorsuutigi-neqartumit 


ajornakusoornerujussuuvoq, tamannalu Kalaallit Nunaanni meeqqat pillugit inatsisip aamma 


Avannaanut Kujataanullu 1974-imi atortuulersinneqar-neranut aalajangiisuusumik 


sunniuteqarpoq (Social- og Integrationsministeriet: Eqqortoq imaassaaq Avannaanut 


Tunumullu, tak. imm. 1.2.) 


 


Taamaalilluni assigiinngissut pingaartumik tassaavoq Kalaallit Nunaanni 1914-imit 1962-


imut/1974-imut meqqaamut aappariinnerup avataatigut inunngortu-mut ataataasutut 


pisussaaffiup inaarutaasumik aalajangernissaanut inatsisikkut tunngavissaqannginnera. 


Taamaattumik periarfissap taassuma amigaataanera meeqqat ataatsimoortut massakkut 


inersimasunngorsimasut inatsisit tunnga-vigalugit ataatassarsineqanngitsut massakkut 


imminnut “inatsisitigut ataataqan-ngitsutut” taasarnerannut sunniuteqarsimavoq. 


 


Meeqqat pillugit inatsisip ilusilersorneqarneranut tunngavilersuutit pingaartumik pissutsinut 


pingasunut attuumassuteqarput: 


 


Siullertut ataataassuseq pillugu malittarisassat atulersinneqartuuppata tamanna meeqqat qassit 


aappariinnerup avataatigut inunngorsimassagaluarnerat atoqati-giinnikkut ileqqorissaarnermut 


qanoq sunniuteqassanersoq ileqqorissaarnikkut isumaliutersuutit. Tamatuma pingaartumik 


arnat tungaannit akisussaassuseqan-nginermik nassataqartussaaneranik isumanerluuteqarneq 


erseqqissimavoq, taa-malu “atoqatigiinnikkut ileqqorinnerup”, ilaqutariit aappariinnerullu 


illersorneqar-nissaannik kissaateqarneq malunnarsimalluni. Oqaatigineqarpoq tamatumunnga 


“suli piffissanngunngitsoq”. 


Aappaattut meeqqap pilersorneqarnissaa qulakkeerniarlugu aningaasaqarnikkut 


isiginiagassat. Tamanna aalajangiissuulluinnartumik pingaaruteqartutut isigine-qarpoq, 


isiginiagassallu allat, matumani meeqqap isiginiarneqarnera ilanngullugu eqqarsaatigalugu, 


taallerluinnarsimallugit. Taamaattumik angummik meeqqap pilersorneqarneranik 


qulakkeerisinnaasumik pissarsisinnaajunnaarsinnaaneq  aamma eqqarsarnartoqartinneqarpoq 


– taamaalisoqarpammi meeraq pineqartoq pisortat karsiinut nanertuutaalersussaammat. 

Pingajuattut ataataassutsip uppernarsaaserniarneqarnerani ajornartorsiutit, tas-sami 


aassiuisarnerit Danmarkimi atorneqartut Kalaallit Nunaanni pissutsinut na-leqqutinngimmata, 


taamaattumillu ataataassutsip qulakkeerniarnera ajornaku-soorsinnaalluni. Tassani aamma 


ilaavoq ataataassutsip pinngitsoorani aalaja-ngerneqartarnissaanik malittarisassap 


iluaqutaanaviannginnera, ataataasut qal-lunaajusut, soorlu sulisartut Danmarkimut uterlutik 


angerlasimanerat pissuti-galugu, nassaariuminaattassappata. 


 


Meeqqap pisinnaatitaaffii pillugit apeqqut piffissami misissorneqartumi isuma-liutersuutinut 


ilanngunneqarsimanngilaq. Aliasuuteqarluni nappaateqalersinnaa-neq qalliinniarsiortumik 


sammineqarsimavoq, meeqqallu ataatamik kinaassutsi-millu pisariaqartitsinera 


attorneqarsimanngilluinnarluni. Isiginiagassat taakku aatsaat kingusinnerusukkut 


ilanngunneqarsimapput. 


 


Kalaallit Nunaata Danmarkillu nunasiaqarnikkut nunasiaqarnerullu kingornatigut 


attaveqatigiinnerat oqaluttuarisaarnerup tungaanit isigalugu meeqqat aappariin-nerup 


avataatigut inunngortut inatsiseqartitsinikkut inissisimanerannut aalaja-ngiisuusumik 


sunniuteqarsimavoq: 


 


Meeqqat taakku pillugit malittarisassat pineqartut ilusilersorneqarnerinut; aamma Kalaallit 


Nunaanni Danmarkimilu qinikkat atorfilittallu oqaloqatigiittarnerinut sunniuteqaqataanerullu 


annertussusianut. 


 


Kalaallit Nunaat Danmarkip 1953-ip tungaanut nunasiaatigaa, Kalaallillu Nunaat 


ingerlatsineq eqqarsaatigalugu Københavnimit aqunneqarsimalluni, siullermik Den Kongelige 


Grønlandske Handelimit (KGH-mit) tamatumalu kingornatigut Grønlands Styrelsemit. 


Kalaallit Nunaanni innuttaasut qallunaat kalaallillu eq-qarsaatigalugit inatsiseqartitsinikkut 


aqutseriaatsit assigiinngitsut marluk piusi-mapput; taaneqartoq siulleq naalakkiutitut 


(instrukser) il.il. allanneqarsimalluni, kingullerlu 1950-ikkut tungaannut tassaanerusimalluni 


ileqquusut tunngaviga-lugit inatsiseqartitsineq. 1900-ikkut affaasa siulliit ingerlaneranni 


kalaallit aalaja-ngeeqataanissamik akisussaaffeqarnissamillu kissaataat annertusiartorsimavoq, 


tamannalu peqatigalugu qallunaat isumaqaleriartorsimallutik kalaallit inerisima-


nerulersimasut taamalu aalajangiiniarnerni peqataatinneqarnissaminnut piareer-


simanerulersimasut. Kalaallit Nunaata nutarteriffigineqaranut atatillugu kalaallit Danmarkimi 


kulturimut qallunaallu oqaasiinut ataneqarluinnartumik ineriartortit-sisoqarnissaa 


piareersimaffigisorujussuuaat. Danmarkip naalagaaffianut atatil-lugu taassumalu 


killissarititaasa iluanni naligiissitaanissamik kissaateqarneq an-nertusimavoq; aammali 


paasinnittaaseq una atuussimalluni, tassalu naligiissi-taanermi “Kalaallit Nunaanni pissutsit 


immikkut ittut” aamma isiginiarneqar-tariaqartut. 


Kalaallit Nunaanni malittarisassanik ilusilersuineq 1953-imi pisortatigoortumik 


naligiissitsineq sioqqullugu tamatumalu kingornatigut Kalaallit Nunaanni pissutsit 

Danmarkimi pissutsinit allaanerunerannik isummamut attuumassuteqarsimavoq: 


Nunasiaateqarnerup nalaani Danmarkip kalaallit inerisimanngitsutut kulturikkullu 


appasinnerusumik inissisimasutut isigisimavai, taamaattumillu meeqqat aappa-riinnerup 


avataatigut inunngortut eqqarsaatigalugit Danmarkimi inatsiseqartit-sinikkut malittarisassat 


taakkununnga naleqqutinngitsutut atorsinnaanngitsutullu isigisimallugit. Piffissami tassani 


kalaallit inatsiseqartitsinikkut naligiissitaaneq aamma ujartorsimanngilaat, ukiulli 


ingerlaneranni meeqqanut aapparinnerup avataatigut inunngortunut atatillugu pilersuineq 


pillugu malittarisassat pilersin-neqarnissaat, meeqqanut akilersuutiit aalajangersarneqarnissaat 


taakkulu akiler-sinniarneqarnissaannut periarfissat eqqarsaatigalugit suliniutinik 


aallartitsigajut-tarsimallutik. 


 


Kalaallilli malittarisassaat 1900-ikkut qiteqqunnerinit qallunaat malittarisas-saannik 


aallaaveqarsimapput, tamannalu naligiissitaanissamik kissaateqarnerup 


piviusunngortinniarneqarnerani aalajangiisuusumik piumasaqaatitut isigineqarsi-mavoq. 


Taamaattumik qitiusoq pilersuinermut ataasinnarmik sammitinneqar-pallaarunnarpoq, 


Kalaallilli Nunaanni meeqqat appariinnerup avataatigut inun-ngorsimasut Danmarkimi 


meeqqatut aappariinnerup avatatigut inunngorsimasu-tut inatsisitigut inissisimalernissaasa 


qulakkeerneqarnissaannut sammmineruler-simalluni. Ataatsimullu paasinninnermi tassani 


aamma ilaavoq Kalaallit Nunaanni pissutsit aamma Danmarkimi pissutsit suli 


aalajangiisuusumik assigiinngissute-qarnerat, tamatumalu malittarisasasanik 


qasukkaallatsitsineq pisariaqalersis-simavaa. Tamanna kingornussisarneq pillugu inatsimmi 


1958-imeersumi meeq-qallu pillugit inatsimmi 1962-imeersumi ilaatigut saqqummerpoq, 


taakkunanilu Kalaallit Nunaanni pissutsini immikkut ittuni pissutsit assigiinngitsorparujussuit, 


soorlu kalaallit ilaqutariit ileqqui, kalaallisut eqqarsartaaseqarneq – aamma Kalaallit 


Nunaanni aassiugassatut tigusat pillugit kisitsitigut misissueqqissaar-nermut atatillugu 


teknikkikkut ajornartorsiutit ilaapput. 


 


Meeqqat aappariinnerup avataatigut inunngortut pillugit Kalaallit Nunaata Dan-markillu 


akornanni oqaloqatigiinneq 1800-kkut naalerneranniilli aallartissimavoq. Suliniutit 


ilaanneeriarlutik illua’tungeriit arlaanniit takuteriarlutik ilaanni illua’-tungaaneertarlutik. 


1950-ip missaata tungaanut qallunaat aqutsisoqarfiat kalaal-lit tungaannit meeqqanik 


pilersuineq pillugu suliniutinik arriisaarussisaraluartoq tamatuma kingornatigut pissutsit 


killormut saapput, tassa qallunaat aqutsiso-qarfiat nukingiussilermat meeqqat inatsisitigut 


inissisimaneranni malunnaateqar-nerusunik allannguuteqartitsiniarluni. Piffissap ingerlasup 


sivisunersaani malitta-risassatut nutaatut imaluunniit tunngaviusumik allannguutitut qallunaat 


siunner-suutaat Landsrådimit malunnartumik qularpaluttumik akerlilersuerpalaartumillu 


illua’tungilerneqartarsimapput. Taamaattorli 1960-imit siumut meeqqat inatsisi-tigut 


inissisimanerat pillugu inatsisiliornermik suliaqarnermi ataatsimut paasin-ninneq 


siunertaqarnerlu ineriartortinneqarsimapput. Piffissami misissuiffigineqar-tumi tamarmi 

malittarisassanik inatsisinillu aalajangersaanissamut inaarutaa-sumik piginnaatitaaneq 


qallunaat oqartussaasuiniittuaannarsimavoq. 


 


Kalaallit Nunaanni meerarpassuit malittarisassanit qulaani allaaserineqartunit eq-


qugaasimapput. Matumani meeqqat kalaallit, qallunaanik nunanilu allamiunik ataatallit 


(ataataqarunartut) pineqarput; ilarpassuilumi “meeqaatut appariinne-rup iluani 


inunngorsimasutut” inissisimalertarsimagunarput, tassami taakkua angajoqqaavi meeqqat 


inunngornerisa kingornatigut katittarsimammata. 


 


...” 


 


2. Inatsisissatut siunnersuutip siunertaa 


 


Meeqqat aappariinnerup avataatigut inunngortut Kalaallit Nunaanni Danmarkimi-luunniit 


inunngornertik apeqqutaatinnagu inatsisitigut tunngaviatigut assigiimmik inissisimapput. Kalaallilli 


meerartaat immikkoortut marluk inatsisitigut allatut inissisi-mapput, tassami ataatamik kinaasusiata 


aalajangertinnissaanut periarfissaqanngin-namik. Pineqartut tassaapput Kalaallit Nunaanni meeqqat 


Kalaallit Nunaanni meeqqat pillugit inatsisip atortuulernera sioqqullugu inunngorsimasut, aamma 


meeqqat Kalaallit Nunanni meeqqat pillugit inatsisip atortuulernerata kingornatigut 


inunngorsimasut, angummilli ataatsimik angutinilluunniit arlalinnik meeqqamut akilersuutinik 


akilersui-ssaatitsisoqarneranik aalajangiivigineqarsimasut. 


 


Siunnersuutikkut pingaarnertut siunertarineqartoq tassaavoq meeqqat immikkoortut marluk taakkua 


inatsisitigut inissisimanerannik pitsaanerulersitsinissaq. Tamanna ilaatigut meeqqap meeqqat 


pillugit Kalaallit Nunaanni inatsisip atortuulernera sioq-qullugu Kalaallit Nunaanni aappariinnerup 


avataatigut inunngorsimasup ataatassar-siuussineq pillugu suliamik aallartitsisoqarnissaanik 


qinnuteqarnissaanut periarfissin-neqarneratigut, ilaatigullu meeqqap meeqqat pillugit Kalaallit 


Nunaanni inatsisip atuu-tilernerata kingornatigut Kalaallit Nunaanni aappariinnerup avataatigut 


inunngor-simasup, angummilli ataasimik angutinilluunniit arlalinnik meeqqamut akilersuutinik 


akilersuisussaatitsisoqarneranik aalajangiivigineqarsimasup suliamik suliarinnileqqeq-qusilluni 


qinnuteqarnissaanut periarfissinneqarneratigut, suliamik suliarinnileqqinnis-samut piumasaatit 


eqqortinneqarsimanngikkaluarpataluunnit. Ataatassarsiuussinernik akilersuisussaatitsinermik 


eqqartuussutikkut inaarsaanissamut periarfissaq atorun-naarsinneqarpoq, angutip meeqqamut 


ataataasutut eqqartuunnissaanut periarfissa-qanngippat. 


 


Siunnersuutigineqarpoq meeqqanut pineqartunut ataataassuseq Kalaallit Nunaanni meeqqat pillugit 


inatsit tunngavigalugu ataataassusermik aalajangiinerup inatsisitigut sunniutaasa assinginik 


sunniuteqassaq, matumani meeqqap ataataminit ataataasullu ilaqutaanit 


kingornussisinnaatitaalernera ilanngullugu eqqarsaatigalugu. Ataataasun-ngortitsinerulli 

kingornusassat toqukkut qimatat inaarlugit ataatassarsiuussinermik suliap aallartinneqarnerata 


nalaani suliarineqareersimasut suliarileqqinneqarnissaat tunngavissalersinnaanngilaa. 


 


3. Inatsisissatut siunnersuutip imarisaa 


 


Inatsisissatut siunnersuut immikkoortunik pingaarnernik makkuninnga imaqarpoq: 


 


● Meeraq Kalaallit Nunaanni meeqqat pillugit inatsisip atortuulernera sioqqullugu Kalaallit 


Nunaanni appariinnerup avataatigut inunngortoq ataatassarsiuussineq pillugu suliaq 


aallarteqqullugu qinnuteqarnissaminut periarfissaqalissaaq. 


● Meeraq Kalaallit Nunaanni meeqqat pillugit inatsisip atortuulernerata kingornati-gut Kalaallit 


Nunaanni appariinnerup avataatigut inunngortoq angummilli ataat-simik angutinilluunniit 


arlalinnik meeqqamut akilersuutinik akilersuissaatitsiso-qarneranik 


aalajangiivigineqarsimasoq suliamik suliarinnileqqeqqusilluni qinnute-qarnissaminut 


periarfissaqalissaaq, suliamik suliarinnileqqinnissamut piumasa-qaatit 


eqqortinneqarsimanngikkaluarpataluunnit. 


● Ataatassarsiuussinerup meeqqanut akilersuutinik akilersuisussanngortitsilluni eq-


qartuussummik inaarnissaanut periarfissaq atorunnaarsinneqassaaq. 


● Suliap taamaattup inerneratut ataataassuseq ataataassutsisutut Kalaallit Nu-naanni meeqqat 


pillugit inatsit tunngavigalugu aalajangerneqartutut inatsisitigut sunniuteqalissaaq, 


tamatumalu ilaatigut manna nassataraa, tassalu meeqqap ataataminit taassumalu ilaqutaanit 


kingornussisinnaatitaalernera. Ataataasun-ngortitsinerulli kingornusassat toqukkut qimatat 


inaarlugit ataatassarsiuus-sinermik suliap aallartinneqarnerata nalaani suliarineqareersimasut 


suliarileqqin-neqarnissaat tunngavissalersinnaanngilaa. 


 


3.1. Ataataassuseq 


 


Tulleriinneri malillugit Danmarkimi aamma Kalaallit Nunaanni meeqqanut aappariin-nerup 


avataatigut inunngorsimasunut ataataassuseq pillugu inatsisitigut atuuttut tulliuttuni 


nassuiarneqassapput. Nassuiaat taanna tulleriinneri malillugit  Danmarkimi aamma Kalaallit 


Nunaanni suliassaqarfimmi tassani inatsisiliornerup ineriartortinne-qarnerata allaaserineqarneranik 


aallaqqaaserneqassaaq. 


Ataataassuseq pillugu malittarisassat ataatsimut siunertaat tassaavoq angut kina meeqqamut 


ataataasutut isigineqarnersoq aalajangissallugu. Tamanna inatsiseqartit-sinermut, 


ilaqutariissusermut misigissutsinullu tunngasunik ilaqarpoq. 


 


Meeqqat aappariinnerup iluani inunngorsimasut eqqarsaatigalugit “pater-est-regel”-imik 


taaneqartartoq nalinginnaasumik atuuppoq, tassuunami pineqarmat meeraq aappariinnerup iluani 


naartunngorsimasinnaasoq uisup meeraatut isigineqassasoq. “Pater-est-regel”-imik nassuiaaneq 


taanna Kalaallit Nunaanni meeqqat pillugit inat-simmi § 2, imm. 1-ip nassataraa. 

Meeqqanut aappariinnerup avataatigut inunngorsimasunut ataataassuseq ingerlaan-nartumik 


aalajangerneqarajunngilaq, meeqqanullu taamaattunut ataataassutsip aala-jangersartinniarnissaa 


pisariaqartumik pisussaaffiusariaqanngilaq. Ataataassuseq angutip pineqartup ataataanerminik 


nassuerutiginninneratigut imaluunniit angut pine-qartoq meeqqamut ataataasutut isigineqartoq 


oqartussaasup pisinnaatitaasup aala-jangiineratigut pigajuttarpoq. 


 


Ataataassuseq ataatsimut isigalugu imaluunniit suliassaqarfiit ataasiakkaat iluanni inatsisitigut sunik 


sunniuteqarnersoq inatsisikkut aalajangersarneqartarpoq. Ataataas-suseq inuit ataasiakkaat, 


ilaqutariit aamma kingornussisarneq pillugit inatsiseqartit-sinerup iluani pingaartumik 


pilersuisussaatitaaneq, angajoqqaatut akisussaassuseqar-neq, aqqit kingornussusisinnaatitaanerlu 


pillugit inatsiseqartitsineq eqqarsaatigalugit inatsisitigut sunniuteqarpoq. Ataataassuseq pissutsinut 


ataatap meeqqallu akornan-niittunuinnaanngitsoq sunniuteqartarpoq. Ataataassuseq ataataasup 


ilaqutai meeq-qallu ilaqutai eqqarsaatigalugit aamma sunniuteqarsinnaavoq, pingaartumik kingor-


nussisinnaatitaaneq eqqarsaatigalugu. Ataataassutsip inatsisitigut qanoq sunniuteqar-nissaani 


ilaatigut meeraq aappariinnerup iluani avataatigulluunniit inunngorsima-nersoq 


apeqqutaasinnaavoq. 


 


3.1.1. Danmarkimi ataataassuseq pillugu malittarisassat 


 


Danmarkimi inatsiseqartitsinermi meeqqanut aappariinnerup avataatigut inunngorsi-masunut 


ataataassuseq pillugu malittarisassani isiginiagassat assigiinngitsut piffissap ingerlanerani 


isumaginiarneqartarsimapput. Ineriartornermi sammiviit pingaarnerit makku oqaluttuarisaanikkut 


qulaajaanermi erseqqissarneqarsimapput: 


Ukiuni akullerni ataataassuseq pillugu malittarisassat siunertaat tassaasimavoq meeq-qap 


ataataasup ilaqutaanut attuumassuteqarnera aalajangerniarlugu tamaattuun-


nginnerarniarluguluunniit. Meeraq aappariinnerup iluani inunngorsimasutut isigineqar-tarpoq 


ataataasup meeraq meerarigini nassuerutigippagu. Angut meeqqap anaanaa-nut katissimanngikkuni 


meeraq “uersakkamisut” nassuerutigisinnaavaa, tamatumali meeqqap pilersorneqarnissaanut 


inatsiseqartitsinikkut pisussaaffeqarneq nassatarin-ngilaa. Angutip “uersakkani” 


kingornussisussanngortissinnaavai, taakkuli angutip appariinnerup iluani meeraanut sanilliullutik 


affaannarmik kingornussisinneqartarlutik. Meeqqat angutip meeqqamisut nassuerutiginngisani – 


“uersagapalaanik” taaneqar-tartut – pisussaaffeqarfiginngilai. 


 


Malittarisassat 1600-kkut affaani kingullermi ileqqorissaarnermi upperniarnermilu isi-giniagassanut 


sangutinneqarsimapput – tassa ajortip akiorniarneranut ileqqorinnerullu illersorneqarneranut. 


Aappariinnerup avataatigut allasiorneq atoqatigiinnikkullu allanut attaveqartarneq 


pillarneqaataasussanngortinneqarsimapput. 


 


Ataataassuseq pillugu malittarisassat 1700-kkut qiteqqunneranni pingaarnertut siu-nertaat meeqqat 


pilersorneqarnerannik qulakkeerinninnermut allanngortinneqarsi-mapput. Taamaalilluni 







 16 


meeqqamut aappariinnerup avataatigut inunngorsimasumut ataataasoq meeqqap pilersorneqarnerata 


ilaanut akilersuutinik akilersuisussanngor-tinneqartalerpoq. Meeqqat pilersorneqarnissaannik 


kissaatini meeqqat pisinnaatitaaffii meeqqanullu pitsaanerusussaq pillugu ullumikkut 


eqqarsaatigisavut pineqarpallaan-ngillat. Pingaarnerutitaq tassaavoq taamani isumaasoq una, tassalu 


nalagaaffiup ingerlalluarnissaani innuttaasut amerlasut peqqissullu aalajangiisuusut. Taamatut 


isumaqarnermi kinguaassiorneq innuttaasullu iluaqutassut kinguaariinni tulliuttuni 


perortinneqarnissaat pingaartuusimavoq. Allatut oqaatigalugu meeqqat naalagaaffim-mut 


pingaaruteqarput, angajoqqaat katissimerat katissimannginneralluunniit apeqqu-taatinnagu. 


 


Oqaluttuarisaanikkut qulaajaanermit erserpoq Kalaallit Nunaata 1953-imi nunasiaa-taajunnaarnerata 


tungaanut Danmarkimi inatsisit Kalaallit Nunaannut atuussiman-ngitsut. Tamatuma kingornatigut  


Danmarkimi inatsisit nutaat tamarmik Kalaallit Nu-naannut atuuttupput, inatsimmi pineqartumi 


allamik aalajangersaasoqarsimanngippat. 


 


3.1.1.1. Inatsit 1908-meersoq 


 


Inatsit nr. 130, 27. maj 1908-meersoq matuma kingornatigut inatsimmik 1908-meer-sumik 


taaneqartartussaq meeqqat aappariinnerup avataatigut inunngortut taakkulu angajoqqaavi pillugit 


aalajangersakkanik inatsiseqartitsinermik manna tikillugu atuut-tumik taassuminnga 


ingerlatitseqqittumik imaqarpoq. Taamaalilluni meeqqamut aap-pariinnerup avataatigut 


inunngortumut ataataaneq meeqqap pilersorneqarneranut akiliuteqarnissamut pissussaaffimmik 


nassataqarpoq. Akiliutit ilaat anaanaasup pi-sortanit siumoortumik tigusin-naavai, akilersuutillu 


sinnerisa akilersinniarneqarneran-nut pisortanit ikiorserneqarsinnaalluni. 


 


Inatsit taanna oqaluttuarisaanikkut qulaajaanermi imatut allaaserineqarpoq: 


 


“Inatsisikkut 1908-meersukkut meeqqamut ataataassutsip pinngitsoorani aa-


lajangerneqartarnissaa pillugu malittarisassat sorlalerneqarput. Tamanna ataataa-sup meeqqanut 


akilersuutit aqqutigalugit meeqqap pilersorneqarneranut aningaa-sartuutinik ataataasup 


akileeqataasarnissaanik pisortat soqutigisaqartuunerannik siullertut pingaarnertullu 


tunngavilersorneqarpoq. Anaanaasoq meeqqap pilersorne-qarneranut pisortat ikiorsiinissaannik 


qinnuteqaruni inatsisikkut tassuuna pisussaaf-filerneqarpoq meeqqamut ataataasoq pillugu 


nassuiaateqarnissaminut. Ataataas-suseq ataataasup nammineq piumassutsiminik meeqqamut 


ataataalluni nassueruti-ginninneratigut amerlanertigut aalajangerneqarsinnaasarpoq, 


taamaalillunilu meeq-qap ataatami kinguliaa pisarlugu. Suliaq eqqartuussutikkut 


aalajangiivigineqarpat aalajangiinermi oqaatigineqaannartarpoq ataataasoq 


ataataasinnaasulluunniit meeqqap pilersorneqarneranut akilersuinissaminnut 


pisussaaffilerneqartut. Taa-maalillutik meeqqat taakku ataataasumit kingornussisinnaatitaaneq 


ajorput.” 

Inatsit nr. 131, 27. maj 1908-meersoq tamatumunnga peqatigitillugu akuerineqartoq nuliaasut 


meeqqallu aappariinnerup iluani inunngortut inatsisitigut inissisimanerat pil-lugu 


aalajangersakkanik arlalinnik imaqarpoq, uiusullu meeqqap pilersorneqarneranut 


akiliuteqartussaatitaaneranut tunnganerulluni, matumani meeqqanut akilersuutit siu-moortumik 


tunniunneqartarnerat akilersinniarneqartarnerallu ilanngullugit eqqarsaati-galugit. 


 


Inatsit marluk taakkkua arlaannaalluunniit ataataassutsip aalajangerneqarnera pillugu immikkut 


malittarisassanik imaqanngilaq. 


 


3.1.1.2. Inatsit 1937-imeersoq 


 


Meeqqat aappariinerup avataatigut inunngortut inatsisikkut nr. 131-ikkut, 7. maj 1937-imeersukkut 


(matuma kingornatigut inatsimmik 1937-imeersumik taaneqartar-tussakkut) meeqqat 


aappariinnerup avataatigut inunngortut eqqarsaatigalugit inatsitigut atuuttut 


allangortilluinnarneqarput, tassami meeqqat aappariinnerup iluani avataatigullu inunngortut 


naligiissinneqarnerat atulersinneqarmat. Naligiissitsineq taanna inatsimmi § 1-ikkut 


aalajangersarneqarpoq: “Meeqqat aappariinnerup avataa-tigut inunngortut angajoqqaatik 


eqqarsaatigalugit meeqqatut aappariinerup iluani inunngortutut inatsiseqartitsinikkut inissisimapput, 


inatsimmi allatut erseqqilluinnar-tumillu aalajangersaasoqanngippat.” Tamatuma meeqqap 


ataataminit kingornussisin-naatitaalernera ataatamilu ilaqutariittut kinguliaanik 


kinguliaqarsinnaatitaalernera ilaatigut nassataraa. 


 


Aammattaaq ataatassarsiuussinermik suliaq pinngitsoorani aallartinneqartartussan-ngorpoq, 


anaanaasorlu kia meeqqamut ataataasinnaaneranik paasissutissiinissaminut pisussaaffeqalerluni. 


Ataatassarsiuussinermi ataataasutut oqaatigineqartup ataataa-nini nassuerutigisinnaavaa. 


Taamaaliunngippat – ataataasinnaasulluunniit arlaqarpata – angut ataataasutut isigineqalersarpoq 


makku uppernarsarneqartut eqqartuussivik isumaqarpat: Angut pineqartoq piffissami meeqqap 


naartorineqalerfigisimasaani anaa-naasumik atoqateqarsimasoq, pissutsinik meeraq atoqatigiinnerup 


taassuma ineritita-rigaa mattussisunik atuuttoqanngippat, anaanaasoq piffissami meeqqap 


naartorine-qalerfigisimasaani angummik allamik meeqqamut ataataasinnaasumik atoqateqarsi-


masoq ilimagissallugu pissutissaqarsorinanngitsoq, aamma pissutsinik angutip pineqartup 


meeqqamut ataataaneranik nalorninarsisitsisunik piusoqanngitsoq. 


 


Arlaannaalluunniit meeqqamut ataataasutut isigineqanngippat angut angutilluunniit piffissami 


meeqqap naartorineqalernerata nalaani anaanaasumik atoqateqarsimasoq (atoqateqarsimasut) 


meeqqamut akilersuisussaatitaasutut isigineqartarput, pissutsinik meeqqap angummit pineqartumit 


meerarineqarsinnaaneranik mattussisunik atuutto-qanngippat. Angutit arlallit 


akilersuisussaatitaasutut isigineqarunik tamarmik immikkut meeqqamut akilersuutit nalinginnaasut 


akilertassavaat. Meeqqamut akilersuutit aki-lerneqartut akilersuutinut aningaasaateqarfimmut 


nakkartarput, anaanaasorli meeq-qanut akilersuutinik nalinginnaasunik ataasiinnarnik pisortanit 

tunineqartarluni. Aki-lersuisussaatitsilluni eqqartuussut meeqqat pilersorneqarneranut akiliutinik 


akiliinis-samut pisussaaffiup saniatigut inatsiseqartsinikkut allanik sunniuteqanngilaq. 


 


Akilersuisussaatitsilluni eqqartuussisinnaaneq matumunnga ataneqarpoq, tassalu i-nuup 


sananeqataasaasigut uppernarsaatit atornissaannut periarfissat pitsaavallaan-ngimmata, angummillu 


ataatsimik ataataasutut qularnaatsumik isiginnilersitsisin-naasimanatik, imaluunniit angummik 


pineqartumik ataataannginneraasinnaasimana-tik. 


 


Tamatumunnga peqatigitillugu meeqqat aappariinnerup iluani inunngorsimasut pillugit inatsit – 


inatsit nr. 132, 7. maj 1937-imeersoq - akuerineqarpoq, taannalu inatsisip 1908-meersup 


paarlattuanik meeqqat aappariinnerup iluani inunngorsimasut pillugit malittarisassanik imaqarpoq, 


matumani uisup ataataassusiata qularutigineqarsinnaa-nera ilanngullugu eqqarsaatigaugu. 


 


3.1.1.3. Inatsit 1960-imeersoq 


 


Meeqqat inatsiseqartitaanerannik inatsisikkut nr. 200-kkut, 18. maj 1960-imeersukkut (matuma 


kingornatigut inatsimmik 1960-imeersumik taaneqartartussakkut) meeqqat aappariinnerup 


avataatigut inunngorsimasut pillugit inatsisit marluk (inatsit 1908-meersoq aamma inatsit 1937-


meersoq) inatsimmi ataatsimi katersorneqarput. Ataataasutsip aalajangerneqarnerata 


inatsiseqartitsinikkut sunniutaanut atatillugu inatsimmi tassani meeqqat aappariinnerup iluani 


avataatigullu inunngorsimasut naligiissinneqarnerat atulersinneqarpoq. 


 


Ataataassutsimik paasisaqarnermut atatillugu assigiinngissutit piusut atatiinnarne-qarput. Meeqqat 


aappariinnerup avataatigut inunngorsimasut eqqarsaatigalugit ataa-tassarsiuussisussaatitaaneq 


aamma anaanaasup paasissutissiisussaatitaanera atatiin-narneqarput. Ataataassuserli pillugu 


malittarisassat allanngortinneqarput, taamaalil-luni angut piffissami meeqqap 


naartorineqalerfigisimasaani anaanaasumik atoqateqar-simasoq ataataasutut isigineqartalerluni, 


pissutsinik angutip taassuma meeqqamut ataataaneranik ilimanarunnaarsitsilluinnartunik 


atuutoqanngippat. Anaanaasoq piffis-sami meeqqap naartorineqalernerata nalaani angutinik 


arlalinnik atoqateqarsimappat  angut ataaseq meeqqamut ataataasutut isigineqarsinnaavoq, meeraq 


angutip taas-suma kinguaassiarigaa annertunerulluinnartumik ilimanaateqarpat. Allannguummut 


tassunga tunuliaqutaasoq tassaasimavoq nakorsat pinerluttulerinermi misissugassanik misissuinerisa 


aassiuinernillu naliliinerit ima qularnaallisimatiginerat allaat meeqqamut kia ataataanera 


tamatigorluinnangajak aalajangerneqarsinnaalersimalluni. Tamatuma nassatarisaanik angutip 


angutilluunniit arlallit akilersuisussaatitaasutut eqqartuunne-qarnissaannut periarfissaq 


atorunnaarsinneqarsimavoq. 


 


Inatsimmi 1960-imeersumi § 23-kkut aalajangersarneqarpoq inatsit taanna Kalaallit Nunaannut 


atuutinngitsoq. 

3.1.1.4. Inatsit 2001-imeersoq (Inatsit massakkut atuuttoq) 


 


Ataataassuseq pillugu malittarisassat atuuttut massakkut meeqqat pillugit inatsim-miipput – 


inatsimmi nr. 460-imi, 7. juni 2001-imeersumi (matuma kingornatigut inatsimmik 2001-imeersumik 


taaneqartartussami). Inatsisikkut tassuuna meeqqat aappariinnerup iluani avataatigullu inunngortut 


pillugit malittarisassat suli naligiinne-rulersinneqarsimapput, tassami meeqqamut aappariinnerup 


avataatigut inunngorsi-masumut ataataassuseq nalunaarsorneqarsinnaalersimammat, 


angajoqqaajusut up-pernarsarpassuk meeqqamik isumaginninneq meeqqamullu akisussaaffik 


marluullutik tigumminiaritsik. Ataataassutsimik nalunaarsuineq taanna meeqqap inunngorneranik 


nalunaarsuinermut atatillugu pisarpoq, meeqqamut aappariinnerup iluani inunngorsi-masumut 


ataataassutsip nalunaarsorneqarnertarnerani tunngaviit asserluinnanga-jaannik tunngaveqarluni. 


Tamatuma saniatigut meeqqamut aappariinnerup avataa-tigut inunngortumut ataataassutsip 


aalajangerneqarnissaata qulakkeerneqarnissaa inatsisip aallunneqarnerulersippaa. 


 


3.1.2. Kalaallit Nunaanni ataataassuseq pillugu malittarisassat 


3.1.2.1. Maleruaqqusat 1929-meersut 


 


Kalaallit Nunaanni meeqqat aappariinnerup avataatigut inunngortut pillugit maleruaq-qussat nutaat 


1929-mi aalajangersarneqarput, tak. Indenrigsministereqarfiup nunap naalagaanut allagai 15. marts 


1929-meersut, Kalaallit Nunaanni meeqqanut aap-pariinnerup avataatigut inunngortunut akilersuutit 


pillugit maleruaqqussanik (matuma kingornatigut maleruaqqusanik 1929-meersunik 


taaneqartartussanik) imaqartut. 


 


Maleruaqqusat taakku taamani inatsiseqartitsinermik atuuttumik imaqarput, tassuu-nalu 


aalajangersarneqarpoq angut meeqqat aappariinnerup avataatigut inunngortu-mut ataataasoq 


meeqqap pilersorneqarneranut akilersuisussanngortinneqarsinnaasoq, taamaaliornikkut meeraq 


ataataminit tassannga kingornussusisinnaalersinngikkaluar-lugu. Taamaalillutik maleruaqqusat 


taakku ataataassuserpiaap aalajangerneqarnera pillugu malittarisassanik imaqanngillat. 


 


Oqaluttuarisaanikkut qulaajaanermi maleruaqqusat 1929-meersut imatut allaaserine-qarput: 


 


“Meeqqat aappariinnerup avataatigut inunngortut pillugit maleruaqqusat 1929-meersuni 


ataataasumit meeqqamut akilersuisussaatitaanerup qanoq paasiniarne-qarnissaanik periaaseq 


allaaserineqarpoq. Erseqqissarneqarpoq kommunerådip meeqqamik aappariinnerup 


avataatigut inunngortoqarsimasoq paasippagu meeq-qamut ataataasoq kinaasinnaanersoq 


paasissutissat pissarsiariniarneqassasut. Angut pineqartoq Kalaallit Nunaanni 


inatsiseqartitsinerup atuuttup ataaniippat pineqartoq eqqartuussivimmit aggeqquneqassaaq, 


ataataassutsi nassuerutigine-raa uppernarsartinniarlugu. 

Taamaaliorpat suliaq sysselmandimut nassiunneqartarpoq; taamaaliunngippat imaluunniit 


aggeqquneqaraluarluni takkutinngippat suliaq sysselretsimut nassiun-neqartarpoq. Meeqqap 


ataataa kommunimi allami najugaqarpat suliaq syssel-mandimut nassiunneqassaq. ... 


 


Taamaalilluni malittarisassatigut aalajangersarneqarpoq pilersuisussaatitaaneq pinngitsoorani 


paasiniarneqartussaasoq. ... 


 


Kalaallit Nunaanni kommunerådit amerlanersaasa oqaatigaat pilersuisussaatitaa-nerup 


paasiniarneqarnera annertunerusunik ajornatorsiutitaqarneq ajortoq. Meeqqap ataataa 


siullermik misiarpat, tamannalu qaqutigoortuusimagunanngi-laq, meeqqap anaanaa meeqqallu 


ataataa naapitsinneqartarput, meeqqamullu ataataasoq taamaalilluni pisut amerlanersaanni 


nassuertarsimalluni. Meeqqamut ataataasutut tikkuarneqartoq misiarpat imaluunniit 


kommunerådimut takkutin-ngitsoorpat suliaq sysselretsimut nassiunneqassasoq 


maleruaqqussani 1929-meersumi aalajangersarneqarpoq. ... 


 


Piffissami meeqqap naartorineqalerfiani angutit arlallit atoqatigineqarsimasut ili-


magineqarpat qanoq iliortoqassanersoq maleruaqqusani 1929-meersumi aalaja-


ngersagaqanngilaq. Apeqqut taanna maleruaqqusat 1929-mi suliarineqarneranni 


saqqummiunneqarpoq, tamannali pillugu malittarisassanik ilanngussisoqarnis-saanik 


siunnersuut itigartinneqarluni, “tassami isumaqartoqarmat ajornanngippat ataasiinnaap 


ataataasutut ilimanarnerpaasup tikkuarneqarsinnaanera pitsaaner-paassasoq”. Kalaallit 


Nunaanni eqqartuussiviit (kredsretsit) tamanna naaper-torlugu iliuuseqartarsimasorinarput. 


Taamaalilluni akilersuisussaatitaasut arlallit pillugit immikkut malittarisassaqanngilaq. 


 


Suliat qallunaanik meeqqanut aappariinnerup avataatigut inunngortunut ataa-taasoqarneranik 


tikkuaaviusut qaqutigoorluinnartuusimanngillat. Suliat taakku suliatulli allatut 


eqqartuussivimmit (kredsretsimit) suliassanngortinneqartarput, taassumalu suliaq 


sysselmandimut nassiuttarlugu. Sysselmandi meeqqamut ataataasup ataataassutsiminik 


nassuerutiginninneranik tigusinissaminut pigin-naatitaavoq, taamaalillunilu isumaqatigiissut 


nunap naalagaanut akuerisassan-ngorlugu nassiunneqartarluni. Ataataassuseq 


nassuerutigineqanngippat suliaq nunap naalagaanut nassiunneqartarpoq. ... 


 


Uppernarsaatit eqqarsaatigalugit maleruaqqusani 1929-meersuni aalajangersar-neqarpoq 


sysselmandi, tamanna pisariaqarpat, piffissap meeqqap naartorine-qalerfia pillugu 


uppernarsaammik nakorsamit pineqartumit pissarsiniassasoq. Tamatuma saniatigut 


maleruaqqusani aalajangersarneqarpoq suliaq pissutsit pil-lugit paasissutiissutigineqartut 


taamaasa tunngavigalugit aalajangiivigineqartas-sasoq. Taamaalilluni eqqartuussisoqartassaaq 


suliami illua’tungiusut ilisimannit-toqarpallu ilisimannittut, nassuiaataat tunngavigalugit, 


pingaartumik suliami illua’tungiusut suliap ingerlanerani qanoq pissusilersornerat 


(“illua’tungaani aalajaappalussuseq salluliunnginnerlu illua’tungaanilu taqisimaneq 

salluliornerlu”) tunngavigalugu. Erseqqissumik aalajangersarneqarpoq suliami illua’tungiusut 


salluliunnginnerminnik uppernarsaatinneqarnerat atorneqarsinnaanngitsoq. 


 


Aassiuinikkut paasisat uppernarsaatitut annertuumik atorneqartarput. Tamanna pillugu suliat 


arlallit innersuussutigineqarput, erseqqissarneqarlunilu  aassiuinerit atorneqartarnerat pillugu 


tunaartarisassat nalunaarutigineqarnissaat “Syssylrådip 1949-mi ataatsimiinnerani” 


kissaatigineqartoq saqqummiunneqartoq. Erseqqis-sarlugu oqaatigineqarpoq arlalipassuit 


isumaqarsorinartut aassiuinermi paasisat kia ataataanera erseqqissumik takutissinnaagaat.” 


 


3.1.2.2. Meeqqat inatsiseqartitaanerannik Kalaallit Nunaanni inatsit - 1962-imeersoq (Inatsit 


atuuttoq) 


 


Danmarkimi meeqqat pillugit inatsit 1937-meersoq (tak. immikkoortoq 3.1.1.2) Ka-laallit 


Nunaannut atortuulersinneqanngilaq, inatsilli 1960-imeersoq (tak. immikkoor-toq 3.1.1.3.) meeqqat 


inatsiseqartitaanerannik Kalaallit Nunaanni inatsisikkut nr. 197-ikkut, 16. juni 1962-imeersukkut 


Kalaallit Nunaannut atortuulersinneqarluni. 


 


Kalaallit Nunaanni meeqqat pillugit inatsimmi § 26, imm. 1-ikkut aalajangersar-neqarpoq inatsit 


taanna Kitaanut 1. juni 1963-imi atortuulersinneqartoq. Meeqqat inatsiseqartitaanerat pillugu 


Kalaallit Nunaanni inatsit taanna kunngip peqqussutaa-tigut nr. 241-kkut, 6. maj 1974-imeersukkut 


Avannaanut Tunumullu 1. juli 1974-imi atuutilersinneqarpoq. § 26, imm. 2-mi oqaaseqaatigiitsigut 


siullertigut aalajanger-sarneqarpoq inatsimmi kapitali 1-imi (ataataassuseq) aamma kapitali 2-mi 


(meeqqap pilersorneqarnera) pillugit aalajangersakkat aatsaat atorneqassasut meeraq inatsisip 


atuutilerfia kingoqqullugu inunngorsimappat. Taamaattorli § 5-imi meeqqanut aappariinnerup 


avataatigut inunngorsimasunut ataatassuseq pillugu aalajangersakkat aamma atorneqassapput, 


meeraq inatsisip attuutilerfia sioqqullugu inunngorsimaga-luarpalluunniit. 


 


Kalaallit Nunaanni meeqqat pillugit inatsisip inatsit 1960-imeersoq annertuutigut assi-gaa. Kalaallit 


Nunaanni siusinnerusukkut inatsiseqartitsinikkut atuuttut eqqarsaatiga-lugit meeqqanut 


aappariinnerup iluani inunngorsimasunut ataataassuseq pillugu malittarisassat kiisalu meeqqanut 


aappariinnerup avataatigut inunngorsimasunut ataataassuserpiaap aalajangerneqarsinnaanera pillugu 


malittarisassat inatsisikkut atulersinneqarput. 


 


Kalaallit Nunaanni meeqqat pillugit inatsimmi § 6, imm. 1-ikkut aalajangersarneqar-poq angut 


meeqqap naartorineqarlerfiata nalaani meeqqamut anaanaasumik atoqate-qarsimasoq meeqqamut 


aappariinnerup avataatigut inunngorsimasumut ataataasutut isigineqassasoq. Tamannali 


atuutinngilaq pissutsit angutip pineqartup meeqqamut ataataaneranik nalornissutiginnilersitsisut 


atuuppata. Aalajangersakkap taassuma inatsimmi 1960-imeersumi § 6, imm. 1 assigaa. 


Ataatassarsiuussinerit pillugit suliani amerlanerpaani aalajangiineq timip sananeqataanik 


misissuinerit meeqqamik anaa-naasumillu aassiuinernik assigissaannillunniit angutinik pineqartunik 

aassiuinerni paa-sineqartunut sanilliunneqartunik tunngaveqartut aallaavigalugit pisarpoq. Ataa-


taassusermilli aalajangiinermi timip sananeqataanik misissuinerit ingerlanneqarsin-naanerat 


apeqqutaatinneqanngilaq. Taamaalillutik paasissutissat ataataassutsip aala-jangerneqarnissaanut 


pisariaqartut allatut iliorluni pissarsiarineqarsinnaapput, soorlu suliami illua’tungiusut 


ilisimannittullu nassuiaataat tunngavigalugit manna tunngaviu-tittariaqarpat, tassalu anaanaasoq 


piffissami meeqqap naartorineqalerfiani angummik ataasiinnaarmik atoqateqarsimasoq, angutillu 


pineqartup meeqqamut ataataanera naartutsitsinnaajunnaarsinneqarsimanera 


nappaateqarneraluunniit pissutigalugit mat-tunneqartariaqariaqanngitsoq. 


 


Kalaallit Nunaanni meeqqat pillugit inatsimmi § 6, imm. 2-kkut aalajangersarneqarpoq angut 


pineqartoq meeqqamut ataataasutut isigineqanngippat angut angutilluunniit anaanaasumik meeqqap 


naartorilerneqarnerata nalaani atoqateqarsimasut meeqqa-mut akilersuisussaatitaasutut 


isigineqassasut. Tamannali atuutinngilaq pissutsit meeq-qap angummit pineqartumit 


kinguaarineqarsinnaaneranik mattussisut atuuppata. Inatsimmili § 19-ikkut aalajangersarneqarpoq 


akilersuisussaatitaaneq kisimi aalaja-ngersarneqarsimappat akilersuutit tassaasut meeqqanut 


akilersuutit nalinginnaasut sukkulluunniit atuuttut. Angutit arlallit akilersuisussaatitaasutut 


isigineqarunik taakku tamarmik immikkut meeqqamut akilersuutit nalinginnaasut akilertassavaat. 


Akiler-suutit taakku kommunip karsianut nakkartassapput. Aningaasat tiguneqartut aki-lersuutinik 


tigusisussamut tunniunneqartarput, taamaattorli meeqqamut akilersuutit nalinginnaasut 


amerlassusiat sinnernagu. Akilersuisussaatitsinermik eqqartuussut kingornussisinnaatitaanermik 


nassataqarneq ajorpoq. Kalaallit Nunaanni eqqartuus-siviit oqaatigaat ukiuni kingulliunerusuni 


pisunik akilersuisussaatitaanermik aala-jangiiffiusunik aalajangiisoqartarsimaneranik 


ilisimasaqartoqanngitsoq. 


 


Ataataassutsip angajoqqaat meeqqaminnik pilersuisussaatitaanerannut sanillillugu 


inatsiseqartitsinikkut sunniutai kisimik inatsisikkut aalajangersarneqarput. Pilersuisus-saatitaaneq 


taanna meeqqap 18-inik ukioqalerneratigut atorunnaartarpoq. Taamaat-torli atuartitaanermut 


ilinniartitaanermullu akilersuutit meeqqap 24-nik ukioqalernis-saata tungaanut 


akilerneqartussanngortinneqarsinnaapput. Pilersuisussaatitaaneq taanna pillugu malittarisassat 


inatsimmi kapitali 2-miipput. 


 


Ataataassuseq inatsiseqartitsinikkut allatigut aamma sunniuteqarpoq. Tamannali Ka-laallit 


Nunaanni meeqqat pillugit inatsisip nassatarinngilaa, inatsiseqartisiviusunili pineqartuni 


inatsisiliornerup nassataralugu. Ataataassuseq ilaqutariinneq il.il. pillugit inatsiseqartitsinerup iluani 


pilersuisussaatitaanerup saniatigut pingaartumik angajoq-qaat il.il. akisussaaffeqarnerat, aqqit 


aamma kingornussisinnaatitaaneq eqqarsaatiga-lugit inatsiseqartitsinikkut sunniuteqarpoq. 


 


Inuit aqqi pillugit inatsimmi nr. 193-imi, 29. april 1981-imeersumi Kunngip peqqus-sutaatigut nr. 


549-kkut, 21. august 1986-imeersukkut Kalaallit Nunaannut atuu-tilersinneqartumi § 8-kkut 


aalajangersarneqarpoq meeqqap kinguliaq angajoqqaami ilaannit, aatakkuminit/aanakkuminit 

imaluunniit ataqqiikkuminit/aanaqqiikkuminit kinguliarineqarsimasoq kinguliarilersinnaagaa, 


kinguliaq taanna appariilerneq tunngavigalugu kinguliarineqalersimanngippat. Aalajangersagaq 


taanna atorneqassap-pat ilaqutariissutsip eqqartuussivikkut aalajangersarneqarsimanissaa 


piumasaqaataa-voq. 


 


Angajoqqaatut oqartussaassuseqarneq il.il pillugit malittarisassat nammineersinnaas-suseqarneq 


pillugu inatsimmiipput, taannalu Kunngip peqqussutaatigut nr. 306-ikkut, 14. maj 1993-


imeersukkut Kalaallit Nunaannut atuutilersinneqarpoq. 


 


Kingornussisinnaatitaaneq eqqarsaatigalugu kingusinnerusukkut immikkoortoq 3.3. 


innersuussutigineqarpoq. 


 


Inatsit 2001-imeersoq Kalaallit Nunaannut atuutilersinneqanngilaq, Kalaallilli Nunaan-ni 


ilaqutariinneq pillugu inatsiseqartitsinermik ataatsimut nutarterinermut ilaatillugu Kalaallit 


Nunaannut atortuulersinneqarnissaa eqqarsaatigineqarluni, tak. kingusinneru-sukkut immikkoortoq 


4. 


 


3.1.3. Nunat tamat eqqarsaatigalugit Danmarkip pisussaaffiinut tunngasut 


 


Inuit Pisinnaatitaaffii pillugit Europami Isumaqatigiissummi artikel 8, imm. 1-ikkut aa-


lajangersarneqarpoq kialuunniit ilaatigut namminerisamik inuuneqarnermi ilaqutariit-tullu 


inuuneqarnermi ataqqineqarnissaat piumasaqaatigisinnaagaa. Artikel 8, imm. 2-kkut 


aalajangersarneqarpoq pisortani oqartussaasoq kinaluunniit pisinnaatitaaffiup taassuma 


atortinneqarneranut akuliunnermigut innarliissanngitsoq, akuliunneq inatsit tunngavigalugu 


pinngippat imaluunniit akuliunneq inuiaqatigiinni tamat oqartussaaqa-taaffigisaanni nunap 


isumannaatsuutinneqarnera, innuttaasunik toqqissisimatsineq nunalluunniit aningaasaqarnikkut 


atugarissaarnera eqqarsaatigalugit pinngippat, imaluunniit eqqissiviilliorneq pinerlunnerluunniit 


pinaveersimatinniarlugu pinngippat, imaluunniit peqqissuseq ileqqorissuserlunniit illersorniarlugit 


pinngippat, imaluunniit allat pisinnaatitaaffii kiffaanngissuseqarnerilu illersorniarlugit pinngippat. 


 


Ataataassutsimik apeqqutip namminerisamik ilaqutariittullu inuuneqarsinnaatitaanermi pineqartunut 


ilaatinneqarnera Inuit Pisinnaatitaaffii pillugit Europami Isumaqatigiis-summi ileqquuvoq. Tamanna 


ilaatigut Blacklundip Finlandimik eqqartuussisuler-suussinera pillugu suliami eqqartuussutip 6. juli 


2010-meersup nassataraa, tassanilu meeqqap aappariinnerup avataatigut inunngorsimasup 


ataatavimmi kinaassusianik aalajangiisitsisinnaatitaanera Eqqartuussiviup isummerfigaa. 


Eqqartuussivik suliami aalajangiivoq meeqqap ataatavimmi ataataassusianik 


aalajangersaaqqusilluni qinnuti-gisaata suliap piffissaliussap inatsisikkut aalajangersarneqarsimasup 


saneqqunne-qarnissaa immikkut akuersissutigineqarsinnaanngitsup iluani suliassanngortinneqarsi-


mannginnera innersuussutigalugu itigartinneqarsimanera artikel 8-mik unioqqutitsine-rusoq. 


Eqqartuussutikkut tassuuna aalajangersarneqarsorinarpoq naalagaaffik pisus-saaffeqartoq 

inatsisiliornini imatut aaqqissuutissallugu, taamaaliornikkut meeraq ataa-taassutsimik pisumi 


naliliisoqareerneratigut aalajangiisitsiniarsinnaasunngortillugu. 


 


Ataataassuseq pillugu malittarisassat pineqartut siunnersuutikkut matumuuna isuma-qatigiissummut 


aamma Eqqartuussiviup periaasianut naapertuuttunngortinneqarput. 


 


Meeqqap aappariinnerup avataatigut inunngorsimasup ataataavimminit kingornussi-sinnaatitaanera 


eqqarsaatigalugu kingusinnerusukkut immikkoortoq 3.3., pingaar-tumillu immikkoortoq 3.3.2. 


kingornussisarneq pillugu inatsiseqartitsinermut tunnga-suni Danmarkip nunat tamat 


eqqarsaatigalugit pisussaaffiinut tunngasoq innersuus-sutigineqarpoq. 


 


3.1.4. (Danmarkimi) Naalakkersuisut isumaliutersuutaat 


 


Danmarkimi aamma Kalaallit Nunaanni ataataassueq pillugu inatsisiliornermik mi-sissuinerup 


takutippaa meeqqat appaariinnerup iluani avataatigullu inunngorsimasut ilaannakortumik 


naligiissitaalernerat Danmarkimi 1937-imi atulersinneqartoq aatsaat Kalaallit Nunaanni meeqqat 


pillugit inatsisikkut 1962-imi akuerineqartukkut  Kalaallit Nunaannut atulersinneqarsimasoq. Tassa 


imaappoq Kalaallit Nunaanni meeraq aapparinnerup avataatigut inatsisip atuutilersinneqarnera 


sioqqullugu inunngortoq kina ataataginerlugu aalajangiissitsinissaminut periarfissaqanngitsoq. 


 


Ajornartorsiutip taassuma aaqqinneqarnissaa Kalaallit Nunaata tungaanit assut pi-ngaartinneqarpoq, 


taamaalillutik meeqqat taakku kimik ataataqarnerminnik aalaja-ngiisitsinissaminnut 


periarfissaqarsinnaaleqqullugit. 


 


Ataataassutsimut tunngasuni siusinnerusukkut inatsisiliornikkut aalajangiinerit allan-


ngortinnissaannut ullumikkut periarfissaqanngilaq, meeqqanulli aappariinnerup ava-taatigut 


meeqqat pillugit Kalaallit Nunaanni inatsisip atuutilernera sioqqullugu inunngortunut ataataassuseq 


eqqarsaatigalugu Danmarkimi aamma Kalaallit Nunaanni inatsiseqartitsinikkut atuuttut 


assigiinngissutaasa annikillisarniarneqarnissaannut pe-riarfissaqarpoq, meeqqat taakku kimik 


ataataqarnerminnik aalajangiisitsinissaminnut periarfissaqalersinneqarnerisigut. Taamaattumik 


meeqqat taakku ataatassarsiuussineq pillugu suliamik suliassanngortitsinissaminnut 


periarfissinneqarnissaat (Danmarkimi) Naalakkersuisut kissaatigaat. Ataataassuseq pillugu 


aalajangiinerit taamaattut tigus-saasutigut meeqqat inatsiseqartitaanerannik Kalaallit Nunaanni 


inatsimmi § 6, imm. 1-imi aalajangersagaq immikkortumi 3.1.2.2.-mi allaaserineqartoq 


tunngavigalugu pissaaq. 


 


Immikkoortumi 3.1.2.2.-mi oqaatigineqartutut angutip meeqqamut aappariinerup avataatigut 


inunngorsimasumut eqqartuussutikkut akilersuisussanngortinnissaanut Kalaallit Nunaanni suli 


periarfissaqarpoq, tassa ataataassuseq aalajangerneqarsin-naanngippat. Inatsimmi 2001-imeersumi 


ataataassuseq pillugu malittarisassat Kalaallit Nunaanni ilaqutariinneq pillugu inatsisiliornermik 

nutarterinermut ilaatillugu Kalaallit Nunaannut atulersinneqarnissaa pilersaarutaagaluartoq (tak. 


kingusinneru-sukkut immikkoortoq 4), akilersuisussaatitaanerlu pillugu aalajangersagaq ullumikkut 


annertunerusumik pingaaruteqanngikkaluartoq (Danmarkimi) Naalakkersuisut isuma-qarput 


aalajangersagaq taanna atorunnaarsinneqartariaqartoq. Kalaallit Nunaanni meeqqat appariinnerup 


iluani avataatigullu inunngorsimasut akornanni annertuumik assigiinngissut siunnersuutikkut 


tassuuna inatsisiliorneq tunngavigalugu peerneqar-poq. 


 


Suliat ataatassarsiuussinermut tunngasut akilersuisussaatitsinikkut aalajangerneqartut aatsaat 


suliareqqitassanngortinneqarsinnaapput piumasaqaatit aalajangersimasut eqqortinneqarsimappata, 


tak. Kalaallit Nunaanni eqqartuussisarneq pillugu inatsimmi § 278, kingusinnerusukkut 


immikkoortumi 3.2.1.-imi allaaserineqartoq. Suliaq suliareqqinneqalerpat meeqqamut 


ataataassuserpiaap aalajangernissanut periarfis-saqalissaaq. Suliarinnileqqinnissamulli 


piumasaqaatit eqqortinneqarsimanngiffigi-saanik pisoqarsinnaavoq. (Danmarkimi) Naalakkersuisut 


kissaatigaat meeqqat pine-qartut  ataatassarsiussinernik taamaattumik 


suliarinneqqilersitsinissaminnut periarfis-sinneqassasut, inatsisini atuuttuni taamaaliornissamut 


piumasaqaatit eqqortinneqarsi-manngikaluarpataluunniit. 


 


Kiisalu (Danmarkimi) Naalakkersuisut kissaatigaat ataataassuseq ataatassarsiuus-sinermik 


suliarinneqqilersitsinissamut imaluunniit ataatassarsiuussinermik suliap inaarlugu 


suliarineqarsimasup suliareqqinneqalernissaanut periarfissat taaneqartut inernerisaat Kalaallit 


Nunaanni meeqqat pillugit inatsit tunngavigalugu meeqqamut aappariinnerup avataatigut 


inunngorsimasumut ataataassutsimik aalajangiinertut inatsisitigut sunniuteqassasoq, tak. 


immikkoortoq 3.1.2.2. 


 


3.1.5. Aqqiissutissatut siunnersuutigineqartoq 


 


(Danmarkimi) Naalakkersuisut siunnersuutigaat meeqqap Kalaallit Nunaanni aappa-riinerup 


avataatigut inatsisip atortuulernera sioqqullugu inunngorsimasup ataatas-sarsiuussineq pillugu 


suliamik suliassanngortitsisinnaanera pillugu aalajangersakkamik meeqqat inatsiseqartitaanerannik 


Kalaallit Nunaanni inatsimmi ilanngussisoqassasoq. 


 


(Danmarkimi) Naalakkersuit aamma siunnersuutigaat meeraq Kalaalllit Nunaanni aappariinnerup 


avataatigut inatsisip atortuulernerata kingornatigut inunngorsimasoq, taamaaallaalli angummik 


ataatsimik angutinilluunniit arlalinnik meeqqamut akilersuu-tinik akilersuissaatitsisoqarneranik 


aalajangiivigineqarsimasoq suliap suliarineqaqqiler-nissaanik qinuteqaammik 


saqqummiussinissaminut periarfissinneqassasoq, suliarinni-leq-qinnissamut piumasaqaatit atuuttut 


eqqortinneqarsimanngikkaluarpataluunniit. 

Tamatumunnga peqatigitillugu siunnersuutigineqarpoq akilersuisussaatsinermik eq-


qartuussuteqarnissamut periarfissaq peerneqassasoq, meeqqat inatsiseqartitaaneran-nik Kalaallit 


Nunaanni inatsimmi § 6, imm. 2-p atorunnaarsinneqarneratigut. 


 


Ataataassutsip ataataassarsiuussinermik aallartitsisinnaanermik imaluunniit ataatas-sarsiuussinerup 


inaarlugu suliarineqarsimasup suliarileqqinneqarsinnaaneranik periar-fissatut siunnersuutigineqartut 


inernerisa inatsiseqartitsinikkut sunniutaat pingaar-tumik kingornussisinnaatitaanermut ataataasullu 


kinguliaanik kinguliaqarsinnaatitaa-nermut tunngasuupput.  Kinguliaqarsinnaatitaanermut atatillugu 


inatsiseqartitsinikkut sunniutit aqqit pillugit inatsisip atuuttup nassatarai, tak. immikkoortoq 3.1.2.2. 


Kingornussisinnaatitaaneq eqqarsaatigalugu kingusinnerusukkut immikkoortoq 3.3. 


innersuussutigineqarpoq. 


 


3.2. Sulianik ataatassarsiuussinermut tunngasunik suliarinnittarneq 


3.2.1. Kalaalit Nunaanni sulianik ataatassarsiuussinermut tunngasunik suliarinnit-tarneq pillugu 


malittarisasat (Inatsit atuuttoq) 


 


Kalaallit Nunaanni meeqqat pillugit inatsimmi meeqqamut aappariinnerup avataatigut 


inunngorsimasumut kia ataatatut isigineqarsinnaanera pillugu § 6-imi malittarisassat (tak. 


immikkoortoq 3.1.2.2.) Kalaallit Nunaanni eqqartuussisarneq pillugu inatsimmi, tak. inatsit nr. 305, 


30. april 2008-meersoq) ataatassarsiuussineq pillugu sulianik suliarinnittarneq pillugu 


malittarisassanik tapertaqarpoq, pingaartumik inatsimmi ka-pitali 26-mi ataataassuseq pillugu 


sulianut tunngasunik. Kalaallillu Nunaanni meeqqat pillugit inatsit sulianik suliarinnittarneq pillugu 


malittarisassanik ataasiakkaanik aam-ma imaqarpoq. 


 


Kalaallit Nunaanni meeqqat pillugit inatsimmi § 8-kkut aalajangersarneqarpoq meeq-qamut 


aappariinnerup avataatigut inunngortumut anaanaasup ataatassarsiussinermik suliaq meeraq 


inunngorniariartoq suliassanngortissagaa, politiinut saaffiginninner-migut. § 9-kkut 


aalajangersarneqarpoq suliap ingerlaqqinnissaa eqqartuussisumullu (kredsdommerimut) 


nassiunneqarnissaa politiit isumagissagaat. 


Eqqartuussisarneq pillugu inatsimmi § 272, imm. 1-ikkut aalajangersarneqarpoq 


ataatassarsiuussinermik suliaq naalagaaffimmi maani suliassanngortinneqarsinnaasoq, 


suliassanngortinneqartoq maani najugaqarluniluunniit uninngaarfeqarpat, suliassan-ngortinneqartup 


kingornussassatut toqukkut qimatai maani suliarineqarpata maa-niluunniit suliarineqarsimappata, 


imaluunniit anaanaasoq meerarluunniit maani naju-gaqarpat. 


 


§ 273-ikkut aalajangersarneqarpoq ataatassarsiuussinermik suliaq anaanaasup angerlarsimaffigisatut 


najugaqarfiani eqqartuussivikkut suliassanngortinneqassasoq. Angerlarsimaffittut najugaqarfik alla 


takuneqarsinnaanngippat suliaq meeqqap anger-larsimaffigisatut najugaqarfiani eqqartuussivikkut 


imaluunniit Justitsministereqarfiup aalajangiineratigut eqqartuussivimmi allami 


suliassanngortinneqassaaq. Aalajanger-sakkap taassuma ilaatigut nassataraa ataatassarsiuussineq 

pillugu suliaq Kalaallit Nunaanni suliarineqarsinnaanngitsoq, anaanaasoq Danmarkimi Savalimmiu-


niluunniit angerlarsimaffigisatut najugaqarpat, aamma suliaq Kalaallit Nunaannut attuu-


massuteqarluinnaraluarpalluunnit, soorlu meeqqap Kalaallit Nunaanni najugaqarnera pissutigalugu. 


 


§ 275, imm. 1-ikkut aalajangersarneqarpoq suliami unnerluussut eqqartuussisup (kredsdommerip) 


suliarissagaa, sumiiffissaq piffissarlu eqqartuussivimmi naapiffissaq aalajangissagaa kiisalu 


unnerluussutip ataataasinnaasumut ataataasinnaasunulluunniit nalunaarutigineqarnissaa 


isumagissagaa. 


 


Naatsorsuutigineqarpoq suliat ataatassarsiuussinermut tunngasut eqqartuussiviit namminneq 


suliniuteqarnermikkut ingerlatissagaat, matumani suliap paasissutissar-talersorneqarnissaata 


isumagineqarnera ilanngullugu eqqarsaatigalugu. Danmarkimi eqqartuussisarneq pillugu inatsimmi 


(inatsit pillugu nalunaarummi nr. 1008-mi, 24. oktober 2012-imeersumi) § 456 h, imm. 1 aamma 2 


sanilliussissutitut innersuussu-tigineqarput, taakkunuunalu aalajangersarneqarpoq suliap 


paasissutissartalersorne-qarnissaa eqqartuussiviup isumagissagaa, suliami illua’tungeriit 


ilisimannittullu aper-sorneqarnissaat suliamillu immikkut ilisimasallit oqaaseqaataannik 


uppernarsaatinillu allanik pissarsiniarnissaq pillugit aalajangiissalluni kiisalu illua’tungeriit 


ilisimannittullu eqqartuussivimmut aggeqqussagai. 


Kalaallit Nunaanni eqqartuussisarneq pillugu inatsimmi § 275, imm. 2-kkut aalaja-ngersarneqarpoq 


tamatumunnga immikkut ittumik pissutissaqarpat anaanaasumut suliassiissutigineqartumulluunniit 


eqqartuussivikkut ingerlatsinermi fuldmægtigi eq-qartuussiviup toqqarsinnaagaa. Eqqartuussivikkut 


ingerlatsinermi fuldmægtiginik toqqaasarneq pillugu malittarisassat inatsimmi §§-ini 260-imipput 


261-imiillutillu. Aalajangersakkatigut taakkunatigut aalajangersarneqarpoq eqqartuussissuserisoq 


eqqartuussivikkut ingerlatsinermi fuldmægtigitut aallaavittut toqqarneqartassasoq, inatsisilerituulli 


allat toqqarneqarsinnaallutik, tamanna illersorneqarsinnaasutut isigi-neqarpat. Eqqartuussivikkut 


ingerlatsinermi fuldmægtigitut toqqarneqartup naleqqut-tumik aningaasarsiaqartinneqarnissani 


aningaasartuutinullu eqqartuussivimmit aalaja-ngerneqartunut matussutissanut 


taarsiivigineqarnissani piumasaqaatigisinnaavaa. Taakkununnga aningaasartuutit naalagaaffiup 


karsianit aningaasartuutigineqassapput. 


 


§ 276-ikkut aalajangersarneqarpoq illua’tungeriit ilisimannittullu takkunnissaminnut immikoortullu 


suliamut pingaaruteqartut tamaasa pillugit oqaaseqarnissaminnut pisussaaffeqartut. Ilisimannittunut 


pinngitsaaliiniutit pillugit malittarisassat tamatuma pissuseqataanik atorneqassapput. Tamanna 


pillugu malittarisassat kapitali 12-imiip-put, taannalu ilisimannittut nassuiaanissamut 


pisussaaffeqarneq aamma ilisimannit-tunut eqqartuussivimmut takkutinngitsunut 


nassuiaateqarumanngitsunulluunniit pin-ngitsaaliinikkut iliuusissat pillugit malittarisassanik 


imaqarpoq. § 150-ikkut aalajanger-sarneqarpoq tassani ilaatigut akiliisitsineq, ingerlaavartumik 


akiliisitsisarneq politiillu ikiorsiullugit aallerneq pineqartunut ilaatinneqartut. 

Suliami illua’tungeriit eqqartuussiviup naliliinera malillugu suliap paasissutissartaler-


sorneqarneranut pingaaruteqartumik misissortinnissaminnut aammattaaq pisussaaffe-qarput, soorlu 


timikkut sananeqaatit misissuiffigineqarnissaat siunertaralugu aassiui-nikkut. Ataatassarsiuussineq 


pillugu suliani kikkut illua’tungeriinnersut inatsisikkut aalajangersarneqanngilaq. Taamaattorli 


Danmarkimi eqqartuussisarneq pillugu inat-simmi § 456 e tunngavigalugu ilimagisariaqarpoq 


meeraq, anaanaasoq angullu kinaluunniit meeqqamut ataataasinnaasoq – taakkulu 


kingornussassanik toqukkut qimatanik peqarpata taakku – suliami illua’tungeriittut. 


 


Tassani aamma ilaavoq Kalaallit Nunaanni eqqartuussisarneq pillugu inatsimmi § 184-ikkut 


aalajangersarneqarmat eqqartuussiviup allakkatigut uppernarsaasiisussaatitaa-neq pillugu 


malittarisassat tunngavigalugit suliami illua’tungiusoq pingajuusutulluunnit illua’tungiusoq 


peqqusinnaagai uppernarsaatinik pineqartumut atugassanngortinne-qarsimasunik suliamullu 


pingaaruteqartunik tunniusseqqullugu. 


 


Ataataassuseq assigiinngitsunik marlunnik periaaseqarluni aalajangerneqarsinnaavoq. § 274-ikkut 


aalajangersarneqarpoq ataataassutsimik nassuerutiginninneq allakkatigut uppernarsaassiussakkut 


politiinut nammineq ornigulluni uppernarsaasiunneqartukkut imalulunniit  eqqartuussisumut 


nammineq ornigulluni oqaasiinnartigut uppernarsaa-nikkut pisinnaasoq. Ataataassuseq 


nassuerutigineqarpat ataataassuseq eqqartuussu-tikkut aalajangerneqassaaq. 


 


§ 278-ikkut aalajangersarneqarpoq eqqartuussiviup suliami ataatassarsiuussinermut tunngasumi 


eqqartuussuteqarsimasup suliaq nutaamik suliareqqissinnaagaa, eqqar-tuussut tunngaviit kukkusut 


tunngavigalugit suliarineqarsimasoq aamma paasissutis-sat nutaat aalajangiinerup 


allanngortinneqarneranik kinguneqassasut illua’tungeriit arlaata ilimanarsisippassuk. 


Suliarinneqqeqqusinermik qinnutigisaq ataataasup eqqartuussivimmut saqqummiuttariaqarpaa, 


pissutsinik qinnutigisamut ikorfartuisunik paasisaqarnermi kingornatigut ukioq ataaseq 


qaangiutsinnagu, kingusinnerpaamillu meeqqap inunngorneranit ukiut tallimat 


qaangiutinnginneranni. Suliamik ataatassar-siuussinermut tunngasumik piffissaliussap taassuma 


naaneernerani suliarinneqqitto-qalernissaa Kalaallit Nunaata Eqqartuussiviani eqqartuussisuunermit 


akuersissutigine-qarsinnaavoq, pissutsit immikkut ittut taamaaliornissaq pissutissaqalersippassuk, 


ili-magisariaqarpallu suliap nutaamik suliarineqarnera meeqqamut annertuumik akor-


nusiissanngitsoq. Aalajangersagaq taanna suliani ataatassarsiuussinermut tunngasuni 


akilersuisussaatitsinerinnarmik eqqartuussummik inernilerneqarsimasuni aamma atorneqassaaq. 


 


Kalaallit Nunaanni meeqqat pillugit inatsisikkut aamma Kalaallit Nunaanni eqqar-tuussisarneq 


pillugu inatsisikkut aalajangersarneqarpoq meeraq – 18-inik ukioqaleruni 


nammineersinnaassuseqalerunilu – suliamik ataatassarsiuussinermut tunngasumik 


suliassanngortitsisinnaasoq imaluunniit suliaq ataatassarsiuussinermut tunngasoq inaarlugu 


suliarineqarsimasoq suliareqqeqqullugu qinnuteqarsinnaasoq. 

Suliaq ataatassarsiuussinermut tunngasoq suliassanngortinneqarsinnaavoq imaluunniit suliaq 


ataatassarsiuussinermut tunngasoq inaarlugu suliarineqarsimasoq suliarineqaq-qissasoq qinnutigisaq 


saqqummiunneqarsinnaalluni, meeraq, anaanaasoq ataataasin-naasorluunniit toqukkut 


qimagutereersimagaluarpalluunniit. Pisuni taamaattuni su-lianik ataatassarsiuussinermut 


tunngasunik suliarinninneq aalajangiiviginninnerlu pillugit immikkut malittarisassanik Kalaallit 


Nunaanni eqqartuussisarneq pillugu inatsit imaluunniit Kalaallit Nunaanni meeqqat pillugit inatsit 


imaqanngilaq. Taamaattumik ataatassarsiuussineq pillugu suliaq taamaattut ataatassarsiuussineq 


pillugu suliat allat pillugit malittarisssat tunngavigalugit suliarineqartarlutillu 


aalajangiivigineqartassap-put. Taamaalilluni meeqqanut aappariinnerup avataatigut 


inunngorsimasunut ataataassuseq pillugu aalajangiineq Kalaallit Nunaanni meeqqat pilugit 


inatsimmi § 6 tunngavigalugu pissaaq, tamannalu immikkoortumi 3.1.2.2.-mi allaaserineqarpoq. 


Suliat eqqartuussivikkut suliarineqarnerat malittarisassat qulaani taaneqartut tun-ngavigalugit 


pissaaq. Taamaalilluni suliaq eqqartuussivikkut § 273-imi angerlarsimaf-fittut najugarisaq pillugu 


aalajangersagaq tunngavigalugu toqqarneqartukkut suliassanngortinneqassaaq, 


ataatassarsiuussinermillu suliarinneqqeqqusilluni qinnuti-gisaq eqqartuussivimmut suliami 


kingullertut eqqartuussuteqarsimasumut saqqum-miunneqassaaq, tak. § 278. 


 


Suliaq ataatassarsiuussinermut tunngasoq pisuni ataataasutut oqaatigineqartup toqukkut 


qimagutereersimaffigisaani kimut sammitillugu suliassanngortinneqassaner-soq tamatuma 


kingornatigut qulaajarneqassaaq. Oqaatineqassaaq siunnersuummi § 4-p manna nassatarigaa, tassalu 


ataataassutsip malittarisassatut siunnersuu-tigineqartut tunngavigalugit aalajangerneqartup 


kingornusassat toqukkut qimatat ataatassarsiuussinermik suliap aallartinneqarnerata nalaani 


inaarlugit suliarineqarsi-masut suliareqqinneqalernissaat tunngavissalersinnaanngikkaa, tak. 


kingusinnerusuk-kut immikkoortoq 3.3.4. 


 


Danmarkimi eqqartuussisarneq pillugu inatsimmi § 456 e, imm. 1, nr. 3-kkut aalaja-


ngersarneqarpoq angutit kingornussassalluunniit toqukkut qimatat eqqartuussiviup inatsimmi 2001-


imeersumi § 17 tunngavigalugu ataatassarsiuussinermi akuliutsitai suliami illua’tungiusutut 


inissisimassasut. Eqqartuussisarneq pillugu inatsimmi § 456 f-ikkut aalajangersarneqarpoq 


ataatassarsiuussineq pillugu suliaq pillugu nalunaarut suliami illua’tungeriinnut tunniunneqassasoq. 


Suliami illua’tungiusoq toqukkut qima-gussimappat nalunaarut kingornussassanut toqukkut 


qimatanut tunniunneqassaaq. § 456 g-mi oqaaseqatigiit aappaasigut aalajangersarneqarpoq 


eqqartuussiviup ataataa-sutut taaneqartumut, taanna toqukkut qimagussimappat, eqqartuussisserisoq 


toq-qassagaa, kingornussassallu toqukkut qimatat sinnerlugit takkuttussamik aggequsiso-


qassanngitsoq. 


 


Danmarkimi eqqartuussisarneq pillugu inatsimmi  § 456 f, imm. 3-mit aamma 456 g-mi 


oqaaseqatigiit pingajuini 1. juli 2002-p tungaanut erseqqissumik takuneqarsin-naavoq 


ataataasorineqartoq toqukkut qimagussimappat suliaq toqukkut qimagussi-masumut 


sammitinneqassasoq,  eqqartuussisullu pisuni taamaattuni eqqartuussissu-serisoq pineqartumut 

toqqassagaa, kingornussassat toqukkut qimatat sinnerlugit eqqartuussivimmut takkuttoqanngippat. 


Aalajangersakkat atuuttut piareersarlugit sulianit (FT 2000-01, Tillæg A, qupp. 90) erserpoq 


oqaasertalersuineq allanngortin-neqaraluartoq aalajangersakkap imarisaata allanngortinneqarnissaa 


siunertarineqan-ngitsoq. 


 


Taamaalilluni Danmarkimi eqqartuussisarneq pillugu inatsimmi §§-it 456 e aamma 456 g 


tunngavigalugit aaqqissuussineq tassaavoq ataatassarsiuussinermik suliaq angummut toqukkut 


qimagussimasumut tunngasoq pineqartup kingornussassatut toqukkut qimataanut 


sammitinneqassasoq. Kingornussassat toqukkut qimatat suliarineqarnerat inaarlugu 


suliarineqarsimappat suliaq inummut toqqukkut qimagus-simasumut sammitinneqassaaq, taannalu 


eqqartuussissuserisumik toqqaassunneqas-salluni. 


 


Kalaallit Nunaanni eqqartuussisarneq pillugu inatsisip allanngortinneqarnera pillugu inatsit nr. 198, 


16. juni 1962-imeersoq pillugu oqaaseqaatinit (FT 1961-62, Tillæg A, sp. 1641) erserpoq suliat 


ataatassarsiuussinermut tunngasut suliarineqartarnerat pillugu inatsimmi malittarisassat 


ilusilersorneqarneranni Danmarkimi malittarisassat inatsisikkut nr. 201-ikkut, 18. maj 1960-


imeersukkut oqaasertalersorneqarsimasut aallaavigineqarsimasut, aalajangersakkalli sapinngisaamik 


naatsunik erseqqissunillu oqaasertalersorneqarnissaat anguniarneqarsimasoq. 


 


Kalaallit Nunaanni eqqartuussisarneq pillugu inatsit massakkut atuuttoq pillugu oqaaseqaatinit (FT 


2007-08, Tillæg A, sp. 164) erserpoq Kalaallit Nunaanni eq-qartuussisarneq pillugu 


siusinnerusumik inatsimmi ataatassarsiussinermik suliat pillu-git aalajangersakkat inatsimmi 


massakkut atuuttumi annertunerusumik allanngute-qartinnagit ingerlateqqinneqarsimasut, 


taamaattorli oqaatsit allannguallatsinneqartar-simasut. Aalajangersagaq siusinnerusukkut § 7 


kapitali 4-miittoq, immikkortoq C Kalaallit Nunaanni eqqartuussisarneq pillugu inatsimmi 


massakkut atuuttumi § 275-ikkut ingerlateqqinneqarsimasoq pillugu oqaaseqaatini 


oqaatigineqarpoq aalajanger-sakkap taassuma Danmarkimi eqqartuussisarneq pillugu inatsimmi (FT 


1961-62, Tillæg A, sp. 1643) taamani atuttumi § 456 g ilaatigut assigigaa. 


 


Ataatassarsiuussineq angummut toqukkut qimagussimasumut sammititaasoq, ma-tumani 


pineqartumit kingornussassat toqukkut qimatat inaarlugit suliarineqarsimasut ilanngullugit 


eqqarsaatigalugit, pillugu Kalaallit Nunaanni inatsiseqartitsinikkut inissisi-manerup Danmarkimi 


inatsiseqartitsinikkut inissisimaneq assigigaa tamanna tun-ngavigalugu ilimagineqartariaqarpoq, 


taamaalillunilu suliaq angutip kingornussassatut qimataanut sammitillugu 


suliassanngortinneqassalluni. Kingornussassat toqukkut qimatat suliarineqarnerat inaarlugu 


suliarineqarsimappat suliaq toqukkut qimaguttu-mut sammitillugu suliassanngortinneqassaaq, 


eqqartuussivikkullu ingerlatsinermi tas-sunga fuldmægtigi toqqarneqassalluni. 


 


Ataataassarsiuussinerit pillugit sulianik suliarinnittarneq pillugu malittarisassat qulaani taaneqartut 


suliani taamaattuni atorneqassapput, suliat ataasiakkaat immikkut ittuussusiannut naleqqussarlugit. 

Suliaq inummut inatsisilerinikkulluunniit immikkoor-tumut sammitillugu 


suliassanngortinneqanngippat assersuutigalugu suliami unnerluus-summik 


suliarinnittoqassanngitsoq eqqartuussisup isumaliutersuutigisinnaavaa (Ka-laallit Nunaanni 


eqqartuussisarneq pillugu inatsimmi § 275, imm. 1), eqqartuussisullu isumaliutersuutigisariaqarlugu 


inuit inatsisilerinikkulluunniit immikkoortut suliami inatsiseqartitsinikkut soqutigisaqartuusut 


inatsimmi § 192-imi tunngaviit malillugit ilanngunnissaminnut periarfissinneqassanersut. 


Aalajangersakkakkut tassuuna aalaja-ngersarneqarpoq pingajuusutut inissisimasoq suliap qanoq 


inernilerneqarnissaanik inatsiseqartitsinikkut soqutigisaqartuusoq suliami illua’tungiusut arlannut 


tapersersui-sutut ilanngussinnaasoq. Ilannguttoq suliap suliarineqarnerani oqaaseqaateqarnissa-


minut uppernarsaasiinissaminullu qanoq iliorluni periarfissinneqassanersoq eqqartuus-siviup 


aalajangissavaa, eqqartuussisullu tamatuminga qinnuigineqarnermigut suliamut ilannguttoq suliami 


aningaasartuuteqaqqullugu qinnuigisinnaavaa imaluunniit aningaa-sartuuteqaqqullugu 


peqqusinnaallugu. 


 


Ataatassarsiuussineq pillugu sulianut, suliami illua’tungiusut arlaat toqukkut qimagus-simaneranut 


atatillugu Københavns Universitetip (Retsgenetisk Afdelingip) oqaatigaa suliani 


ataatassarsiuussinermut tunngasuni timip sananeqaataanik misissuinermi misi-ssugassatut 


kaammattuutigineqartut tassaasut inuup suli uumasup aava qarnga-niilluunniit kiliortuinikkut 


misissugassatut tigusat. Taamaattorli inuup suli uumasup timaata ilaaneersut aamma 


atorneqarsinnaapput. Inuit toqukkut qimagussimasut timip sananeqataanik misissuinermi 


ilanngunneqarpata kaammattuutigineqarpoq timip sananeqaatai toqukkut qimaguttup pigissaniittut 


(kigutinut saligutiniittut, un-ngiaataaniittut il.il.) imaluunniit pigisaani allaniittut toqukkut 


qimaguttup timaata sananeqataanik imaqarsinnaasuniittut, soorlu allakkap puussaaniittut 


napparsimma-vimmiittulluunniit atorneqartassasut, imaluunniit timip sananeqaatai toqukkut qima-


guttup qanimut ilaqutaaniittut (meeraaniittut, angajoqqaaviniittut il.il.) atorneqartas-sasut. Vestre 


Landsretsip aalajangiinera 3. juli 2000-imeersoq “Ugeskrift for Retsvæsen 2000”-imi quppernermi 


2190-imi aamma “Tidsskrift for Familie- og Arveret 2000”-imi quppernermi 442/1-imi 


issuarneqartoq  aammattaaq innersuussutigine-qarpoq. 


 


Timip sananeqataanik misissuinerit (aassiuineq qanermilluunniit kiliortuineq) pine-qartup 


akuersisinneqarneratigut ingerlanneqarsinnaapput. Pineqartoq misissuinermi peqataanissamut 


pinaappat suliami illua’tungeriit misissorteqqullugit peqquneqar-nissaanut inatsisikkut 


tunngavissaqarpoq – qulaani oqaatigineqartut takukkit. Inuilli allat taamatut misissorteqqullugit 


peqquneqarsinnaanngillat. 


 


Suliani ataatassarsiuussinermut tunngasuni eqqartuussivikkut ingerlatsinermi fuld-mægtigimik 


toqqaasarneq pillugu inatsimmi § 275, imm. 2-mi aalajangersakkap eqqartuussivik meeqqamut 


eqqartuussivikkut ingerlatsinermi fuldmægtigissaanik toq-qaanissaanut periarfissinngilaa, meeraq 


suliamik ataatassarsiuussinermut tunnga-sumik aamma aallartitsisuugaluarpalluunniit. Meeqqap 


tamatumunnga taarsiullugu nammineq aningaasartuutiginagu eqqartuussivikkut 







 32 


suliassanngortitsisoqarnissaa inatsimmi kapitali 21-mi malittarissat tunngavigalugit 


qinnutigisinnaavaa. Inatsimmi § 254-ikkut aalajangersarneqarpoq inuk qinnuteqarnermigut 


nammineq aningaasartuu-tiginagu eqqartuussivikkut suliassanngortitsinissaminut 


pisinnaatitaaffeqartoq, naliliisoqarpat inuk taanna suliassanngortitsinissaminut naammaginartumik 


pissutissa-qartoq, suliaq ingerlanneqassappat inatsisilerinikkut ikiorsiisoqarnissaa pisariaqartoq 


aamma inuup aningaasartuutit inatsisilerinermik ilisimasalimmik eqqartuussivikkut 


ingerlatsisitsinissamut atuummassuteqartunik ikiorneqarnerminut aningaasartuutit 


ajornartorsiuteqarani annertuumillu pissaaleqilerani akilersinnaanngikkai. Kalaallit Nunaanni 


nammineq aningaasartuutiginagu eqqartuussisulersuussisarneq pillugu nalunaarummi nr. 1154-imi, 


5. december 2011-meersumi § 1, imm. 3-kkut aamma 4-kkut aalajangersarneqarpoq pineqartumut 


aningaasartuutaanngitsumik eqqartuussi-vikkoortitsineq § 254 tunngavigalugu 


akuersissutigineqarsinnaasoq qinnuteqartup ukiumoortumik isertitai akileraarusigaanngitsut 


289.000 kr.-iuppata taakkunannga-luunniit ikinneruppata. Qinnuteqartoq inooqateqarpat 


pineqartumut aningaasartuu-taanngitsumik eqqartuussivikkoortitsineq akuersissutigineqarsinnaavoq 


inooqatigiit ukiumoortumik isertitaat 368.000 kr.-iuppata taakkunanngaluunniit ikineruppata. 


Isertitanut killissarititaasut taakku meeqqamut ataatsimut qinnuteqartumi najuga-qartumut 


taassumanngaluunniit annertunerusutigut pilersorneqartumut naatsorsuul-lugu 50.000 kr.-nik 


ilaneqartassapput. § 254 tunngavigalugu pineqartumut ani-ngaasartuutaanngitsumik 


eqqartuussivikkoortitsineq Naalagaaffiup Kalaallit Nunaanni Sinniisuanit aallaavittut 


nalunaarutigineqartarpoq. 


 


Inatsimmi § 255-ikkut aalajangersarneqarpoq pineqartumut aningaasartuutaanngit-sumik 


eqqartuussuvikkoortitsineq Justitsministerip, qinnuteqartoqarneratigut tamatu-munngalu pissutissat 


immikkut ittut tamanna ajornartinngippassuk, akuersissu-tigisinnaavaa, naak § 254, imm. 1-imi 


piumasaqaatit eqqortinneqarsimanngikka-luartut. Tamanna pingaartumik suliani pingaarutilittut 


tunngaviusuni imaluunniit innuttaasunut soqutiginnaateqartuni imaluunniit qinnuteqartup 


inooqataanikkut inuus-sutissarsiornikkulluunniit atugaanut annertuumik pingaaruteqartuni 


atuuppoq. 


 


3.2.2. (Danmarkimi) Naalakkersuisut isumaliutersuutaat 


 


Suliat ataatassarsiuussinermut tunngasut inatsisissatut siunnersuummi matumani pineqartunut 


ilaatinneqartut pilertornerpaamik eqaannerpaamillu suliarineqartarnis-saat (Danmarkimi) 


Naalakkersuisut kissaatigaat. Suliat Kalaallit Nunaanni eqqar-tuussisaarneq pillugu inatsimmi 


aamma Kalaallit Nunaanni meeqqat pillugit inatsimmi malittarisssat tunngavigalugit aallaavittut 


suliarineqartassapput. Taamaattorli ma-littarisassat taakku immikkoortutigut ataasiakkaatigut 


taperneqartarnissaat pisaria-qarpoq. Makku pineqarput: 


 


Suliat ataatassarsiuussinermut tunngasut anaanaasup angerlarsimaffittut najugar-figisaani 


eqqartuussivimmi aallaavittut suliarineqartassapput. Ilimagineqartariaqarporli meeraq aallaavittut 

tassaassasoq ataatassarsiuussinermik taaneqartumik suliassan-ngortitsisoq, taamaattumillu 


pissusissamisoorpoq meeqqat angerlarsimaffittut najuga-qarfigisaani eqartuussiviup suliaq 


eqqartuussivimmi sorlermi suliarineqassasoq aala-jangerpagu. Tamatumunnga peqatigitillugu 


siunnersuutigineqarpoq meeqqap suliaq Kalaallit Nunaanni suliaritissinnaassagaa, meeqqap 


Kalaallit Nunaanni najugaqar-figisaa eqqartuussiveqanngikkaluarpalluunniit. 


 


Ataatassarsiuussineq pillugu sulianik suliarinnileqqittarneq pillugu malittarisassat 


allanngortinneqarnissaat pisariaqartinneqanngitsoq takuneqarsinnaavoq. Taamaalilluni 


ataatassarsiuussineq pillugu suliap suliarileqqinneqarnissaanik qinnutigisaq eqqartuus-sivimmut 


suliami kingullertut eqqartuussuteqarsimasumut suli saqqummiunneqartas-saaq, tak. Kalaallit 


Nunaanni eqqartuussisarneq pillugu inatsimmi § 278. 


 


Inatsimmi § 275, imm. 2-kkut aalajangersarneqarpoq, qulaani oqaatigineqartutut, eqqartuussiviup 


eqqartuussivikkut ingerlatsinermi fuldmægtigi anaanaasumut sulias-sanngortinneqartumulluunniit 


toqqarsinnaagaa, taamaaliornissamut immikkut pissu-tissaqarpat. Eqqartuussiviulli 


eqqartuussivikkut ingerlatsinermi meeqqamut fuldmæg-tigi aalajangersagaq taanna malillugu 


toqqarsinnaanngilaa. Ilimagisariaqarmat meeraq aallaavittut tassaassoq ataatassarsiuussineq pillugu 


suliamik pineqartumik suliassan-ngortitsisoq, eqqartuussivik eqqartuussivikkut ingerlatsinermi 


meeqqamut fuldmæg-tigimik toqqaanissaminut aamma periarfissaqartariaqarpoq. Taamaanngippat 


meeraq eqqartuussisarneq pillugu inatsimmi §§-it 254 aamma 255 tunngavigalugit nammineq 


aningaasartuutiginagu eqqartuussuvikkoortitsinissaminik qinnuteqarta-riaqassaaq – taamaattorli 


qinnuteqaat taamaattoq pisuni amerlasoorpassuarni akuerineqartartus-saagunarpoq. 


 


Angutit pineqartut ilarpassui toqukkut qimagutereersimassagunarput. Pisoq taa-maattoq suliami 


ataatassarsiuussinermut tunngasumi aamma pisinnaavoq, immik-koortumilu 3.2.1.-imi 


oqaatigineqartutut malittarisassat atuuttut ataataassuseq pillugu aalajangiinissamut periarfissiipput, 


naak angut pineqartoq toqukkut qimagutereersi-magaluartoq. Taamaattumik suliat taamaattut 


suliarineqartarnerat aalajangiivigine-qartarnerallu pillugit malittarisassanik immikkut ittunik 


aalajangersaanissaq pisaria-qartinneqanngitsoq takuneqarsinnaavoq. 


 


3.2.3. Aaqqiissutissatut siunnersuutigineqartoq 


 


(Danmarkimi) Naalakkersuisut siunnersuutigaat suliat ataatassarsiuussinernut tun-ngasut pineqartut 


Kalaallit Nunaanni eqqartuussisarneq pillugu inatsimmi aamma Ka-laallit Nunaanni meeqqat 


pillugit inatsimmi malittarisassat tunngavigalugit suliari-neqartassasut. Tamanna meeqqat pillugit 


inatsisikkut erseqqissarneqassasoq siun-nersuutigineqarpoq. Tamatumunnga peqatigitillugu 


siunnersuutigineqarpoq malit-tarisassat taakku aalajangersakkanik ataasiakkaanik suliat pissutsit 


immikkut ittut atuuffigisatik aallaavigalugit pilertortumik eqaatsumillu suliarineqartarnissaannik 


qulakkeerisunik tapertalerneqassasut. Malittarisssat taakku Kalaallit Nunaanni eqqar-tuussisarneq 


pillugu inatsimmi ilanngunneqaratik Kalaallit Nunaanni meeqqat pillugit inatsimmi 

ilanngunneqassapput, tassami malittarisassat taakku taamaallaat “meeq-qanut inatsisitigut 


ataataqanngitsunut” ataatassarsiuussinerit pillugit sulianut tunngasuummata. 


 


Siullertut siunnersuutigineqarpoq suliat ataatassarsiuussinermut tunngasut pineqartut sumiiffimmi 


meeqqap angerlarsimaffittut najugarisaani eqqartuussivikkut suliassan-ngortinneqartassasut. 


Tamatumunnga pissutaavoq matuma ilimagisariarnera, tassalu meeraq aallaavittut tassaassasoq 


suliamik ataatassarsiuussinermut tunngasumik pine-qartumik suliassanngortitsisoq. Meeqqap 


angerlarsimaffimmisut najugaqarfigisaani Kalaallit Nunaanni eqqartuussiveqanngippat suliap 


eqqartuussivikkut angutip meeq-qamit ataatamisut taaneqartup angerlarsimafittut 


najugarisaaniittukkut aallartinne-qassaaq, imaluunniit angut pineqartoq toqukkut qimagussimappat 


eqqartuussivikkut angutip kingornussassatut qimataanik suliarinnittukkut. Pisuni allani suliaq Nuup 


Eqqartuussiviatigut suliassanngortinneqartassaaq, assersuutigalugu angut pineqartoq toqukkut 


qimagussimappat, angutip kingornussassatut qimataasa suliarineqarnerat inaarlugu 


suliarineqarsimappat, meerarlu Kalaallit Nunaanni najugaqanngippat. 


 


Aappaattut siunnersuutigineqarpoq eqqartuussiviup eqqartuussivikkut ingerlatsinermi meeeqqamut 


fuldmægtigi tamanna pisariaqarpat toqqarsinnaassagaa. Taamaalilluni meeqqap eqqartuussisarneq 


pillugu inatsimmi §§-it 254 aamma 255 tunngavigalugit nammineq aningaasartuutiginagu 


eqqartuussivikkoortitsinissamik immikkut qinnu-teqarnissaa pisariaarutsillugu. 


 


3.3. Kingornussisarneq pillugu inatsit 


3.3.1. Kalaallit Nunaanni kingornussisarneq pillugu inatsimmi aamma suliarinneqqi-lertarneq 


pillugu malittarisssat (Inatsit atuuttoq) 


3.3.1.1. Kingornussisarneq pillugu inatsimmi malittarisassat 


 


Oqaluttuarisaanikkut qulaajaanermit erserpoq 1953-ip kingornatigut Danmarkimi inatsisit nutaat 


tamarmik Kalaallit Nunaannut atuuttuusut, inatsisini ataasiakkaani allatut 


aalajangersaasoqarsimanngippat, Danmarkimili inatsisit pioreersut Kalaallit Nunaannut 


atuuttuunngitsut. 


 


Suliassaqarfinni ulluinnarni inuunermi innuttaasut inuunerannut pingaaruteqarner-paasuni, 


matumani ilaatigut kingornussisarneq pillugu inatsiseqartitsineq ilanngullugu eqqarsaatigalugu, 


Kalaallit Nunaanni inatsiseqartitsinerup nutaamik aaqqissuunne-qarnissaa Danmarkip Kalaallillu 


Nunaata isumaqatigiissutigaat. 


 


Kingornuussisarneq pillugu inatsit 1958-imeersoq sioqqullugu isumaqatigiinniarnerit 


oqaluttuarisaanikkut qulaajaanermi imatut allaaserineqarput: 


 


“Meeqqat aappariinnerup avataatigut inunngorsimasut eqqarsaatigalugit (...) 


kingornussisinnaatitaanermik apeqqut ukiuni qulikkaani qaangiuttuni Kalaallit Nunaata tungaanit 

eqqumaffiginiarneqarsimanngilluinnarpoq, naak Danmarkimi meeqqat aappariinnerup 


avataatigut inunngortut inatsisitigut ataataminnit kingor-nussisinnaatitaaneq 1937-mi 


angusimagaluaraat. Danmarkimili oqartussaasunit ilimasaarutigineqartutut kingornussisarneq 


pillugu inatsit tassaavoq suliassaqarfiit siullitillugit suliarineqartut ilaat, meeqqanullu 


aappariinnerup avataatigut inun-ngortunut kingornussisarneq pillugu inatsiseqartitsineq pillugu 


oqallinnerit 1953-54-imiit ingerlalersimallutik. 


 


Landsrådip Ataataassuseq pillugu Ataatsimiititaliaa ilaatigut meeqqat inatsiseqarti-taanerannik 


Kalaallit Nunaanni inatsimmik oqaasertalersuisussaq taamatut kingor-nussisinnaatitaanermut 


qularpaluttumik inissisimasimavoq. Illua’tungaani erseq-qissaarneqarpoq “pisuni taamaattuni 


kingornussisinnaatitaaneq kalaallinut pissusis-samisuunngilluinnassasoq, tassami taakkunani 


kingornussisinnaatitaaneq Danmar-kimit annertunerusumik tassaatinneqarmat 


“inooqatigiinnermik” tunngaveqartoq, ilaqutariissutsimik tunngaveqarnerunani”. Illua’tungaani 


takuneqarsinnaavoq ki-ngornussisinnaatitaaneq tassaasoq inatsiseqartitsinikkut 


naligiissitaanissamik kis-saatigisap ilagisaa. Ataatsimiititaliaq isumaqarpoq 


kingornussisisinnaatitaasinnaa-nermik apeqqut kingornussisarneq pillugu inatsisaalerumaartumi 


ilanngunneqas-sasoq, kalaallillu tungaanit naammassiniarumaneqarnavianngitsoq. Ataataassuseq 


pillugu Ataatsimiititaliap siunnersuutaa Statsministereqarfimmut – eqqornerusumik oqaatigalugu 


Kalaalit Nunaanni Inatsisit pillugit Ataatsimiititaliamut – oqaluu-serisassanngorlugu 1954-imi 


januarip naanerani nassiunneqarpoq. Landshøvdingi oqarpoq pilertortumik suliarineqarnissaa 


kissaatigineqartoq, taamaalilluni siun-nersuut Landsrådimut pilertornerpaamik 


saqqummiunneqarsinnaaqqullugu. 


 


Kalaallit Nunaanni kingornussisarneq pillugu inatsisissamut missingiut Grønlands-departementip 


ataaani Kalaallit Nunaanni Inatsisit pillugit Ataatsimiititaliamit allanneqarsimasoq Landsrådimut 


ukiakkut nassiunneqarpoq. Siunnersuut taanna meeqqat aappariinnerup avataatigut 


inunngorsimasut kingornussisinnaatitaanerat pillugu malittarisassanik aamma 


malitseqartinneqanngilaq, tassami kingornussisin-naatitaaneq pillugu malittarisassat taamaattut 


Kalaallit Nunaanni meqqat pillugit inatsissamut taamani ilanngukumaneqarnerusimammata.  


Siunnersuut Landsrådi-mit nutserneqarnissaminut 1954-imilu aalajangersimasumik 


suliarineqarnissaminut kingusinaarluni takkuppoq, suliarineqarnissaalu ukiumut tullermut 


kinguartinneqar-luni. 1955-imili kingornussisarneq pillugu inatsisip allannguutissaatut 


siunnersuut Københavnimit takkuppoq, tassalu § 2, tassuunalu aalajangersarneqarluni meeqqat 


aappariinnerup avataatigut inunngorsimasut ataataminnit taassumalu ilaqutaanit 


kingornussisinnaatitaalersut. Grønlandsdepartementimit nassuiaatitut oqaatigine-qarpoq taanna 


Danmarkimi inatsisip assigigaa, meeqqallu pillugit inatsissatut siunnersuummut tamatumunnga 


peqatigitillugu nassiunneqarsimasumut naaper-tuuttoq. Landsrådi isumaqarpoq taama 


annertutigusumik allannguuteqartitsiso-qassappat tamatuma qinersisartunut 


oqaloqatiginnissutigineqarnissaa pisariaqartoq – suliarineqarnissaalu kinguarteqqinneqarluni. 


Landsrådimi ilaasortat nuimasut ilaanniugunartoq sakkortuumik oqaaseqaammi Inatsisit pillugit 

Ataatsimiititaliap Københavnimiittup Ataataassuseq pilugu Ataatsimiititaliap, landshøvdingip 


eqqar-tuussisuunerullu meeqqat aappariinnerup avataatigut inunngortut kingornussisin-


naatitaannginnissaannik siunnersuutaannut assortuulluinnartumik allanngutieqartit-sinissamut 


taamatut siunnersuuteqarnermut tunngavilersuut ujartorneqarpoq. Tamatuma Danmarkimi 


inatsiseqartitsinermut naapertuuttuunera tunngavilersuu-titut amigarluinnartutut isigineqarpoq. 


Kingornussisarneq pillugu inatsit Landsrådimi 1956-imi 1957-imilu oqaluuserine-qarpoq. 


Isumaqataasut tunngavilersuutitut oqaatigaat aappariinnikkut nanertuu-taasoq taanna meeqqap 


pisuussutiginngikkaa, meerarlu meeqqanit aappariinnerup iluani inunngortunit ajornerusumik 


inissisimatinneqasanngitsoq. Aammattaaq angu-tit amerlavallat akisussaaffimminnik 


qimarratiginnittarput, kingornussisinnaatitaa-nerlu pillugu malittarisassat immaqa 


pinaveersaartitsissutaasutut sunniuteqarsin-naallutik. Kiisalu taanna aatsaat atuutilissaaq meeqqat 


pillugit inatsisissaq tun-ngavigalugu ataataassuseq inaarutaasumik aalajangerneqarsinnaalerpat, 


imaan-ngitsoq akilersuisussaatitaasut eqqarsaatigalugit. 


 


Akerliunerli sakkortuvoq: Taamatut kingornussisinnaatitaalerneq appariinnermut meeqqanullu 


aappariinnerup iluani inunngortunut ilungersunartunik ajornartorsiu-tissaqalersitsisussaavoq. 


Nuliaasoq meeqqallu aappariinnerup iluani inunngortut “inuussutissarsiummut” ikiuunnertik 


aqqutigalugu nalilinnik kingornussassani pilersitseqataasimagaluartut tamanna meeqqanut 


aappariinnerup avataatigut inunngortunut atuutinngilaq. Meeqqat aappariinnerup iluani 


inunngortut kissaatigi-saagaluartut allat “piaarinnaatsoornikkut naartuulersimapput”. Meeqqat 


taakku kingusinnerusukkut kingornussassanik Kalaallit Nunaanni annikitsuinnaagajuttunik 


pissarseqataassappata tamanna ilaqutariinnerup ingerlalluarneranut kalaallillu eq-


qarsartaasiannut assortuuttuussaaq. Qinersisiminnik apersuisimasut siunnersuum-mik 


ilalersuisunik naapitaqarsimanngilluinnarput. Landsrådip 1956-imi oqallinnerup kingornatigut 


ataatsimiititaliaq inatsimmik misissueqqissaartussaq pilersippaa. Ukiup tulliani pingasut 


siunnersuummut saqqummiunneqarnermisut iluseqartumut isumaqataallutik taasipput, 


qulingiluallu akerliullutik taasillutik – Landsrådilu ataat-simiititaliamik meeqqat aappariinnerup 


avataatigut inunngortut kingornussisinnaa-titaanerat pillugu § 2-mi oqaasertaliunneqartussatut 


siunnersuutigineqartunut taarsiussassanik suliaqartussamik suli ataasiarluni pilersitseqqippoq. 


 


Ataatsimiititaliaq taanna isumaliutersuummik siunnersuummullu taartitut siunner-suummik 


saqqummiussinissaminut 1957-imi augustimi piareerpoq. Aallaaviusoq tassaavoq pinngitsoorani 


kingornussisinnaatitaalernermut akerliuneq annertooq tu-saatissatut tiguneqartoq; tamatuma 


paarlattuanik tamanna ima paasineqarpoq Landsrådip kingornussisinnaatitaaneq 


itigartilluinnanngikkaa, angut aappaqarsi-mappat aappariinnerullu iluani meeraqarsimappat 


tamanna takkununnga kusa-naatsumik nanertuutaalinngippat. Taamaattumik siunnersuutikkut 


aalajangersarne-qarpoq: 


 


“Meeraq aappariinnerup avataatigut inunngortoq ataataminit taassumalu ilaqutaanit meeqqatut 


aappariinnerup iluani inunngortutut kingornussissaaq.” 

Aammali: 


 


“Taamaattorli eqqartuussiviup kingornussassanik suliarinnittup aalajangersinnaas-savaa 


meeqqap kingornussisinnaatitaanera atorunnaassasoq, meeqqap pigisat qimatat ilaannik pinera 


aappaasup qimataasup kingornussisussallu allat atugarissaanerannut ingassaattumik 


ajoqutaassasoq naliliisoqarpat.” 


 


Oqaasertaliineq nutaaq taanna Landsrådimit tamarmiusumit isumaqatigiinnikkut 1957-imi 


akuerineqarpoq, suliarlu taamaalilluni aaqqinneqarsorinarluni. 


 


Taamaanngilarli. Kingornussisarnermik Kalaallit Nunaanni inatsisissatut siunnersuut ukioq 


taanna novemberimi Folketingimut saqqummiunneqarmat meeqqat aappa-riinnerup avataatigut 


inunngorsimasut kingornussisinnaatitaanerat inatsisip oqaa-sertaanit peerneqaqqissimavoq. 


Tamanna oqaaseqaatini nassuiarlugu ilaatigut oqaatigineqarpoq Kalaallit Nunaanni 


sakkortuumik akerliuneq aamma maan-ngaannit taarsiussassatut siunnersuut tamatumunnga 


pissutaasut, ilaatigullu oqaatigineqarluni, soorlu ukiut pingasut tamanna sioqqullugu aamma 


oqaatigi-neqartoq, kingornussisinnaatitaanermik apeqqut taanna meeqqat pillugit inatsim-mut 


massakkut suliarineqartumut ataneqartillugu qulaajaavigineqatariaqartoq. 


 


Folketingimi paasinninnerup pissuseqataanik Landsrådimi paasinninneq pingaarneq tassaavoq 


Danmarkimi Kalaallillu Nunaanni inatsiseqartitsinermi malittarisassat assigiinngissutaat 


nungusarniarneqassasoq, kiisalu meeqqat aappariinnerup avataatigut inunngortut 


assigiinngisitsivigineqarunnaartariaqartut. Aammali Kalaallit Nunaanni pissutsit kissaatigisallu 


pisariaqarneratut annertutigisumik isiginiarneqar-tariaqartut. Kalaallit Nunaata Folketingimut 


ilaasortaatitaa aappaata Elias Laufip tunngavilersuut eqikkarpaa: Assigiinngisitsineq 


qimanneqartariaqarpoq – tamatu-munngali peqatigitillugu puigorneqartariaqarani “pissutsit 


taamalu aamma innut-taasut eqqarsartaasiat Danmarkimi pissutsinit eqqarsartaasimillu 


allaanerujus-suunerat. Danmarkimi malittarisassat aalajangersimasut allannguuteqartinnagit 


Kalaallit Nunaannut atulersinneqarsinnaanngillat.” Kalaallit Nunaannut ministeri eqqikkaalluni 


oqarpoq kingornussisarnermik Kalaallit Nunaanni inatsisissatut siunnersuut pillugu 


assortuussuterpiaq tassaasorinartoq meeqqat aappariinerup avataatigut inunngorsimasut 


kingornussisinnaatitaalernissaat. Siunnersuullu taa-maalilluni ataatsimiititaliamut 


oqaluuserisassanngortillugu nassiunneqarpoq. 


 


Kingornussisinnaatitaaneq assortuussutigineqartoq pillugu kalaallit eqqarsarnar-toqartitaat 


ataatsimiititaliami paasineqarput – illua’tungaanili kingornussisussaa-titaaneq 


pingaartittorujussuullugu. Taamaattumik ataatsimiititaliap kaammattutigaa meeqqat 


aappariinnerup avataatigut inunngortut kingornussisinnaatitalissasut, 


kingornussisinnaatitaanerullli pisuni aalajangersimasuni killersorneqarnissaanik Landsrådip 


siunnersuutaa malinneqassasoq. Taamaalivorluni – kiisami. Inatsisis-satut siunnersuut 29. maj 

1958-imi isumaqatigiissutaasumik akuersissutigineqar-poq. Eqqartuussiviup kingornussassanik 


suliarinnittup kingornussisinnaatitaanermi killiliisinnaaneranik kissaatigisaq inatsimmi § 36-kkut 


periarfissinneqarpoq, taa-maattorli taamaaliortoqartassanini ataataasup meeraq testamentikkut 


qulakkee-russimappagu, imaluunniit meeraq ataatamini taassumalu ilaqutaani naju-garsimappat. 


§ 5-imi kingornussisussaatitaanermi piumasaqaataasut imatut aa-lajangersarneqarput: 


“Ataataasup meeqqallu appariinnerup avataatigut inunngortup ilaqutariissusiata 


kingornussisinnaatitaaneq taamaallaat tunngavissalissavaa ataa-taassuseq meeqqat 


aappariinnerup avataatigut inunngortut pillugit inatsimmi periaasereqquneqartoq malillugu 


aalajangerneqarsimappat.” 


 


Tassa kingornussisinnaatitaaneq aatsaat atorneqarsinnaavoq Kalaallit Nunaanni meeqqat pillugit 


inatsisip inatsiseqartitsinikkut ataataassuseq Kalaallit Nunaanni suli atorneqanngitsoq 


atulersippagu.” 


 


Meeqqat pillugit inatsit Kitaanut 1. juni 1963-imi atuutilersinneqarmat kingornus-sisarnermik 


Kalaallit Nunaanni inatsit 1958-imeersoq Kalaallit Nunaannut atuuppoq. Inatsimmi § 1, imm. 1-


ikkut aalajangersarneqarpoq kingornussassiisup qaniginer-paasatut ilaqutai tassaasut kinguaavi 


(inuunermini kingornussisussai). § 5-ikkut aalajangersarneqarpoq ataataasup meeqqallu 


aappariinerup avataatigut inunngorsi-masup ilaqutariissusiat aatsaat kingornussisinnaatitaanermut 


tunngavilersuutaasin-naasoq ataataassuseq meeqqat aappariinnerup avataatigut inunngorsimasut 


pillugit inatsimmi periaasereqquneqartoq tunngavigalugu aalajangerneqarsimappat. Taamaa-lilluni 


ataataassutsimik aalajangiisarneq pillugu Kalaallit Nunaanni malittarisassanik 


atulersitsisoqarsimanngikkallartillugu kingornussisinnaatitaaneq atuutissanngilaq. 


 


Kalaallit Nunaanni meeqqat pillugit inatsimmi (FT 1961-62, Tillæg A, sp. 1656) § 6 pillugu 


oqaaseqaatinit erserpoq kingornussisarneq pillugu inatsimmi § 5 ikkunne-qartoq, Kalaallit 


Nunaanni inatsisissatut siunnersuutip kingornussisarneq pillugu inatsisip akuerineqarnerata 


kinguninnguatigut saqqummiunneqarnissaata naatsorsuu-tigineqarnera pissutigalugu. Danmarkimili 


meeqqat pillugit inatsisissap, tassa inatsisip 1960-imeersup, akuerineqarnissaata 


utaqqimaarneqarnissaa eqqornerpaasutut isigi-neqarsimavoq. 


 


Immikkortumi 3.1.2.2.-mi oqaatigineqartutut Kalaallit Nunaanni meeqqat pillugit inatsimmi kapitali 


1-mi (ataataassuseq) aamma kapitali 2-mi (meeqqap pilersor-neqarnera) aalajangersakkat § 5 


eqqaassanngikkaanni taamaallaat atorneqassapput meeraq inatsisip atuutilersinneqarnerata 


kingornatigut inunngorsimappat, tak. inatsimmi § 26, imm. 2-mi oqaaseqatigiit siulliit. 


 


§ 26-mi ikaarsaariarneq pillugu aalajangersakkamit (FT 1961-62, Tillæg A, sp. 1671-1672) 


erserpoq aalajangersakkap taassuma Danmarkimi meeqqat pillugit inatsimmi § 22, imm. 2-4 


assigigaa, taakkunuunami aalajangersarneqarmat meeqqap inatsise-qartitsinikkut inissisimanera 


pillugu malittarisassat atorneqarnissaanni piffissaq inun-ngorfik aalajangiisuusoq, 

aalajangersakkalli inatsit atortuulersinneqarniariartoq inat-siseqartitsinermut tunngasunut tamanut 


allatigut atorneqassallutik. Kalaallit Nunaanni meeqqat pillugit inatsit tunngavigalugit  


ataataassusermik aalajangiini-ssamut periarfissaq inatsisip atortuulernerata kingornatigut 


inunngortunut taamaallaat atuummat meeqqat aappariinnerup avataatigut inunngortut 


kingornussisinnaatitaaneq pillugu inatsimmi 1958-imeersumi § 5-imi malittarisassaq taamaallaat 


meeqqanut inatsip atuutilersinneqarnerata kingornatigut inunngortunut atorneqarsinnaavoq, tassami 


ataataassutsip aalajangerneqarneranut ataneqartinneqarami. 


 


Oqaasseqaatinit aammattaaq erserpoq Landsrådip meeqqat pillugit inatsiseqartit-sinermut 


tunngasuni Danmarkip sinnerani inatsiseqartitsinerup assigiissunngortinne-qarnissaata 


kissaatiginartuunera isiginiarlugu inassuteqaatigisimagaa Kalaallit Nu-naanni meeqqat pillugit 


inatsit piffissaliussap erseqqinnerusumik taaneqartup, soorlu ukiut tallimat, iluani 


misissorneqassasoq. Isumatigiissutigineqarporli anguniagaq tassaasariaqartoq meeqqat inatsisitigut 


inissisimanerat pillugu malittarisassat assigiit naalagaaffimmi atuutilernissaat. Tamanna ima 


pissusissamisoortigisutut isigineqarpoq siunnersuutigineqartutut misissuinissaq pillugu 


aalajangersakkap ilanngunneqarnissaa pisariaqarsorineqarani. 


 


Kingornussisarneq pilugu inatsisip inatsisikkut nr. 154-ikkut, 27. maj 1964-imeer-sukkut (matuma 


kingornatigut inatsisitut 1964-imeersutut taaneqartartussakkut)  allanngortinneqarneratigut 


kingornussisarneq pillugu inatsit 1958-imeersoq allan-ngortinneqarpoq, taamaalillutik 


inatsiseqartitsinermi atuuttumi allannguutit naala-gaaffiup sinnerani kingornussisarneq pillugu 


inatsisikkut 31. maj 1963-imeersukkut allannguutigitinneqartut Kalaallit Nunaanni inatsimmi 


ilanngunneqarlutik, inatsiseqar-titsivimmi tassani Danmarkimi Kalaallillu Nunaanni assigiimmik 


inatsiseqartitsinerup suli atatinneqarnissaa siunertaralugu. 


 


Kingornussisarneq pillugu 1964-imeersumi ilaatigut ilaqutaasut kingornussisin-naatitaanerat pillugu 


malittarisassat Danmarkimi kingornussisarneq pillugu inatsimmi aalajangersakkat naapertorlugit 


ilusilersorneqarput, taamaattorli pisariillisaaneq ki-ngornussisarneq pillugu inatsisikkut 1958-


imeersukkut anguneqartoq attanniarne-qarsimalluni. 


 


Kingornussisarneq pillugu inatsimmi 1958-imeersumi § 5 kingornussisarneq pillugu inatsimmi 


1964-imeersumi § 4, imm. 2-kkut ingerlateqqinneqarpoq, annikinnerusu-tigut allannguuteqartillugu. 


Taamaalilluni § 4, imm. 2-kkut aalajangersarneqarpoq ataataasup meeqqallu aappariinnerup 


avataatigut inunngortup ilaqutariissusiata ki-ngornussisinnaatitaaneq aatsaat tunngavissalissagaa 


ataataassuseq meeqqat inatsise-qartitaanerannik Kalaallit Nunaanni inatsit nr. 197, 16. juni 1962-


imeersoq imaluunniit Kalaallit Nunaata avataani inatsit taassuma pissuseqataa tunngavigalugu 


aalajanger-neqarsimappat. § 4 (FT 1963-64, Tillæg A, sp. 1286-1287) pillugu oqaaseqaatinit 


ilaatigut erserpoq aalajangersagaq Kalaallit Nunaanni inatsisimmi § 4-p assinga Danmarkimi 


kingornussisarneq pillugu inatsimmit peerneqarsimasoq, taamaalilluni meeqqat aappariinnerup 


iluani inunngortut aamma meeqqat aappariinnerup avataa-tigut inunngortut taakkualu ilaqutaasa 

kingornussisinnaatitaanikkut inissisimaneranni siunissami assigiinngissutaaruttussalluni. Tamannali 


Danmarkimi inatsisini atuuttuni toqqaannartumik oqaatigineqarsimanngilaq. 


Inatsisikkut 1960-imeersukkut angutip akilersuisussaatitaasunngorlugu eqqartuunne-qarnissaanut 


periarfissaarutissaaq, taamaallaalli meeqqamut aappariinnerup avataa-tigut inunngortumut 


ataataassusermik aalajangiinissamut periarfissalerluni. Inatsit taanna tamatuma 


kingornussisinnaatitaanikkut sunniutai pillugit malittarisassanik imaqanngilaq. Danmarkimi 


kingornussisarneq pillugu inatsit malittarisassamik taa-maattumik aamma imaqanngilaq, meeqqalli 


1. januar 1938 sioqqullugu inunngortut eqqarsaatigalugit inatsiseqartitsinikkut inissisimaneq pillugu 


ikaarsaariarnermi aala-jangersagaq (§ 74) erseqqissaannarlugu. Meeqqat piffissap taassuma 


kingornatigut inunngortut eqqarsaatigalugit kingornussisinnaatitaanikkut inissisimaneq meeqqat 


aappariinnerup iluani inissisimanerup assigaa, tak. inatsimmi § 80, taassumalu kingornussisarneq 


pillugu peqqussut 21. maj 1845-meersoq kingusinnerusukkut allannguuteqartinneqarsimasoq 


ilaannakortumik atorunnaarsippaa, matumani inatsit nr. 134, 7. maj 1937-meersoq ilanngullugu 


eqqarsatigalugu. 


 


Oqaaseqaatinit aammattaaq erserpoq kingornussisarneq pillugu inatsimmi 1964-imeersumi § 4, 


imm. 2-p oqaasertalersorneqarnerani eqqartuussiviit ataataasup meeqqallu aappariinnerup 


avataatigut inunngortup ilaqutariissusiannik Kalaallit Nunaanni meeqqat pillugit inatsimmi 


malittarissat saniatigut malittarisassat allat tunngavigalugit akuersissutiginninnissaminnut 


mattunneqartariaqannginnerat ilan-ngullugu isiginiarneqarsimasoq. 


 


Ataataasumut ataataasullu ilaqutaanut kingornussisinnaatitaanermi killilersuineq manna tikillugu 


atuuttoq kingornussisarneq Kalaallit Nunaanni inatsimmi inatsimmi § 4-mi imarineqartoq 


Danmarkimi inatsimmi atorunnaarsinneqarpoq. Taamaattumik siunnersuutigineqarpoq 


atorunnaarsitsineq taanna Kalaallit Nunaat eqarsaatigalugu aamma naammassineqassasoq, 


Kalaallilli Nunaanni pissutsit malittarisassamik immikkut ittumik malittarisassaqarnissaq, tassalu 


meeqqap aappariinerup avataatigut inunngortup kingornussassaasa killilerneqarnissaat pillugu 


malittarisassaqarnissaq, tak. § 36, pisariaqalersimmassuk siunnersuutigineqarpoq aalajangersakkap 


taassuma illua’tungissaatut malittarisassaq meeqqap ataataasumit taassumalu ilaqutaanit 


kingornussisinnaaneranut tunngasoq ilanngunneqassasoq. 


 


Meeqqat meeqqat pillugit inatsisip atuutilersinneqarnera sioqqullugu aappariinnerup avataatigut 


inunngortut eqqarsaatigalugit taakku inatsiseqartitsinikkut inissimanerat inatsisikkut 1964-


imeersukkut allanngortinneqanngilaq. 


Østre Landsretsip tamanna naapertorlugu inatsiseqartitsinermi assortuunneq nunap ilaanut 


tunngasoq eqqartuussummi “Ugeskrift for Retsvæsen 1990”-imi quppernermi 797-imi 


issuarneqartumi isummerfigaa, tassanilu pineqarluni angutip Danmarkimi nu-nassissimasup 


Kalaallit Nunaanni (Kitaani) meeqqamut januar 1963-imi inunngor-simasumut ataataanerminik 


nassuerutiginnissimasup kingornussassatut qimaataasa suliarineqarneranni assortuunneq. Landsreti 


isumaqarpoq meeqqamut aappariinnerup avataatigut 1. juni 1963 sioqqullugu Kalaallit Nunaanni 

inunngorsimasumut ataataanermik nassuerutiginninneq meeqqap Kalaallit Nunaanni 


inatsiseqartitsineq tunngavigalugu ataataminit kingornussisinnaatitaaneranik 


nassataqarsinnaannginnera Kalaallit Nunaanni nassuerutiginninnerup Danmarkimi 


kingornussisarneq pillugu inatsimmi § 1 tunngavigalugu inatsiseqartitsinikkut 


sunniuteqartinneqarsinnaan-ngitsoq. Taamaattumik meeraq ataataminit 


kingornussisinnaatitaanngilaq. 


 


3.3.1.2. Suliarinneqqilertarneq pillugu malittarisassat 


 


Kalallit Nunaanni kingornussisarneq pillugu inatsit kingornussassatut qimatat inaar-lugit 


suliarineqareersimasut suliarileqqinneqartarnerat pillugu malittarisassanik ima-qanngilaq. 


 


Kingornussusisarneq pillugu inatsit 1958-meersoq (FT 1957-58, Tillæg A, sp. 652-653) pillugu 


oqaaseqaatinit ilaatigut erserpoq inatsimmi kapitali 1-imi aamma 2-mi kingornussusisinnaatitaaneq 


pillugu aalajangersakkat oqaasertalersugaanerisa Danmarkimi – kingornussisarneq pillugu 


peqqussutip allannguutaa pillugu inatsit nr. 66-mi, 17. marts 1954-imeersumi (arveklasserne) - 


kiisalu kingornussisarneq pillugu inatsisissamut missingiummi 1941-meersumi kingornussisarneq 


pillugu inatsit pillugu ataatsimiititaliarsuartut 1936-mi pilersinneqartup suliarisimasaani - 


aalajangersakkat annertunerusutigut malikkai. 


 


Taamaattorli kingornussisarneq pillugu inatsisissatut 1958-imeersutut siunnersuummi 


pisariillisaasoqalaarpoq, tassami kingornussisarneq pillugu inatsisissamut missingium-mi 


aalajangersakkat ataasiakkaat ilanngunneqanngimmata, naak taakku Danmarkimi 


inatsiseqartitsinermut naapertuuttuugaluartut, inuiaqatigiinnguani kalaallisut ittuni taakku 


qaqutigorsuaannaq pisariaqartinneqartarnissaannik isuma aallaavigalugu, taakkullu akuersaartumik 


malittarisassaliortoqanngikkaluartoq periaatsimi tunngaviu-tinneqarumaarnerat ilimagalugu. 


 


Kingornussisarneq pillugu inatsimmi 1958-imeersumi kapitali 3-mi 4-milu kingornus-sassanik 


eqqartuussivikkut suliarinnittarneq pillugu malittarisassat kingornussisarneq pillugu tigussaasutigut 


malittarisassanut attuumaalluinnartut ilassutaasut pisariillisaa-taasullu ilanngunneqarsimapput. 


Danmarkimi inatsiseqartitsinermi kingornussassanik eqqartuussivikkut suliarinnittarneq pillugu 


aalajangersakkat (eqqartuussisarneq pil-lugu inatsit aamma eqqartuussisarneq pillugu peqqussut) 


inatsisissatut siunnersuum-mi ataatsimoortillugit ilanngunneqarput, taamaaliornikkullu 


aalajangersakkanik aqut-sineq oqilisaavigineqartussalluni. Isumaqartoqarporli kingornussassanik 


eqqartuussi-vikkut suliarinnittarneq pillugu Danmarkimi malittarisassat pisariunerusut Kalaallit 


Nunaannut atortuulersinnissaannut suli piffissanngunngitsoq. 


Kingornussisarneq pillugu inatsimmi 1958-imeersumi kingornussassanik eqqartuus-sivikkut 


suliarinnittarneq pillugu malittarisassat kingornussisarneq pillugu inatsimmi 1964-imeersumi 


ataatsiakkaatigut allannguuteqartinneqarlutik ingerlateqqinneqarput. 

Justitsministereqarfiup oqaatigaa kingornussassatut qimatat inaarlugit suliarineqareer-simasut 


suliarileqqinneqarnissaannik qinnutigisat pisut qanoq ittuussusiat tunngaviga-lugu aamma 


Danmarkimi malittarisassat atuuttut kingornussisarneq pillugu inatsit 1958-imeersoq piareersarlugu 


suliani kingornussisarneq kingornussassiisarnerlu pillugit inatsimmi atorneqartussatut 


tunngavigineqartut isiginiarlugit aalajangiivigine-qartartut. Taamaattorli kingornussassatut qimatat 


inaarlugit suliarineqareersimasut suliarileqqinneqartarneranni ataasiinnarmik 


paasineqarsinnaasumik periaaseq piunngi-laq. 


 


Danmarkimi kingornussassat toqukkut qimatat eqqartuussivikkut suliarineqartarnerat pillugu 


inatsisikkut nr. 383-ikkut, 22. maj 1996-imeersukkut aalajangersarneqarpoq kingornussassat 


toqukkut qimatat eqqartuussuviup kingornussassanik suliarinnittup suliareqqilersinnaagai, 


pingaartumik makku pisariaqartutut isigineqaraangata: 1) Aningaasat pigisalluunniit aningaasanik 


nalillit amerlanerusut takkussimasut, 2) kingornussassat kukkusumik agguaanneqarsimasut, 


imaluunniit agguaassineq kukkusumik suliarineqarsimasoq, 3) kingornussassat suliarineqarnerannut 


atatillugu annertuumik kukkussuteqartoqarsimasoq, 4) kingornussassanut akileraarutit kingor-


nussassat ilassutaannut akileraarutit kukkusumik naatsorsorneqarsimasut, 5) kingor-nussassat 


suliarinneriaatsimut allamut tunniunneqassasut imaluunniit 6) paasissu-tissat nutaat kingornussassat 


suliarineqarnerannut imaluunniit pingajuulluni illua’-tungiusup inatsiseqartitsinikkut 


inissisimaneranut annertuumik sunniuteqartut allat pigineqartut, tak. inatsimmi § 103, imm. 1. 


Suliarinnileqqittoqarnissaa eqqar-tuussiviusup kingornussassanik suliarinnittup matuminnga 


piumasaqaatitalersinnaa-vaa, tassalu suliarinnileqqinnermut atatillugu aningaasartuutit 


tamakkiisumik ilaanna-kortumilluunniit qularnaveeqquserneqassasut, tak, inatsimmi § 103, imm. 2. 


 


Justitsministereqarfiup oqaatigaa ataataassutsimik nassuerutigininnnerup aalajangii-nerulluunniit 


kingornussassanik toqukkut qimatanik eqqartuussivikkut suliarinnittar-neq pillugu inatsimmi § 103 


tunngavigalugu inaarlugit suliarineqareersimasut sulia-rinnileqqinneq pissutissaqalersinnaaneraa 


apeqqut aalajangersimasumik periaaseqarfi-gineqarneq ajortoq. 


 


3.3.2. Danmarkip nunat tamat eqqarsaatigalugit pisussaaffiinut tunngasut 


 


Kalaallit Nunaanni kingornussisarneq pillugu inatsimmi meeqqat aappariinnerup avataatigut Kitaani 


1. juni 1963 sioqqullugu kiisalu Avannaani Tunumilu 1. juli 1974 sioqqullugu inunngorsimasut 


ataataminnit kingornussisinnaatitaannginneranik aalaja-ngersagaq Inuit Pisinnaatitaaffii pillugit 


Europami Isumaqatigiissummi artikel 8-mik immikkoortumi 3.1.3.-mi allaaserineqartumik 


unioqqutitsisuunnginnersoq arlaleriarluni isumaliutersuutigineqartarsimavoq. 


 


Suliami Brauerip Tysklandimik suliassanngortitsivigisaani (eqqartuussummi 2009-meersumi) Inuit 


Pisinnaatitaaffii pillugit Europami Eqqartuussiviup aalajangerpaa Tysklandip Isumaqatigiissummi 


artikel 14-imi assigiinngisitsinermik inerteqquteqarneq artikel 8-mut namminerisamik 


ilaqutariittullu inuunneqarnerup ataqqineqarnissaanut tunngasumut ataneqartillugu unioqqutikkaa, 

tassami suliami pineqartumi meeqqat aalajangersimasut aappariinnerup avataatigut 1. juli 1949 


sioqqullugu inunngor-simasut ataataminnit inatsisinik unioqqutitsinatik 


kingornussisinnaatitaannginnerannik attassineq suliamut attuummassuteqartumi 


tunngavilersorneqarsimasutut pisunullu naappertuuttunik iliuuseqartarnermik tunngavimmut 


naapertuuttuutut isigineqarsin-naanngimmat. 


 


Qulaani oqaatigineqartutut Kalaallit Nunaanni kingornussisarneq pillugu inatsit aamma 


Tysklandimi kingornussisarneq pillugu inatsisitulli meeqqanik aappariinnerup ava-taatigut 


inunngorsimasunik assigiinngitsiviginninnermik nassataqarpoq, tassami meeqqat aappariinnerup 


avataatigut ulloq aalajangersimasoq sioqqullugu inunngor-siumasut meeqqanut aappariinerup iluani 


inunngorsimasunut ataataminnit kingor-nussisinnaatitaasunut sanilliullutik ataataminnit inatsisinik 


unioqqutitsinatik kingornus-sisinnaatitaanngimmata. Assigiinngitsitsinermi meeqqat tulleriinneri 


malillugit (Kitaa-ni) 1. juni 1963 aamma (Avannaani Tunumilu) 1. juli 1974 sioqqullugu inun-


ngorsimasut pineqarput. Aammattaaq piffissaliussat assigiinngitsut taakku pissutiga-lugit nunap 


ilaani sumiinneq apeqqutaatillugu assigiinngisitsisoqarpoq, tassami Kitaani meeqqat aappariinnerup 


avataatigut piffissami 1. juni 1963-ip aamma 1. juli 1974-ip akornanniittumi inunngorsimasut 


kingornussisinnaatitaanikkut meeqqanit pif-fissami tassani Avannaani Tunumilu inunngorsimasunit 


pitsaanerusumik inissisimasimam-mata. 


 


Tassani aamma ilaavoq Kalaalit Nunaanni kingornussisarneq pillugu inatsimmi § 36-ikkut 


aalajangersarneqarmat eqqartuussiviup kingornussassanik toqukkut qimatanik suliarinnittup 


aalajangersinnaagaa meeqqap aappariinnerup avataatigut inunngorsi-masup ataataminit taassumalu 


ilaqutaanit kingornussatut tunniunneqartussat killiler-neqarsinnaasut, kingornussassanik toqukkut 


qimatanik meeqqamut tassunga tunnius-sineq aappaasup toqukkut qimataasup 


kingornussisussalluunniit allat atugarissaar-nerannut kusananngitsumik akornusiissappat. 


Tamatuma pissuseqataa attuuppoq ataataasup ilaqutaasalu meeqqamit kingornussassaannut 


tunngasuni. Taamaattorli aalajangersagaq taanna atorneqassanngilaq meeraq ataatamini 


najugaqarsimappat imaluunniit kingornussassiisoq testamentimini allatut aalajangiisimappat. 


 


Brauer pillugu eqqartuussummi tunngavilersuutit Eqqartuussiviup pingaartillugit isiginiagai 


Kalaallit Nunaanni kingornussisarneq pillugu inatsisip naliliivigineqarnera eqqarsaatigalugu aamma 


atuuttuusutut ilimagisariaqarput. Pingaartumik meeqqat aappariinnerup iluani avataatigullu 


inunngortut naligiissitaanerannik isiginiassap toqusup ilaqutaasalu pissutissaqartumik 


naatsorsuutigisaasa illersorneqarnerannik apeqqummit ullummikkut pingaarnerusutut 


isigisariaqarneranik isuma aamma ataa-taassutsimik aalajangiiniarnermut atatillugu ajornartorsiutit 


dna-teknologimik atuiler-nikkut taama ajornartorsiutaatigiunnaarnerannik isuma eqqarsatigalugit 


tamanna atuuppoq. Tassani aamma ilaavoq meeqqap naalagaaffiup iluani sumi qangalu 


aappariinnerup avataatigut aamma aappariinnerup iluani inunngorsimanera apeq-qutaatillugu 


malittarisassat assigiinngitsut atuunnerisa tunngavilersorniarnerat assorujussuaq 


ajornakusoortuusoq. 

Eqqartuussiviup meeqqat aappariinerup iluani avataanilu inunngorsimasut naligiissi-taanerannik 


Brauer pillugu eqqartuussutaani ataatsimut isiginninnerit isiginiarlugit naammagittaalliortoqarpat 


Eqqartuussiviup Kalaallit Nunaanni kingornus-sisarneq pillugu inatsisip “inatsisitigut 


ataataqanngitsut” eqqarsaatigalugit Isumaqa-tigiissummi artikel 14-imi aalajangersakkanut artikel 


8-mut ataneqartillugit naapertuuttuun-ngitsutut isiginninnissaa ilimagissallugu 


ikorfartuuttaasorpassuupput. 


 


Tamatumunngali piumasaqaataasoq tassaavoq naammagittaalliortoqassappat naam-


magittaalliuutitut suliami pineqartumi Isumaqatigiissummi paasinninneq tunnga-vigalugu 


ilaqutariittut namminerisamilluunniit inuuneqarnermit tunngasunik piusoqas-sasoq. Taamaalilluni 


Haasip Nederlandenik suliassanngortitsinerani (eqqartuussummi 13. januar 2004-meersumi) 


Eqqartuussiviup erseqqissumik aalajangersarpaa meeraq angajoqqaavimminut 


kingornussisinnaassappat meeqqap angajoqqaallu pineqartup ilaqutariittut namminerisamilluunniit 


inuuneqarsimanissaat piumasaqaataasoq. Ta-manna uppernarsarneqarsinnaanngippat meeqqap 


toqusumik pineqartumik anga-joqqaavittut angajoqqaaqarsimaneranik oqarneq 


kingornussissinnaannginnerup Isu-maqatigiissummik unioqqutitsisuuneraanissamut 


tunngavigissallugu naammannavian-ngilaq. 


 


Eqqartuussiviup Brauer pillugu eqqartuussummi piumasaqaat taanna eqqortinneqar-simasutut 


isigaa, tamatumunngalu tunngavilersuutitut oqaatigalugu ataataasup naammagittaalliortoq 


panimmisut nassuerutigisimagaa, nassuerutiginninnermilu ki-ngornatigut akuttunngitsumik 


attaveqarfigisarsimagaa. Eqqartuussiviup ilaqutariittut inuusoqarsimanersoq kisiat isummerfigaa, 


tamatumunngalu atatillugu ataataasup meeqqallu inuttut piviusumik attaveqatigiittarsimanerat 


aalajangiisuusumik pingaaru-teqartutut erseqqissarlugu. Eqqartuussiviulli namminerisamik 


inuuneqartoqassappat suna piumasaqaataanersoq oqaatiginngilaa, ilimagisariaqarporli tamatumani 


annikin-nerpaatut manna piumasaqaataassasoq, tassalu meeqqamut ataataassuseq ataataa-sup 


toqukkut qimagutinnginnerani nassuerutigineqarsimassasoq aalajangerneqarsi-massasorluunniit. 


 


Manna ilimanartutut isigisariaqarpoq, tassalu naammagittaalliortoqarpat Kalaallit Nunaanni 


kingornussisarneq pillugu inatsit pillugu naammagittaalliuutitut suliani pisuni arlalinni 


uppernarsarneqarsinnaassasoq ataataasup meeqqallu akornanni naammat-tumik 


annertussuseqartumik attaveqatigiittoqartarsimasoq Isumaqatigiissummi ila-qutariittut 


inuuneqarmik oqarnertut ittumik inuuneqartoqarsimalluni. Angut toqun-nginnermini meeqqamut 


akilersuisussaatitaaneq pillugu suliami Kalaallit Nunaanni siusinnerusukkut inatsit tunngavigalugu 


meeqqamut ataataasutut isigineqarsimappat meeqqamulluunniit ataataanini nassuerutigisimappagu 


tamatuma Isumaqatigiissummi namminerisamik inuuneqarnermik oqarnertut ittumik 


inuuneqartoqarsimasoq oqaa-tigissallugu Eqqartuussivimmit naammattutut isigineqarnissaa aamma 


naatsorsuutigi-sariaqarpoq, naak ukiuni kingullerni ataataasoq meerarlu arlaatigut attaveqatigiit-


tarsimangikkaluarpataluunniit. Taakkunani pisuni marlunni meeraq pineqartoq ataataminit 


kingornusisussaasinnaasimagaluarpoq. 

Kiisalu oqaatigineqassaaq kingornussisarneq pilugu malittarisassat allanngortin-neqarnerat 


kingumoortumik sunniuteqartumik pissasoq Eqqartuussiviup periaasiani piumasaqaataanngimmat. 


 


3.3.3. (Danmarkimi) Naalakkersuisut isumaliutersuutaat 


 


Kalaallit Nunaanni kingornussisarneq pillugu inatsisiliornerup immikkoortumi 3.3.1.-imi 


allaaserineqarnerata takutippaa ataataasup meeqqallu aappariinnerup avataatigut inunngortup 


ilaqutariissusiat kingornussisinnaatitaanermut aatsaat tunngavilersuu-taasinnaasoq ataataassuseq 


Kalaallit Nunaanni meeqqat pillugit inatsimi malitta-risassat tunngavigalugit 


aalajangerneqarsimappat. Inatsit taanna Kitaani 1. juni 1963-imi aamma Avannaani Tunumilu 1. 


juli 1974-imi atortuulerpoq, tak. immikkoortoq 1.2. Meeqqat ullut taakku sioqqullugit tulleriinneri 


malillugit Kitaani aamma Avannaani Tunumilu inunngorsimasut tamatuma nassatarisaanik 


ataataminnit taassumaluunniit ilaqutaanit kingornussisinnaatitaanngillat, taamatuttaarlu ataataasoq 


taassumaluunniit ilaqutai meeqqamit kingornussisinnaatitaanatik. 


 


Allaaserinninnerup aammattaaq takutippaa meeqqat aapparinnerup avataatigut inun-ngortut 


ataataminnit kingornussisinnaatitaasut meeqqanit aappariinerup iluani inun-ngorsimasunit 


kingornussisarneq pillugu inatsiseqartitsinikkut pitsaanerusumik inissisimasut, tassami Kalaallit 


Nunaanni kingornussisarneq pillugu inatsimmi § 36-ikkut aalajangersarneqarmat meeqqat 


aappariinnerup avataatigut inunngorsimasut kingornussassaat killilerneqarsinnaasut, eqqartuussivik 


kingornussassanik suliarin-nittoq naliliippat meeqqap pigisanik aningaasanik nalilinnik 


kingornusseqataanissaa aappaasup kingornussisussallu allat iluaqutissaannut ingassaattumik 


akerliusoq. 


 


(Danmarkimi) Naalakkersuisut isumaliutersuutigisimavaat meeqqat Kalaallit Nunaanni 


kingornussisarneq pillugu inatsisip atuutilernera sioqqullugu inunngorsimasut 


kingornussisinnaatitaanermut atatillugu meeqqanut Kalaallit Nunaanni kingornus-sisarneq pillugu 


inatsisip atortuulernerata kingornatigut inunngorsimasunut naligitinneqarsinnaanersut. Meeqqat 


aappariinerup iluani avataatigullu inunngorsi-masut kingornussisarneq pillugu inatsiseqartitsinikkut 


ataatsimut naligiissinneqarnerat Naalakkersuisut tamatumunnga atatillugu aammattaaq 


isumaliutersuutigisimavaat. Taamatut naligiissitsinermut akilerliissutitut oqaatigineqarsinnaavoq 


tamanna angum-mut meeqqat pineqartut ilaannut ataataasutut eqqartuunneqarsimasumut kiisalu 


angutip pineqartup ilaqutaanut allanut akuliunnerusinnaasoq. (Danmarkimili) Naa-lakkersuisut 


paasinninnerat unaavoq meeqqap kimik ataataqarnerminik aala-jangiissitsisinnaanermik 


soqutigisaqarnera meeqqanullu aappariinnermi inunngorsima-sunut naligitinneqarluni angummit 


pineqartumit kingornussisinnaatitaalernissaa oqimaalutaanermi oqimaannerpaasoq. 


 


Angutit pineqartut ilarpaalussui toqukkut qimagutereersimassagunarput, pigisallu aningaasanik 


nalillit toqukkut qimataat kingornussisussanut agguaaneqareersi-massagunarlutik. 


Kingornussassanik toqukkut qimatanik suliarinnileqqinnerup kingor-nussassaminnik 

tigusereersimasut kingornussassanut toqukkut qimatanut (taakkua ilaannik) utertitsillutik 


akiliisariaqalernerat ilaatigut sunniutigissavaa. Taamaattumik (Danmarkimi) Naalakkersuisut 


paasinninerat unaavoq malittarisassatut siunnersuutigi-neqartut imminni kingornussassat toqukkut 


qimatat inaarlugit suliarineqareersimasut suliarileqqinneqarnissaannik pisussaaffeqarneq 


nassatarianavianngikkaat. 


 


Immikkortumi 3.3.1.2.-mi oqaatigineqartutut Justitsministereqarfiup oqaatigisimavaa 


kingornussassanik toqukkut qimatanik inaarlugit suliarineqareersimasumik suliarinni-


leqqeqqusilluni qinnuteqaatit pisut qanoq ittuussusiat tunngavigalugu aamma Dan-markimi 


malittarisassat atuuttut kingornussisarneq pillugu inatsit 1958-imeersoq piareersarlugu suliani 


kingornussisarneq kingornussassiisarnerlu pillugit inatsimmi atorneqartussatut tunngavigineqartut 


isiginiarlugit aalajangiivigineqartartut. Taamaa-lilluni kingornussassanik toqukkut qimatanik 


innaarlugit suliarineqareersimasunik suliarinnileqqittarneq pillugu periaatsimik ataasiinnarmik 


paasineqarsinnaasumik pe-qarsorinanngilaq. 


 


(Danmarkimi) Naalakkersuisut tamanna tunngavigalugu paasinninnerat unaavoq manna 


taamaalilluni tunuartinneqarsinnaanngitsoq, tassalu kingornussassat toqukkut qimatat inaarlugit 


suliarineqareersimasut ataataassutsimik tamatuma kingornatigut aalajangiinerup nassatarisaanik 


suliarileqqinneqarsinnaasussaasut, ataataassutsip Kalaallit Nunaanni meeqqat pillugit inatsimmi § 


23 a-tut siunnersuutigineqartoq (inatsisissatut siunnersuummi § 1, nr. 4) tunngavigalugu 


aalajangerneqarnerata immini kingornussassat toqukkut qimatat inaarlugit suliarineqareersimasut 


suliarileq-qinneqarnissaat tunngavissalersinnaanngikkaa, tamanna pillugu malittarisassamik 


ikkussisoqanngippat. 


 


3.3.4. Aaqqiissutissatut siunnersuutigineqartoq 


 


Siunnersuutigineqarpoq Kalaallit Nunaanni kingornussisaarneq pillugu inatsimmi § 4, imm. 2 


atorunnaarsinneqassasoq, taamaalilluni meeqqat aappariinnerup avataatigut inunngortut 


kingornussisinnaatitaanerat inatsimmi § 1 kisiat tunuliaqutaralugu 


aalajangiivigineqarsinnaanngortillugu, soorlu Danmarkimi kingornussisarneq pillugu inatsimmi 


taamaattoqartoq. Taamaaliornikkut meeqqat aappariinnerup iluani ava-taatigullu inunngortut 


ataatsimut naligiissinneqalissapput, tassami  kingornussisinnaa-titaaneq Kalaallit Nunaanni 


ilaqutariinneq pillugu inatsit sukkulluunniit atuuttoq imaluunniit Kalaallit Nunaata avataani inatsit 


taassuma pissuseqataa naapertorlugu ilaqutariissuseq tunngavigalugu atuutilissammat. 


 


Aammattaaq siunnersuutigineqarpoq Kalaallit Nunaanni kingornussisarneq pillugu inatsimmi § 36 


atorunnaarsinneqassasoq, taamaalilluni eqqartuussiviup kingornussas-sanik toqukkut qimatanik 


suliarinnittup siunissami aalajangersinnaajunnaassammagu meeqqamut aappariinerup avataatigut 


inunngortumut ataataasumit taassumalu ilaqutaanit kingornussassanit siumut tunniunneqartut 


killilerneqassasut, meeqqap pigisanik aningaasanik nalilinnik kingornusseqataanissaa aappaasup 

kingornussi-sussallu allat iluaqutissaannut ingasaattumik akerliussangatinnarpat. Taamatuttaaq 


ataataasup taassumaluunniit ilaqutaasa meeqqamit kingornussassaat siunissami 


killilerneqarsinnaajunnaassapput. 


 


Aammattaaq siunnersuutigineqarpoq ataataassutsip Kalaallit Nunaanni meeqqat pillugit inatsimmi § 


23 a (inatsisissatut siunnersuummi § 1, nr. 4) tunngavigalugu aalajangerneqartup kingornussassat 


toqukkut qimatat piffissami ataatassar-siuussinerup aallartinneqarnerata nalaani imaluunniit 


ataatassarsiuussinerup inaarlugu suliarneqareersimasup suliarileqqinneqarnissaanik qinnutigisap 


saqqummiunneqarne-rata nalaani inaarlugit suliarineqareersimasut suliarileqqinneqarnissaat 


tunngavissaler-sinnaanngikkaa. 


 


Taamaaliornikkut kingornussisut kingornussassanit toqukkut qimatanit inaarlugit 


suliarineqareersimasunit kingornussinermikkut pissarsiarisimasinnaasaminnik utertitsi-


sariaqartannginnissaat qulaakkeerneqassaaq. 


 


Ataataassutsilli inatsiseqartitsinikkut sunniutai allat, matumani ataataasup kingu-liaanik 


kinguliaqalersinnaaneq ilanngullugu eqqarsaatigalugu, atuutissapput, kingor-nussassat toqukkut 


qimatat inaarlugit suliarineqareersimagaluarpataluunniit. Ataa-taassutsip siunissami 


kingornussassanit toqukkut qimatanit tamakkiisumik kingor-nussisinnaatitaaneq aammaattaaq 


tunngavissalissavaa, matumani kingornussassat toqukkut qimatat inaarlugit suliarineqarsimasut 


pissutsit allat pissutigalugit suliari-leqqinneqarsimasut ilanngullugit eqqarsaatigalugit. 


 


4. Kalaallit Nunaanni ilaqutariinnermut tunngasut pillugit inatsisinik nutarterineq 


 


Kalaallit Nunaanni Namminersorlutik Oqartussat Kalaallit Nunaanni ilaqutariinnermut tunngasut 


pillugit inatsisit ataatsimut nutarterneqarnissaat qinnutigisimavaat. Kunngip peqqussutissaanut il.il. 


missingiutit Social- og Integrationsministereqarfiup massakkut suliarai, taamaalillutillu 


ilaqutariinnermut tunngasut pillugit inatsisit Kalaallit Nu-naannut atuutinngitsut Kalaallit 


Nunaannut atuutilersinneqassallutik. Tassani ilaatigut ilaavoq inatsisip 2001-imeersup Kalaallit 


Nunaannut atortuulersinneqarnissaa, Kalaallit Nunaanni meeqqat pillugit inatsimmi 


ataatassarsiuussisarneq pillugu malittarisassat taartissaattut. Tamatumunnga atatillugu meeqqat 


inatsisitugut ataataqanngitsut inatsiseqartitsinikkut inissimanerisa ingerlariaqqissinnaanerat 


qulakkeerneqassaaq. 


 


5. Naligiissitaanermut tunngasutigut kingunerisassai 


 


Siunnersuummi isiginiarneqartut tassaapput Kalaallit Nunaanni “meeqqat inatsisitigut 


ataataqanngitsut”, taakkua suiaassusiat apeqqutaatinnagu. Meeqqat taakkua inatsiseqartitsinikkut 


inissimanerat tassaavoq siunnersuutip taakkua sulianik ataa-tassarsiuussinermut tunngasunik 


suliassanngortitsisinnaalersinnerisigut pitsaane-rulersinniagassaa. 

Siunnersuutikkut Kalaallit Nunaanni “meeqqanut inatsisitigut ataataqanngitsunut” 


inatsisilerinnikkut angajoqqaajussutsip aalajangerniarnera eqqarsaatigalugu angutit arnallu 


naligiissinneqarnissaat aammattaaq anguniarneqarpoq. 


 


Tamatumunga peqatigitillugu ataataassutsip malittarisassatut siunnersuutigineqartut tunngavigalugit 


aalajangerneqartup inatsiseqartitsinikkut sunniutaanut atatillugu naligiissitsineq anguniarneqarpoq, 


tassami ataataassutsip “meeqqat inatsisitigut ataa-taqanngitsut” ataatamik taassumalu ilaqutaasa 


kinguliaannik kinguliaqarsinnaa-lersissammagit, anaanamik taassumalu ilaqutaasa kinguliaanik 


kinguliaqarsinnaa-nermik pissuseqataanik, tak. immikkoortoq 3.1.2.2. Ataataassutsip “meeqqat 


inatsitigut ataataqanngitsut” ataataminnit taassumalu ilaqutaanit kingornussi-sinnaalersissavai, 


anaanamik taassumalu ilaqutaanit kingornussisinnaanermik pissuseqataanik, tak. immikkoortoq 


3.3.4. Ataataassutsilli kingornussassanik toqukkut qimatanik piffissami ataatassarsiuussinerup 


aallartinneqarnerata nalaani inaarlugit suliarineqarsimasunik suliarinnileqqinneq 


tunngavissalersinnaanngilaa. Immikkoortu-mit 3.3.3.-mit ersertutut tamanna kingornussassanik 


toqukkut qimatanik kingor-nussisussat eqqarsaatigineqarnerannik pissuteqarpoq. 


 


6. Pisortanut aningaasaqarnikkut aqutsinikkullu kingunerisassai 


 


Inatsisissatut siunnersuut Kalaallit Nunaanni oqartussaasunut aningaasaqarnikkut aqutsinikkullu 


kinguneqassanngilaq, suliami allagaatit pisoqaanerusut sulianik ataatassarsiuussinernut tunngasunik 


suliarinninnermi atugassat pillugit saaffiginnis-sutaasarumaartussat eqqaassanngikkaanni. 


 


Meeraq Kalaallit Nunaanni meeqqat pillugit inatsisip atuutilernera sioqqullugu aap-pariinnerup 


avataatigut inunngortoq periarfissaqalissaaq kina ataataginerlugu suliamik aallartitsisoqaqqullugu 


qinnuteqarnissaminut inatsissatut siunnersuutikkut periarfissa-qalerpoq. Meeqqat taamaattut 


suliamik ataatassarsiuussinermut tunngasumik aallartitsisoqaqqullugu qinnuteqarnissaminnut 


ullumikkut mattussaasimapput, tassami Kalaallit Nunaanni meeqqat pillugit inatsimmi pineqartunut 


ilaatinneqannginnamik. Taamattumik Kalaallit Nunaanni eqqartuussiviit sulianik 


ataatassarsiuussinernut tunngasunik arlalissuarnik ullumikkut 


suliassanngortinneqarsinnaanngitsunik suliaqar-tussanngornerat siunnersuutip nassatarissavaa. 


Tamatuma eqqartuussiviit sulianik taakkuninnga suliarinninnermut aningaasartuuteqarnerulernerat 


nassatarissavaa, matumani pineqartunut aningaasartuutaanngitsumik eqqartuussivikkoortitsinernut 


aamma timip sananeqataanik misissuinernut inatsisikkut piumasaqaataasunut aningaasartuutit 


ilanngullugit eqqarsaatigalugit. Tassani eqqartuussivinni sulisunik susassaqartunik 


ilinniartitsinikkut suliniutinut ataasiaannartumik aningaasartuutit aamma ilaapput. Tamakkununnga 


aningaasartuutit sinaakkusiussat pioreersut iluanni aningaasartuutigineqassapput. 


 


7. Inuussutissarsiornermut aningaasaqarnikkut aqutsinikkullu kingunerisassai 


 







 49 


Inatsisissatut siunnersuut inuussutissarsiornermut aningaasaqarnikkut aqutsinikkullu 


malunnaatilinnik kinguneqarnissaa naatsorsuutigineqanngitsoq naliliisoqarpoq. 


 


8. Aqutsinikkut innuttaasunut kingunerisassai 


 


Meeraq Kalaallit Nunaanni meeqqat pillugit inatsisip atortuulernera sioqqullugu aappariinnerup 


avataatigut inunngortoq kina ataataginerlugu suliamik aallartitsisoqaq-qullugu qinnuteqarnissaminut 


inatsissatut siunnersuutikkut periarfissaqalerpoq. Meeqqat taamaattut suliamik 


ataatassarsiuussinermut tunngasumik aallartitsiso-qaqqullugu qinnuteqarnissaminnut ullumikkut 


mattussaasimapput, tassami Kalaallit Nunaanni meeqqat pillugit inatsimmi pineqartunut 


ilaatinneqannginnamik. 


 


Meeraq Kalaallit Nunaanni meeqqat pillugit inatsisip atortuulernerata kingornatigut inunngortoq 


angummik ataasimik angutinilluunniit arlalinnik meeqqamut akilersuutinik 


akilersuissaatitsisoqarneranik aalajangiivigineqarsimasoq ataatassarsiuussineq pillugu suliap 


suliarileqqinneqarnissaanik qinnuteqarnissaminut aamma periarfissaqalerpoq, aamma Kalaallit 


Nunaanni eqqartuussisarneq pillugu inatsimmi § 278, imm. 1-imi suliarinneqqilernissamut 


piumasaqaatit eqqortinneqarsimanngikkaluarpataluunniit. 


 


Qinnutigisat taamaattut meeqqap kingornussassatut toqukkut qimataanit imaluunniit meeqqat 


anaanaanit taassumaluunniit kingornussassatut toqukkut qimataanit tunniunneqarsinnaanerat 


inatsisissatut siunnersuutikkut periarfissaqalersinneqarpoq. 


 


Paasissutissat ataatassarsiuussinerit taakku suliarineqarnissaannut pisariaqartut pis-


sarsiariniarneqarnissaannut akisussaaffik eqqartuussivimmi suliamik suliarinnit-tumiippoq. 


Tamanna pisariaqarpat meeqqamut eqqartuussivikkut ingerlatsinermi fuldmægtigi eqqartuussiviup 


toqqarsinnaavaa. 


 


9. Avatangiisitigut kingunerisassai 


 


Inatsisissatut siunnersuut avatangiisitigut kingunerisassanik imaqanngilaq. 


 


10. EU pillugu inatsiseqartitsinermut tunngasut 


 


Inatsisissatut siunnersuut EU pillugu inatsiseqartitsinermut tunngasunut kinguneri-sassanik 


imaqanngilaq. 


 


11. Oqartussaasut, kattuffiit/suliniaqatigiiffiit il.il tusarniaavigineqartut 

Inatsisissatut siunnersuummut missingiut Naalakkersuisunut (Naalakkersuisut Siu-littaasuata 


Naalakkersuisoqarfianut), Kalaallit Nunaata Eqqartuussivianut, Kalaallit Nunaanni 


Eqqartuussivimmut, Domstolsstyrelsemut, Naalagaaffiup Kalaallit Nunaanni Sinniisuanut aamma 


Inuit Pisinnaatitaaffii pillugit Insitutsimut tusarniaatigalugu nassiunneqarsimavoq. 


 


12. Inatsisisissatut siunnersuutip kingunerisassaanik ataatsimut naliliiviginninneq 


 


 Kingunerisassat pitsaasut/a-


ningaasartuutikinneruneq 


Kinguerisasssat pitsaanngit-


sut/aningaasartuuteqarnerulerneq 


Naalagaaffimmut, nunap 


immikkortuinut kommuni-


nullu kingunerisasai 


Soqanngilaq Soqanngilaq 


Pisortanut aqutisinikkut ki-


ngunerisassai 


Soqanngilaq Soqanngilaq 


Inuussutissarsiornermut il. il. 


aningaasaqarnikkut ki-


ngunerisassai 


Soqanngilaq Soqanngilaq 


Inuussutissarsiornermut il. il. 


aqutsinikkut kingunerisa-sai 


Soqanngilaq Soqanngilaq 


Aqutsinikkut innuttaasunut 


kingunerisassai 


Meeqqat inatsisitigut ataata-


qanngitsut suliamik ataatas-


sarsiuussinermut tunnga-sumik 


aallartitsinissaminnut 


periarfissaqalerput 


Soqanngilaq 


Avatangiisitigut kinguneri-


sassai 


Soqanngilaq Soqanngilaq 


EU pillugu inatsiseqartitsi-


nermut tunngasut 


Siunnersuut EU pillugu inat-


siseqartitsinermut tunnga-


sunik imaqanngilaq 


Siunnersuut EU pillugu inatsise-


qartitsinermut tunngasunik ima-


qanngilaq 

Inatsisissatut siunnersuummi aalajangersakkat ataasiakkaat pillugit oqaaseqaatit 


 


§ 1 pillugu 


 


Meeqqat inatsiseqartitaanerannik Kalaallit Nunaanni inatsit (Kalaallit Nunaanni meeqqat pillugit 


inatsit) 


 


Nr. 1 (§ 5, imm. 3) pillugu 


 


Kalaallit Nunaanni meeqqat pillugit inatsimmi §§-tigut 2-kkut 3-kkullu aalajanger-sarneqarpoq 


meeraq anaanaasup katissimanerata nalaani naartorineqalersimasin-naasoq uiusup meeraatut 


isigineqartoq. Tamatuma pissuseqataa meeqqamut anaa-naasup katinnerata kingornatigut 


inunngortumut, katinnerli sioqqullugu naartorine-qalersimasumut, atuuppoq. Inatsimmili § 5, imm. 


1-ikkut aalajangersarneqarpoq meeqqap ataatassarsiuunneqarnera uiusup suliassanngortissinnaagaa. 


Ataatassar-siuussinermik taamaattumik suliassanngortitsinissamut piffissaliussat aalajangersak-


kami tassami imm. 2-kkut aalajangersarneqarput. § 5, imm. 3-kkut aalajanger-sarneqarpoq 


eqqartuussisuunerup suliap aallartinneqarnissaa imm. 2-mi piffissaliussat qaangiutereeraluartut 


eqqartuussisarneq pillugu inatsimmi kap. 4 C, § 10, imm. 4-mi piumasataatit ataanni 


aallartissinnaagaa. Kap. 4C, § 10, imm. 4-mi aalajangersakkat Kalaallit Nunanni eqqartuussisarneq 


pillugu inatsisip nutaap (inatsip nr. 305-ip, 30. april 2008-meersup) 1. januar 2010-mi 


atortuulerneratigut atorun-naarsinneqarput. Eqqartuussisarneq pillugu inatsimmi kap. 4C, § 10, 


imm. 4-mi aalajangersagaq oqaasertai allannguallatsillugit Kalaallit Nunaanni eqqartuussisarneq 


pillugu inatsimmi nutaami § 287, imm. 4-kkut ingerlateqqinneqarpoq, Kalaallit Nunaanni meeqqat 


pillugit inatsimmi § 5, imm. 3-mi aalajangersakkamut innersuussutitaa allanngortin-nagu. Kalaallit 


Nunaanni eqqartuussisarneq pillugu inatsimmi aalajangersakkamut eqqortumut 


innersuussisoqarnera siunnersuutikkut qulakkeerneqarpoq. 


 


Nr. 2 (§ 6, imm. 2) pillugu 


 


Kalaallit Nunaanni meeqqat pillugit inatsimmi § 6, imm. 1-ikkut aalajangersar-neqarpoq angut 


anaanaasumik piffissami meeqqap naartorineqalerfiata nalaani atoqa-teqarsimasoq meeqqamut 


aappariinnerup avataatigut inunngortumut ataataasutut isigineqassasoq. Tamannali atuutinngilaq 


pissutsinik angutip pineqartup meeqqamut ataataaneranik qularnarsisitsisunik piusoqarpat. § 6, 


imm. 2-kkut aalajangersarneqar-poq arlaannaalluunniit meeqqanut ataataasutut 


isigineqarsinnaanngippat angut angutilluunniit ananaasumik piffissami meeqqap 


naartorineqalerfiata nalaani atoqa-teqarsimasut meeqqamut akilersuutinik akilersuisussatut 


isigineqassasut. Tamannali atuutinngilaq pissutsinik angutip pineqartup meeqqamut ataataaneranik 


qularnar-sisitsisunik piusoqarpat. 

Nalinginnaasumik oqaaseqaatini immikkortumi 3.1.4.-mi ersertutut (Danmarkimi) Naalakkersuisut 


isumaqarput aalajangersagaq taanna pisoqalisoorsimasoq. Taamaat-tumik siunnersuutigineqarpoq 


aalajangersagaq taanna atorunnaarsinneqassasoq. Tamatuma kingornatigut ataatassarsiuussinerup 


inernera tassaasinnaavoq angut meeqqamut ataataasutut isigineqartoq imaluunniit arlaannaalluunniit 


meeqqamut ataaataasutut isigineqarsinnaanngitsoq. 


 


Nr. 3 (§ 10, imm. 2) pillugu                                                               


 


Naalagaaffimmi oqartussaasut Kalaallit Nunaanni meeqqat pillugit inatsit tunngavi-galugu suliassai 


ullumikkut Naalagaaffiup Kalaallit Nunaanni Sinniisuanit isumagine-qarput. Taamaattumik 


siunnersuutigineqarpoq § 10, imm. 2 tamanna naapertorlugu allanngortinneqassasoq. 


 


Nr. 4 (§ 23 a) pillugu 


 


Siunnersuutigineqarpoq Kalaallit Nunaanni meeqqat pillugit inatsimmi aalajangersak-kamik 


nutaamik - § 23 a-mik – ilanngussisoqassasoq, meeqqanik inatsisitigut ataataqanngitsunik 


ataatassarsiuussinernik suliassanngortitsisinnaalersitisumik, sulial-lu taamaattut 


suliarineqartarnerinik aalajangersaaviginnittumik. Ataataassutsip ataatassarsiuussinerup 


periarfissatut siunnersuutigineqartut tunngavigalugit suliari-neqarnerata inernerisaata 


inatsiseqartitsinikkut sunniutai oqaaseqaatini nalinginnaa-suni immikkoortumi 3.1.4.-mi aamma 


3.3.1.1.-imi allaaserineqarput. 


 


§ 23 a, imm. 1-imi siunnersuutigineqartumi meeqqap aappariinnerup avataatigut Kalaallit Nunaanni 


meeqqat pillugit inatsisip atuutilernera sioqqullugu inunngorsima-sup suliamik 


ataatassarsiuussinermut tunngasumik aallartitsisinnaaneranut periarfis-saq pineqarpoq. Meeqqat 


inatsisitigut ataataqanngitsut taakku ataatassarsiuus-sinermik aallartitsinissaminnut ullumikkut 


mattussaasimapput, Kalaallit Nunaanni meeqqat pillugit inatsimmi pineqartunut 


ilaatinneqannginnamik, § 26, imm. 2-kkummi aalajangersarneqarmat meeqqat inatsisip 


atuutilersinneqarnera sioqqullugu aappa-riinnerup avataatigut inunngorsimasut pineqartunut 


ilaatinne-qanngitsut. Inatsit taanna Kitaanut 1. juni 1963-imi kiisalu Avannaanut Tunumullu 1. juli 


1974-imi atuutilerpoq. Immikkoortumi 3.1.4.-mi oqaaseqaatinit nalinginnaasunit erserpoq 


(Danmarkimi) Naalakkersuisut kissaatigigaat meeqqat taakku ataatassarsiuussiner-mik 


aallartitsinissaminnut periarfissinneqassasut. Tamanna piviusunngortinniarlugu 


siunnersuutigineqarpoq Kalaallit Nunaanni meeqqat aappariinnerup avataatigut inunngorsimasut 


ataatassarsiuussinermik aallartitsisinnaassasut, Kalaallit Nunaanni meeqqat pillugit inatsimmi 


pineqartunut ilaatinneqanngikkaluarlutik. 


Ataatassarsiuussinernik suliarinnileqqittarneq pillugu malittarisassat imm. 3-5-itut 


siunnersuutigineqartuniipput, tak. kingusinnerusumiittut. 

Imm. 1-imi aalajangersakkakkut siunnersuutigineqarpoq meeraq tassaassasoq ataa-


tassarsiuussinermik suliarinneqqilertoqarnissaanik qinnuteqarsinnaasussaq. § 23 a, imm. 2-kkut 


siunnersuutigineqarpoq qinnutigisat taamaattut meeqqap kingornus-sassatut toqukkut qimataanit, 


meeqqap anaanaanit meeqqalluunniit anaanaata kingornussassatut toqukkut qimataanit 


tunniunneqarsinnaasut. Aalajangersakkap taassuma Danmarkimi eqqartuussisarneq pillugu 


inatsimmi § 456 2 ilaannakortumik assigaa. Tassanilu aalajangersarneqarpoq suliami illua’tungeriit 


ilaatigut tassaasut meeraq, meeqqap kingornussassatut toqukkut qimatai, anaanaasoq anaanaasul-


luunniit kingornussassatut toqukkut qimatai. Aalajangersakkap taassuma pissu-seqataa ullumikkut 


Kalaallit Nunaanni eqqartuussisarneq pillugu inatsimmiinngilaq, Kalaallilli Nunaanni ilaqutariit 


pillugit inatsiseqartitsinermik nutarterinernut atatillugu inatsimmi ilanngunneqarnissaa 


eqqarsaatigineqarluni, tak. immikkortumi 4-mi oqaa-seqaatit nalinginnaasut. 


 


§ 23 a, imm. 3-kkut siunnersuutigineqarpoq Kalaallit Nunaanni meeqqat pillugit inatsimmi meeqqat 


aappariinnerup avataatigut inunngortut pillugit aalajangersakkat aamma Kalaallit Nunaanni 


eqqartuussisaarneq pillugu inatsimmi suliat ataatassar-siuussinernut tunngasut pillugit 


aalajangersakkat suliani qulaani taaneqartuni atorneqartassasut. Aalajangersakkat taakku imm. 4-5-


imi aalajangersakkatut siunner-suutigineqartunik tapertalerneqassasut siunnersuutigineqarpoq. 


Immikkoortuni 3.2.2.-mi aamma 3.2.3.-mi oqaaseqaatit nalinginnaasut innersuussutigineqarput. 


 


Suliat ataatassarsiuussinernut tunngasut anaanaasup angerlarsimaffittut najugaqar-fiata 


eqqartuussiviani aallaavittut suliarineqartarput, tak. Kalaallit Nunaanni eqqar-tuussisarnermik 


inatsimmi § 273. Ilimagineqartariaqarporli meeraq aallaavittut tas-saassasoq suliamik 


ataatassarsiuussinermut tunngasumik suliassanngortitsisussaq, taamaattumillu meeqqap 


angerlarsimaffittut najugaqarfigisaani eqqartuussiviup suliaq eqqartuussivimmi sorlermi 


suliarineqassasoq aalajangerpagu pissusissamisuussaaq. Taamaattumik § 23 a, imm. 4-kkut 


siunnersuutigineqarpoq suliaq ataatassarsiuus-sinermut tunngasoq sumiiffimmi meeqqap 


angerlarsimaffittut najugaqarfigisaani eq-qartuussivikkut suliassanngortinneqartassasoq. Meeqqap 


Kalaallit nunaanni angerlar-simaffittut najugarisaani eqqartuussiveqanngippat suliaq sumiiffimmi 


angutip meeq-qamut ataataasutut meeqqamit oqaatigineqartup angerlarsimaffittut najugarisaani 


eqqartuussivikkut suliassanngortinneqartassaaq, imaluunnmiit angut pineqartoq to-qukkut 


qimagussimappat eqqartuussivikkut angutip kingornussassatut toqukkut qi-mataanik 


suliarinnittukkut suliassanngortinneqartassalluni. Aalajangersakkat marluk taakku tunngavigalugit 


angerlarsimaffimmi najugarisami eqqartuussiveqanngippat su-liaq Nuup Eqqartuussiviatigut 


suliassanngortinneqartassaaq. 


 


Tamatumunnga immikkut pissutissaqarpat eqqartuussiviup anaanaasumut suliassiis-


sutigineqartumulluunniit suliap ataatassarsiuussinermut tunngasup eqqartuussivikkut ingerlanerani 


fuldmægtigi Kalaallit Nunaanni eqqartuussisaarneq pillugu inatsimmi § 275, imm. 2 


tunngavigalugu toqqarsinnaavaa, eqqartuussiviulli meeqqamut eqqar-tuussivikkut ingerlatsinermi 


fuldmægtigi toqqarsinnaanngilaa. Oqaatigineqartutut ili-magineqartariaqarpoq meeraq aallaavittut 

tassaassasoq suliamik ataatassarsiuussi-nermut tunngasumik suliassanngortitsisoq, taamaattumillu 


meeqqamut eqqartuussi-vikkut ingerlatsinermi fuldmægtigi eqqartuussiviup aamma 


toqqarsinnaasariaqarpaa. § 23 a, imm. 5-ikkut siunnersuutigineqarpoq tamanna pisariaqarpat 


eqqartuussivik meeqqamut suliamik ataataasarsiuussinermut tunngasumik § 23 a, imm. 1-imi 


aalajangersakkatut nutaanut siunnersuutigineqartumi pineqartunut ilaatinneqartumik suliassan-


ngortitsisumut toqqaasinnaassasoq. 


 


§ 2 pillugu 


 


Kingornussisarnermik Kalaallit Nununaanni inatsit 


 


Nr. 1 (§ 4, imm. 2) pillugu 


 


Kingornussisarneq pillugu inatsimmi 1964-imeersumi § 4, imm. 2-kkut aalajanger-sarneqarpoq 


ataataasup meeqqallu aappariinnerup avataatigut inunngorsimasup ila-qutariissusiata 


kingornussisinnaatitaaneq aatsaat tunngavissalersinnaagaa ataataas-suseq meeqqat 


inatsiseqartitaanerannik Kalaallit Nunaanni inatsit nr. 197, 16. juni 1964-imeersoq imaluunnit 


Kalaallit Nunaata avataani inatsisip taassuma pissuseqataa tunngavigalugu 


aalajangerneqarsimappat. 


 


Inatsisissatut siunnersuutikkut Kalaallit Nunaanni meeqqat aappariinnerup avataatigut 


inunngorsimasut inatsiseqartitsinikkut inissisimanerisa pitsanngorsarneqarnissaat aamma 


ataataassutsip Kalaallit Nunaanni meeqqat pillugit inatsimmi § 23 a inatsisis-satut siunnersuummi § 


1, nr. 4-mi oqaaseertalersorneqarnera imaluunniit inatsisis-satut siunnerusummi § 4 tunngavigalugu 


aalajangerneqartup kingornussisinnaati-taanermik nassataqarnerata qulakkeerneqarnissaa 


pingaarnertut siunertarineqarmat § 4, imm. 2 atorunnaarsinneqassasoq siunnersuutigineqarpoq. 


Tamatuma manna nas-sataraa, tassalu kingornussisin-naatitaaneq Kalaallit Nunaanni ilaqutarinneq 


pillugu inatsiseqartitsinermi sukkulluunniit atuuttoq Kalaallit Nunaata avataani inatsisip taas-suma 


pissuseqataa tunngavigalugu siunissami atuutilertassasoq. 


 


Nr. 2 (§ 36) pillugu 


 


Kingornussisarneq pillugu inatsimmi 1964-imeersumi § 36-kkut aalajangersarneqar-poq 


eqqartuussiviup kingornussassanik toqukkut qimatanik suliarinnittup suliarinnin-nermini 


aalajangersinnaagaa meeqqamut aappariinnerup avataatigut inunngortumut ataataasumit 


ataataasullu ilaqutaanit kingornussassat siumut tunniunneqartut killiler-neqarsinnaasut, meeqqap 


pigisanik aningaasanik nalilinnik kingornussuteqataanera aappaasup kingornussisussallu allat 


iluaqutissaannut ingassaattumik akerliussangatin-neqarpat. Meeqqamit ataataasumut taassumalu 


ilaqutaanut kingornussassat tamatu-ma pissuseqataanik killilerneqarsinnaapput. Aalajangersagarli 

taanna atorneqassan-ngilaq meeraq ataatami angerlarsimaffiani najugaqarsimappat, imaluunniit 


kingornus-sivigisassaq testamentikkut allatut aalajangiisimappat. 


 


Aalajangersagaq taanna Danmarkimi kingornussisarneq pillugu inatsimmi massakkut atuutumi 


illua’tungeqanngimmat aalajangersagaq taanna atorunnaarsinneqassasoq siunnersuutigineqarpoq, 


tassami taanna Kalaallit Nunaanni meeqqat aappariinnerup iluani avataatigullu inunngorsimasut 


kingornussisarneq pillugu inatsiseqartitsinermi naligiissinneqarnerannut 


ataneqartinneqarsinnaanngimmat, naligiissitsisoqarnissaalu inatsisissatut siunnersuummi 


siunertarineqarmat. 


 


§ 3 pillugu 


 


Atuutilersitsineq 


 


Inatsit 1. januar 2014-imi atuutilersinneqassasoq siunnersuutigineqarpoq. 


 


§ 4 pillugu 


 


Ikaarsaariarnermi aalajangersagaq 


 


§ 4, imm. 1-imi aalajangersakkami pineqarpoq meeqqap Kalaallit Nunaanni meeqqat pillugit 


inatsisip atuutilersinneqarnerata kingornatigut inunngorsimasup ataatassar-siuussinerup angummik 


ataasimik angutinilluunniit arlalinnik meeqqamut akilersuu-tinik akilersuissaatitsisoqarneranik 


aalajangiivigineqarsimasup suliarileqqinneqarnis-saanik qinnuteqarnissamut periarfissiiniarneq, 


inatsimmi § 6, imm. 2. Meeqqat taakku ataa-tassarsiuussinermik aatsaat 


suliarinnileqqissitsilersinnaapput Kalaallit Nunaanni eqqartuussisarneq pillugu inatsimmi § 278, 


imm. 1-imi piumasaqaatit eqqortinne-qarsimappata, tassanilu piumasaqaataalluni eqqartuussut 


kukkusunik tunngaveqartoq paasissutissallu nutaat allatut aalajangiinermik nassataqassasut 


meeqqap ilimanarsi-sissagaa. Suliarinnileqqitsitsinissamut piumasaqaatit taakku pissutaallutik 


meeqqat pi-neqartut ataatassarsiussinerup suliarileqqinneqarnissaanik qinnuteqarnissaminnut 


mattunneqarsinnaasarput. Immikkortumi 3.1.4.-mi oqaaseqaatinit nalinginnaasunit ersertutut 


(Danmarkimi) Naalakkersuisut kissaatigaat meeqqat taakku ataatassar-siuussinernik 


suliarinnileqqissitsiniarlutik qinnuteqarnissaminnut periarfissinneqassa-sut. Tamanna 


piviusunngortinniarlugu § 4, imm. 1-imi oqaaseqaatigiit aappaatut siun-nersuutigineqarpoq suliat 


taamaattut suliarileqqinneqarsinnaassasut, ataatassarsiuus-sinermik suliarinnileqqinnissamut 


eqqartuussisarneq pillugu inatsimmi § 278, imm. 1-imi piumasaqaatasut nalinginnaasut 


eqqortinneqarsimanngikkaluartulluunniit. 


Oqaatigineqassaaq Kalaallit Nunaanni meeqqat pillugit inatsimmi § 6, imm. 2 atorun-


naarsinneqassasoq siunnersuutigineqarmat, tak. siunnersuummi § 1, nr. 2. 

Imm. 2-4-mi siunnersuutigineqarpoq meeqqap kingorsassatut qimatai meeqqallu a-naanaa 


anaanaasulluunniit kingornussassatut qimatai imm. 1 tunngavigalugu qinnu-teqarsinnaassasut 


meeqqat inatsiseqartitaanerannik Kalaallit Nunaanni inatsisimmi kapitali 1-imi meeqqanut 


aappariinnerup ataatigut inunngorsimasunut ataatassar-siuussisarneq pillugu aalajangersakkat 


aamma Kalaallit Nunaanni eqqartuussisarneq pillugu inatsimmi kapitali 1-imi aalajangersakkat 


imm. 1 tunngavigalugu suliami taamatut atorneqassasut, eqqartuussivillu periarfissaqassasoq 


tamanna pisariaqarpat meeqqamut 1 tunngavigalugu qinnuteqartumut suliap eqqartuussivimmi 


ingerlanerani fuldmægtigimik ikiuuttussamik toqqaanissaminut. Aalajangersakkat taakku meeqqat 


inatsiseqartitaanerannik Kalaallit Nunaanni inatsimmi § 23a, imm. 2-mi, 3-mi 5-imilu 


aalajangersakkat assigaat, tak. inatsisissatut siunnersuummi § 1, nr. 4. 


 


Aammattaaq siunnersuutigineqarpoq inatsisissatut siunnersuummi ikaarsaariarnermi 


aalajangersakkamik § 5-imi ilanngussisoqassasoq, taamaalilluni ataataassutsip Ka-laalit Nunaanni 


meeqqat pillugit inatsimmi § 23 a inatsisissatut siunnersuummi § 1, nr. 4-mi 


oqaasertalersorneqarsimasoq imaluunniit inatsisissatut siunnersuummi § 4 tunngavigalugu 


aalajangerneqartup kingornussassanik toqukkut qimatanik piffissami ataatassarsiuussinerup 


aallartinneqarnerata nalaani inaarlugit suliarineqarsimasunik imaluunniit suliarinnileqqeqqusilluni 


qinnutigisap ataatassarsiuussinerup inaarlugu suliarineqarnerata kingornatigut saqqummiunneqartup 


kingornussassat toqukkut qimatat suliarileqqinneqarnissaat tunngavissalersinnaanngikkaa. 


Aalajangersakkakkut tassuuna aalajangersarneqarpoq piffissap suliamik ataatassar-siuussinermut 


tunngasumik suliassanngortitsiviusup imaluunniit suliamik ataatassar-siuussinermut tunngasumik 


suliarinnileqqeqqusilluni qinnuteqarfiusup kingornussas-sanik toqukkut qimatanik inaarsaalluni 


suliarinniffiusoq sioqqullugu pisimanissaa aalajangiissuusoq. Kingornussassani toqukkut qimatani 


nammineq pisortatigoortu-milluunniit suliarineqartuni ulloq inaarsaaffiusoq tassaavoq ulloq 


kingornussassani toqukkut qimatani kontonik 0-inngortitsiviusoq, tassa imaappoq ulloq aningaasat 


pigisalluunniit eqqartuussiviup akuersineratigut tunniunneqarfiat. Kingornussassani toqukkut 


qimatani ulloq inaarsaaffiusoq kingornussisarneq pilugu inatsimmi § 8 tunngavigalugu tassaavoq 


ulloq pigisat toqukkut qimaguttup “qaniginerpaasaanut” tunniunneqarfiat. 


 


Aalajangersagassatut siunnersuutigineqartup manna nassataraa, tassalu ataataas-sutsip 


siunnersuummi malittarisassatut siunnersuutigineqartut tunngavigalugit aalaja-ngerneqartup immini 


kingornussassat toqukkut qimatat inaarlugit suliarineqareer-simasut suliarileqqinneqarnissaat 


tunnagvissalersinnaanngikkaa. Taamatut suliarinni-leqqittoqassappat tamatuma ilaatigut 


nassatarissavaa kingornussisut kingornussatut pissarsiarisaminnik (pissarsiarisamik ilaannik) 


utertitsillutik tunniussisariaqalernerat. 


 


Ataataassutsilli siunnersuummi malittarisassatut siunnersuutigineqartut tunngaviga-lugit 


aalajangerneqartup kingornussassani toqukkut qimatani massakkut siunissamilu suliarineqartuni 


(naligiimmik) kingornussisinnaatitaaneq tunngavissalissavaa, matu-mani kingornussassat toqukkut 


qimatat inaarlugit suliarineqareersimasut pissutsit allat pissutigalugit suliarileqqinneqartut 

ilanngullugit eqqarsaatigalugit. Siunissami kingornussassanit toqukkut qimatanit 


kingornussisinaatitaanermut assersuutitut taa-neqarsinnaavoq angajoqqaaq/aanaa/aataa toqukkut 


qimataasoq ataataasumit kingor-nussisoq – ataataassutsip aalajangerneqarnera sioqqullugu – 


angutip meeqqanik (allanik) aapparisamilluunniit toqukkut qimataqannginnera pissutigalugu. 


Meeqqap angajoqqaani/aanaani/aataani toqukkut qimataasoq taanna tamatuma kingornatigut 


toqukkut qimaguppat kingornussiffigisinnaalissavaa. Assersuut allat tassavoq aap-paasoq toqukkut 


qimataasoq ataataasumit kingornussassani toqukkut qimatani suliarineqanngitsuni najugaqartoq, 


ataataassutsip aalajangerneqarnera sioqullugu. Meeraq ataataassutsip aalajangerneqarnerata 


kingornatigut (arfamik) qatannguti-minut naligititaalluni kingornussisinnaalissaaq, ataataasumit 


kingornussassat toqukkut qimatat suliarineqanngitsut taakku suliarineqarpata. 


 


Ataataassutsilli inatsiseqartitsinikkut sunniutai allat, matumani ataataasup kinguliaa-nik 


kinguliaqalersinnaaneq ilanngullugu eqqarsaatigalugu, atuutiinnassapput, ataataa-sumit 


kingornussassat toqukkut qimatat inaarlugit suliarineqarsimanerat apeqqutaa-tinnagu. 

Ilanngussaq 1 


 


Inatsisissatut siunnersuut inatsimmut atuuttumut sanilliullugu 


 


Inatsisp atuuttup oqaasertalersugaanera Inatsisissatut siunnersuut 


 § 1 


Meeqqat inatsiseqartitaannerannik Kalaallit 


Nunaanni inatsimmi nr. 197-imi, 16. juni 1962-


imeersumi makkut allannguutigitinne-


qassapput: 


 § 5. Meeqqanik §§ 2-3-mi eqqartorneqartu-nik 


ataatassarsiuinissaq uiusumit, anaanaasu-mit, 


meeqqamit meeqqamulluunniit sinniisun-


ngortitaasumit suliassanngortinneqarsinnaa-voq. 


 Imm. 2. Suliassaq uiusumit pissutsinik ataa-


taajumajunnaarnerminut tunngaviusinnaa-


sorineqartunik ilisimasaqalerneraniit ukioq 


ataaseq qaangiutsinnagu, kingusinnerpaamil-lu 


meeqqap inuuneranit ukiut tallimanngor-


tinnagit, suliassanngortinneqassaq. 


 Imm. 3. Taamaattorli eqqartuussisarnermik 


inatsisini kap. 4, § 10, imm. 4-mi, patsi-


sissanngortitaasut atorlugit landsdommerip 


akuersissutigisinnaavaa suliassaq piffissariti-tat 


imm. 2-mi taaneqartut qaangiutereernera-tigut 


suliassanngortinneqassasoq. 


1. § 5, imm. 3 imaattunik oqaasertaqassaaq: 


 ”Imm. 3. Kalaallit Nunaanni eqqartuussi-


sarneq pillugu inatsimmi § 278, imm. 4-mi 


piumasaqaatit eqqortinneqarsimappata suliaq 


imm. 2-mi piffissaliussat naanerisa kingor-


natigut suliassanngortinneqassasoq Kalaallit 


Nunaata eqqartuussisuunerata akuersissutigi-


sinnaavaa.” 


 § 6. Meeqqamut uersakkamut ataataasutut 


isigineqassaaq meeqqap pinngorfissaata na-laani 


anaanaasumik kujannissimasoq pissutsi-nik 


unnerluutigisap taassuma meeqqamut a-


taataaneranik qularnartunngortitsisunik saq-


qumisoqanngippat. 


 Imm. 2. Meeqqamut ataataasinnaasoqan-


ngippat taanna imaluunniit taakku meeqqap 


pinngorfissaata nalaani anaanaasumik kujan-


nissimasut pissutsinik meeqqamut tamatu-


munnga pinngorfiusinnaaneranik ajornarsisit-


sisunik saqqumisoqartinnagu akilersuisussaa-


titaasariaqarput. 


2. § 6, imm. 2 atorunnaarsinneqarpoq. 


 § 10. Meeqqamut uersakkamut anaanaasup 3. § 10, imm. 2-mi ”Pisortat qullersaasut” 

oqaatigisassaraa kina meeqqamut ataataasoq 


ataataasinnaasorluunniit. 


 Imm. 2. Pisortat qullersaasut anaanaasoq 


nassuiaateqartussaaneranik imm. 1-imi eq-


qartorneqartumik nassuiaateqanngitsooqqu-


sinnaavaat ataataasup oqaatiginissaa meeq-qap 


iluaqutissaanut akerliusutut isigsariaqar-


sorinanngippat. 


”Naalagaffiup Sinniisaa”-nik taarserneqas-saaq. 


 


 4.  § 23-p kingornatigut una ikkunneqas-saaq: 


 ” § 23 a. Meeraq Kitaani 1. juni 1963 


imaluunniit Avannaani Tunumiluuniit 1. juli 


1974 sioqqullugit inunngorsimasoq § 26 


apeqqutaatinnagu ataatassarsiuussi-nermik 


suliassanngortitsisinnaavoq. 


 Imm. 2. Taamatuttaaq meeqqap ki-


ngorsassatut qimatai meeqqallu anaanaa 


anaanaasulluunniit kingornussassatut qimatai 


imm. 1 tunngavigalugu qinnute-qarsinnaapput. 


 Imm. 3. Meeqqat inatsiseqartitaane-rannik 


Kalaallit Nunaanni Inatsimmi ka-pitali 1-imi 


meeqqanut appariinnerup avataatigut 


inunngorsimasunut ataatas-sarsiuussisarneq 


pillugu aalajangersakkat aamma Kalaallit 


Nunanni eqqartuussisar-neq pillugu inatsimmi 


ataatassarsiuus-sinerit pillugit aalajangersakkat 


imm. 1 tunngavigalugu suliani aamma taamatut 


atorneqassapput, taamaattorli tak. imm. 4 


aamma 5. 


 Imm. 4. Imm. 1 tunngavigalugu suliaq 


sumiiffimmi meeqqap angerlarsimaffittut 


najugarisaani eqqartuussivikkut sulias-


sanngortinneqassaaq. Meeraq Kalaallit 


Nunaanni angerlarsimaffittut najugaqan-ngippat 


suliaq sumiiffimmi angutip meeq-qamit 


ataatamisut oqaatigisaata anger-larsimaffittut 


najugarisaani eqqartuussi-vikkut 


suliassanngortinneqassaaq, ima-luunniit angut 


pineqartoq toqukkut qima-gussimappat 


eqqartuussivikkut angutip kingornussassatut 


qimataasa suliarine-qarfiatigut. Oqaaseqatigiit 

siulliit aap-paallu tunngavigalugit 


suliassanngortitsi-vissaqanngippat suliaq 


Nuummi Eqqar-tuussivikkut 


suliassanngortinneqassaaq. 


 Imm. 5. Tamanna pisariaqarpat meeq-qap 


imm. 1 tunngavigalugi qinnutigisamik 


saqqummiussisup eqqartuussivimmi su-


liarinnitsitsinerani fuldmægtigimik ikior-


tissaanik eqqartuussivik toqqaasinnaa-voq.” 


 § 2 


Kingornussisussaanermik Kalaallit Nunaanni 


inatsimmi, tak inatsit nr. 154, 27. maj 1964-


imeersoq, makku allannguutigitinneqassap-put: 


 § 4. Qitornarsiaqarneq eqqarlerisavittulli it-


tumik kinornussinissamut tunngavissaavoq, 


qitornarsiaqarneq pillugu inatsisiliami malit-


tarisassat allamik ilaqartinneqanngippata. 


 Imm. 2. Ataataasup qitornallu uersakkap eq-


qarleriissusiat taamaallaat kingornussinissa-mut 


pissutissaasinnaavoq ataataassuseq aala-


jangerneqarsimappat meeqqat inatsisitigut 


qanoq isigineqarnerat pillugu 16. juni 1962-imit 


Kalaallit Nunaannut inatsit nr. 197 ima-luunniit 


Kalaallit Nunaata avataani inatsisit taakkua 


naligisaat naapertorlugit.   


1. § 4, imm. 2 atorunnaarsinneqarpoq.  


 § 36. Eqqartuussivimmit pigisanik agguaas-


sisartumit kingornussassat agguaanneqarne-


ranni aalajangerneqarsinnaassaaq meeqqa-mut 


uersakkamut ataataasumit ataataasullu 


ilaqutaanit kingornussassaanit siumut tun-


niunneqartut killilerneqarsinnaasut meeqqap 


pigisanik aningaasanik nalilinnik kingornusse-


qataanissaa aappaasup kingornussisussallu allat 


iluaqutissaannut ingasaattumik akerlius-


sangatinneqarpat. 


 Imm. 3. Aalajangersakkalli taakku atorne-


qassanngillat  qitornaq ataatami illuani inoo-


qataasimappat, imaluunniit kingornussivigi-


sassaq testamentikkut akerliusumik aalaja-


ngiisimappat.   


2.  § 36 atorunnaarsinneqarpoq. 

 § 3 


 


Inatsit manna 1. januar 2014-mit atuutilerpoq. 


 


 § 4 


 


““Imm. 1. Meeraq ataatassarsiuunneqar-toq 


meeqqat inatsiseqartitaanerannik Ka-laallit 


Nunaanni inatsit tunngavigalugu a-ngummik 


ataasimik angutinilluunniit arla-linnik 


meeqqamut akilersuutinik akilersui-


sussaatitsisoqarneranik aalajangiivigine-


qarsimasoq Kalaallit Nunaanni eqqartuus-


sisarneq pillugu inatsimmi § 278, imm. 1 


apeqqutaatinnagu ataatassarsiuussineq pillugu 


suliap suliarileqqinneqarnissaanik 


qinnuteqarsinnaavoq. 


 Imm. 2. Taamatuttaaq meeqqap ki-


ngorsassatut qimatai meeqqallu anaanaa 


anaanaasulluunniit kingornussassatut qi-matai 


imm. 1 tunngavigalugu qinnuteqar-sinnaapput. 


 Imm. 3. Meeqqat inatsiseqartitaane-rannik 


Kalaallit Nunaanni Inatsimmi ka-pitali 1-imi 


meeqqanut aappariinnerup a-vataatigut 


inunngorsimasunut ataatassar-siuussisarneq 


pillugu aalajangersakkat aamma Kalaallit 


Nunaanni eqqartuussi-sarneq pillugu inatsimmi 


ataatassar-siuussinerit pillugit aalajangersakkat 


imm. 1 tunngavigalugu suliani aamma taamatut 


atorneqassapput, taamaattorli tak. imm. 4 


aamma 5. 


 Imm. 4. Tamanna pisariaqarpat meeq-qap 


imm. 1 tunngavigalugi qinnutigisamik 


saqqummiussisup eqqartuussivimmi su-


liarinnitsitsinerani fuldmægtigimik ikior-


tissaanik eqqartuussivik toqqaasinnaa-voq.” 


 


 § 5 


Ataataassutsip, inatsimmi matumani § 1, nr. 4 


imaluunniit § 4 tunngavigalugu aa-

lajangersarneqarsimasup, piffissami ataa-


tassarsiuussinerup aallartinnerata nalaani 


inaarlugit suliarineqarsimasunik imaluun-niit 


ataatassarsiuussinermik suliamik inaarlugu 


suliarineqarsimasumik suliarin-


neqqileqqusilluni qinnutigisap saqqum-


miunneqarnerata kingornusassatut qima-tat 


suliareqqilerneqarnissaat tunngavissa-


lersinnaanngilaa. 


 








 


 Side 1 af 1 


Dokument:  f:\faelles\2013_em\punkter_naalakkersusiut\pkt17_em2013_juridiske faderløse_bilag1_gr.doc 


Social- og Integrationsministeriet 


Familieret 


J.nr. 2012-165 


lth                        9. april 2013


            UKA2013/17 


Ilanngussaq 1 


 


 


Eqikkaassut 


 


Meeqqat inatsiseqartitaanerannik Kalaallit Nunaanni 


inatsisip aamma kingornussisarnermik Kalaallit 


Nunaanni inatsisip allanngortinneqarnerat pillugu 


siunnersuut 


 
(Meeqqat inatsiseqartitaanerannik Kalaallit Nunaanni inatsisip il.il. 


atuutilersinneqarnerat sioqqullugu meeqqanut aappariinnerup avataatigut 


inunngorsimasunut ataataasutsimik aalajangersaasarneq) 
 


 


Kalaallit Nunaanni meeqqamut aappariinnerup avataani inunngorsimasumut 


ataataasumit taassumalu ilaqutaanit kingornussisussaatitaalernermik 


kinguneqartussamik meeqqamut ataataasutsimik eqqartuunneqartarneq 1963 


tikillugu ajornarsimavoq. Meeqqat taakkua (ullumikkut inersimasuusut) 


“inatsisilerinikkut ataataqanngitsutut” eqqartorneqartarput.  


 


Taamatut inatsisitigut inissisimaneq 1963-imi allanngortinneqarpoq. Tamatuma 


kingorna meeqqamut aappariinnerup avataani inunngorsimasumut ataataasumit 


taassumalu ilaqutaanit kingornussisussaatitaalernermik kinguneqartussamik 


meeqqamut ataataasutsimik eqqartuussisoqarsinnaasoqalerpoq. Tamannali 


meeqqanut 1963 kingorna inunngorsimasunuinnaq atuuppoq.  


 


Meeqqanut inatsisilerinikkut ataataqanngitsunut taakkununnga ataataasutsimik 


aamma meeqqat ataataminnit kingornussisussaatitaalersillugit 


aalajangersaasoqartalissasoq Namminersorlutik Oqartussat kissaatigisimavaat.   


 


Inatsisissatut siunnersuummi pingaarnertut siunertarineqarpoq “meeqqat 


inatsisilerinikkut ataataqanngitsut” inatsisilerinikkut inissisimanerat 


pitsaanerulersinneqassasoq meeqqat taakkua ataatamik kinaanera pillugu 


eqqartuussivimmut suliassanngortitsisinnaalersillugit.  


 


Meeqqanut taakkununnga ataataassuseq inatsisitigut nalinginnaasumik 


ataataassusertut sunniuteqartassaaq, meeqqap ataataminit taassumalu 


ilaqutaanit kingornussisussaatitaalernissaa ilanngullugu eqqarsaatigalugu. 


Taamaattorli toqusoqartillugu pigisanik kingornussisussaanernik inaarlugit 


suliareriikkanik ataataassuseq tunngavigalugu suliassanngortitseqqinnissaq 


piumasaqaatigineqarsinnaanngilaq. Tamanna kingornussanik utertitsilluni 


akiliisalersinnaaneq pillugu mianerinninnermik pissuteqarpoq.  


 


Meeqqat inatsisilerinikkut ataataqanngitsut inatsisilerinikkut inissisimanerata 


Europami Inuit Piginnaatitaaffii pillugit nunat tamat isumaqatigiissutaannut 


naapertuunnissaa siunnersuutikkut qulakkeerneqassaq.  





